Liv Bon Nouvel-la
Mafyou
Ekwi-a

Liv Bon Nouveél-la Mafyou té ékwi-a ka moutwé
nou sé Jézi ki sove-a Bondyé te pwonmet pou voyé-
a. Tout pwonmeét Bondyé té fé bay sé moun li-an té
fet an Jézi. Sé pa té pou sé Jwif-la tousel i té vini,
mé i té vini poté Bon Nouvel-la bay tout moun, €k i
mo pou Soveé yo.

Tout bagay byen wanjé an liv Mafyou-a. I
koumansé ek jennenwasyon Jézi. Ek i ka di nou
mannye Jézi té fet. I ka di nou mannye Jan Batis té
batizé’y ék mannye Denmou té tanté’y. I wakonté
twavay li an Galili, mannyeéité ka enstwisé moun-
an ek mannye i té ka djéwi yo. Apwé sa, i kité
Galili ek i alé Jérouzalém. Ek liv-la ka di nou sa ki
pwan kou dényé simenn li asou late-a jis tan yo
kwisifyé’y asou kwa-a, mé i viwé wésisité.

Liv sala ka moutwé nou sé Jézi ki titja-a ki anho
tout titja. Sé li ki ni tout lotowité pou éspliké
lwa Bondyé bay moun ek pou eéspliké mannye
Bondyé ka kondwi sé moun li-an. Pweske tout sa
i té di sépawé an senk diféwan posyon: (1) La ni
pwechman’y asou mon-an. (2) I enstwi douz disip
li-a konséné twavay-la i voyé yo fé-a. (3) Pawabol
konséné kondwit Bondyé. (4) I ka fe nou konnet
mannye sé moun-an i ka kondwi-a sipozé viv. (5)
Jézi enstwi konséné 1é tan-an kay bout ék 1é i kay
vin kondwi an laté-a.

Jennenwasyon Jézi Kwi

1]Jézi Kwi sé désandan Wa David épi désandan
Abrahanm. Minon jennenwasyon’y:

2 Abrahanm sété papa Ayzak, ek Ayzak sété papa
Jakob. Jakob sété papa Jouda ek sé fwe’y-la. 3Jouda
sété papa Péréz épi Zéra — non manman yo sété
Tama. Pérez sété papa Hezron. Hezron sété papa
Ranm. 4 Ranm sété papa Aminadab. Aminadab
sété papa Nachon. Nachon sété papa Salmon.
5 Salmon sété papa Bowaz — non manman’y sété
Rahab. Bowaz sété papa Obéd — non manman'’y
sété Rouf. Obed sété papa Jesi. 6 Jesi sété papa Wa
David.

Wa David sété papa SOlomonn — manman
Solomonn sété madanm Ouraya avan i sété
madanm David. 7 Solomonn sété papa Réyobowanm.
Réyobowanm sété papa Abija. Abija sété papa Asa.
8 Asa sété papa Jéhochafat. Jéhochafat sété papa
Joranm. Joranm sété papa Ouzaya. 9 Ouzaya sété
papa Jofanm. Jofanm sété papa Ahaz. Ahaz sété
papa Heézekaya. 10 Hézekaya sété papa Mannasa.
Mannasa sété papa Amonn. Amonn sété papa
Josaya. 11]Josaya sété papa Jeékonnaya épi sé fwe’y-
la. I fe yo menm tan lelmi-an té mennen sé jan
Izwayeél-la vil Babilonn kon pwizonnyé.

12 Apwé yo mennen yo Babilonn: Jékonnaya
fé Chyeltyeél.  Chyeltyél sété papa Zérobabel
13 Zerobabel sété papa Abyoud. Abyoud sété papa
Elyakim. Elyakim sété papa Az0. 14 Azd sété papa
Zadok. Zadok sété papa Akim. AKim sété papa
Elyoud. 15 Elyoud sété papa Eliyéza. Eliyéza sété
papa Matan. Matan sété papa Jakob. 16 Jakob sété

papa Jozéf. Jozef sété mawi Mari, ki sété manman
Jézi Kwi, wa-a Bondyé té pwonmet pou voyeé-a.

17 La té ni katoz jennenwasyon soti dépi Abra-
hanm pouwivé David, katoz soti dépi David pou jis
tan lélmi-an té mennen yo alé Babilonn, épi dépi an
tan Babilonn pou wivé an tan Jézi Kwi té ni katoz
jennenwasyon.

Mannye Jézi Kwi Fet

(Louk 2:1-7)

18 Annou wé mannye Jézi Kwi fet. Manman'y,
Mari, té fiyansé épi an nonm yo té ka kwiyé Jozef,
méité fitoujouleitwouvé ko’y ansent pa pouvwa
Lespwi Bondyé. 19 Le Jozeéf vin konnet Mari té gwo
bouden, i té ka chaché an mannyé pou’y pa té
mayeé fi-a. I té vlé fe’'y pou moun pa té konnet, pou
Mari pa té twape ko’y hont, paski i sété an nonm
ki té dwet an tout sa i ka fe.

20 An jou Oswe paditan Jozef té ka konsidiweé sa,
an nanj Bondyé vin palé ba li adan an weév. I diy,
“Jozéf, désandan Wa David, ou pa bizwen pé mayé
Mari paski ti manmay-la i ni an bouden’y-lan, i
la pa pouvwa Lespwi Bondyé. 21 Mari kay fe an
ti gason, ou kay bay non'y Jézi,* paski sa vlé di
Bondyé kay soveé sé moun li-an hod péché yo.”

22 Fpi tout sa Bondyé té fé pwofét-la di-a vin fét
vwé. I té di, 23 “An fi kay vini gwo bouden épi i kay
fé an ti gason épi yo kay kwiyé’y Imannyouwel” —
sa vlé di, “Bondyé épi nou.”

241 Jozef1évé, i fe sa nanj-lan di'y fée-a. I pwan
Mari épi i mayé’y, 25mé i pa té kouché épi’y avan ti
gason-an té fet, épi Jozef bay non gason-an Jézi.

* 121 Jézi Non Jézi vlé di, “Senye-a ka sové.”

2

Sé Nonm Plas Soléy Lévan-an Adowé Jézi

1 Apwé Jézi té fet an Befléyenm, yonn an sé vilaj-
la ki an Joudiya-a tan Heérod té wa, an konpanni
nonm Kki té ka li étwal soti adan plas soley 1évan-
an. Yo wivé an vil Jérouzalem 2 épi yo mandé, “Koté
ti manmay-la ki fét-la ki ni pou vini wa sé Jwif-
la? Nou we étwal li an syel-la épi nou ja vini pou
adowé’y.”

3 Le Wa Herdd tann sa, i té kontwayé épi i té
twakasé an chay, épi jan Jérouzalém té twakasé tou.
4]voyé kwiyé sé chef pwet-la épi sé titja lwa sé Jwif-
la, épi i mandé yo, “Ki koté ti manmay sala sipozeé
fet, Mésaya-a, wa-a Bondyé té pwonmeét pou voyé-
a?”

> Yo di’y, “Sé an Befléyenm, an vilaj ki an Joudiya,
paski mi sa Bondyé té fe pwofet-la ékwi, i di,
6Befléyenm sé yonn an sé pli enpotan vil-la anpami

sé vil Jouda-a,
paski sé an vil sala wa-a kay soti
ki kay kondwi sé moun mwen-an, Izwayel.’ ”

7 Kon sa Heérod voyé kwiyé sé nonm-lan an
sigwé, épi i mandé yo egzaktiman ki 1é yo we étwal-
la pawet. 8 Leé sala Herdd voyé sé nonm-lan alé
Befléyenm épi i di yo, “Alé chaché pou ti manmay-
la byen, épile zot jwenn li, vin di mwen pou mwen
menm alé adowé’y tou.”

910 .¢ Herod fin palé ba yo, sé nonm-lan pati.
Menm étwal-layo té weé an plas yo-a, sé menm étwal
sala yo we douvan yo, épi yo té kontan an chay. Yo

SWiv étwal-la, épi étwal-la kondwi yo dwét asou kay-
la koté ti manmay-la té yé-a, éki doubout anle kay-

a.

11Le yo antwé andidan-an, yo we ti manmay-la
épi manman’y, Mari. Yo ajounou épi yo adoweé’y.
Yo ouve sak yo épi yo ba li kado ki ché — yo ba li
10, frankinsens épi lanmi.™

12 Bondyé palé bay sé nonm-lan adan on wév
épi 1 di yo pou pa viwé ay di Herod yo jwenn ti
manmay-la. Kon sa sé nonm-lan pasé adan an 10t
chimen épi yo alé lakay yo.

Jozef, Mari Epi Jézi Pati Alé Ejip

13 Apwé sé nonm-lan alé, on nanj Bondyé paweét
douvan Jozéef adan on wév. I di'y, “Pwan ti
manmay-la épi manman’y &k ay weésté Ejip tout tan
mwen pa di'w pou kité, paski Hérod ka gadé pou ti
manmay-la pou’y sa tjwé’y.”

14Jozef 1évé menm swe-a, i pwan ti manmay-la
épi manman-an épi i alé Ejip, 15 &k i weésté la pou jis
tan Hérod mo. Sa Bondyé té di pa pwofet-la vini fét
vwé. I di, “Mwen kwiyé gason mwen soti Ejip.”

Heérod Konmandé Pou Tjwé Tout Sé Ti Gason-an
An Beéfléyenm
16 Le Herdod we sé nonm soley lévan-an té kwen-
nen’y, i té faché an chay. I di solda’y alé an vil
Befléyenm épi an tout plas ki oliwon’y épi tjwé tout
tigason kidé lanné an désandan. I katjilé sé apipwé
menm Kkantité tan sala i ni dépi sé nonm-lan té
pweémyé we étwal-la pou vin apwézan.

* 2:11 frankinsens épilanmi. Sa sé let bwa ki ka santi bon. Yo té
che ek yo té vo pou bay moun kon kado.

17 Epi tout sa pwofet Jérémaya té di-a vin fet vwé,
Idi,
18 “Yo tann an gwo kwi ka fet an Ranma,
i té ni an pil pléwé la.
Sété Rétjel ki té ka pléwé bay ich li
paski yo tjwé tout,
épi 1 pa té vlé pyésonn konsolé’y.”

Jozef, Mari Epi Jézi Viwé Izwayél

19 Apwé Herod mo, on nanj Bondyé palé bay
Jozéf adan an wev paditan i té Ejip. 201 di'y, “Lévé,
pwan ti manmay-la ek manman’y épi déviwé an
péyi Izwayel, paski sé moun-an ki té ka gadé pou
tjwé ti manmay-la ja mo.” 21 La menm Jozef 1évé,
i pwan ti manmay-la ek manman’y épii déviwé an
péyi Izwayeél.

22Méleitann sé Akélos ki wiplasé papa’y Herod
kon wa Joudiya, Jozef té pe alé la. Bondyé palé ba
li adan an wev épi i di'y ki sa pou fé. 23 Jozéf vin
alé adan an vil yo ka kwiyé Nazawet an Galili épi
ife kay li la. Sé pwofét-la té di, “Yo kay kwiyé’y an
Nazawiyen.” Sé kon sa sa yo té di-a vin fet vwé.

3

Jan, Nonm-lan Ki Té Ka Batizé-a
(Mak 1:1-8; Louk 3:1-18; Jan 1:19-28)

1 Tibwen tan apwé sa, Jan Batis, nonm-lan ki té
ka batizé sé moun-an, alé an hote an Joudiya épi
i koumansé pwéché. 21di, “Tounen hod péché zot,
paski Bondyé ka vini touswit pou kondwi sé moun
li-an.”

3 Sé konsené Jan Batis pwoféet Izaya té ka palé 1e
itédi,

“Vwa on nonm ka kwiyé byen Ilwen an hote, i ka
di,
‘Pwépawé chimen-an bay Senye-a,
fé twas ki dwét pou’y sa pasé.” ”

4Had Jan Batis té fét épi pwel kanmel, épi i té ni
ansanng tjwian wen’y, épiité ka manjé kwitjét épi
siwo myel.

> Moun soti an vil Jérouzalém épi an tout ti kot ki
an Joudiya épi tout plas ki oliwon Lawivyé Jouden-
an pou yo ay kouté Jan Batis. ¢ Yo konfésé péché yo
épi Jan Batis batizé yo an Lawivye Jouden-an.

7Méle Jan Batis we an pil Fawizyen épi Sadisyen
kavinikoté’y pou’y batizé yo, idiyo, “Débann sepan
kon zot yé! Es ou kwe 1& ou vini pou mwen ba-
tizé’'w, ou kay chapé anba pinisyon-an Bondyé kay
bay sé moun-an ki mové-a? 8 Vivadan an mannye
pou moun weé ou ja tounen hod movezté'w. 9 Epi
pa kwe paski ou ka di ou sé désandan Abrahanm,
sa kay chapé'w anba pinisyon-an. Mwen ka di'w,
Bondyé sa pwan sé woch sala épi fé yo vini ich
Abrahanm pou wiplasé’'w. 10 Bondyé ja tou pawé
poujijé moun, menm kon an hach ki tou pawé pou
koupé sé pyé bwa-a an chous yo. Tout pyé bwa ki
pa ka poté bon fwi kay koupé épi jété an difé-a.

11 “Mwen batizé’'w épi dlo pou moutwé ou ja
tounen hod péché’w, mé moun-an ki kay vini apwé
mwen-an ni pli pouvwa pasé mwen. Mwen pa
menm vo pou poté soulyé’y. I kay batizé'w épi
Léspwi Bondyé épi difé. 121 ni bésin li an lanmen’y
épi i pawé pou vanné gwenn-an. Epii kay mété
sé gwenn-an i vanné-a an kay li, mé i kay bwilé sé
pay-la adan an difé ki pa kay janmen tenn.”

Jan Batis Batizé Jézi
(Mak 1:9-11; Louk 3:21-22)

13 An tan sala Jézi soti an Galili épi i alé bo
Lawivye Jouden-an pou Jan Batis té batizé’y. 14Lei
wiveé la, Jan Batis di’y, “Pouki pou'w mandé mwen
pou batizé’'w? Sé ou ki sipozé batizé mwen.”

15 Mé Jézi di’y, “Kité’y fet kon sa kou sala, paski i
bon pou nou fé tout sa Bondyé mandé.” Léidisa,
Jan Batis dako pou batizé’y.

16 Kon Jan Batis fin batizé Jézi, Jézi soti an dlo-a, i
we syel-la ouvé épi Léspwi Bondyé désann kon yon
toutwel épi pozé asou’y. 17 Epi an vwa an syel-la di,
“Sa sé Gason mwen. Pa dé enmen mwen enmen’y,
épi mwen byen plé épi’y.”

4
Denmou Tanté Jézi
(Mak 1:12-13; Louk 4:1-13)

1 Apwé sa, Lespwi Bondyé mennen Jézi an hoté
pou Denmou té tanté’y. 2 Apwé i té westé la pou
kawant (40) jou épi kawant swe san manjé, i té
fen. 3 Epi Denmouvini,idi’y, “Ou sé Gason Bondyé,
kouman. Eben, fé sé woch sala tounen pen.”

4 Mé Jézi wéponn €k i di’y, “Lévanjil-la di, ‘Sé pa
manjé tousel nonm bizwen pou yo viv, mé yo
bizwen obéyi tout pawol ki soti an bouch Bondyeé.’

5 Apwé sa, Denmou mennen Jézi an Jérouzalém,
vil-la ki pou Bondyé yonn-an, épi i mennen’y koté-
a ki té pli ho asou tét Kay Bondyé-a. 6 Epi i di Jézi,
“Ou sé Gason Bondyé, kouman. Eben, jété ko'w até
paski 1évanjil-la di,

‘Bondyé kay konmandé sé nanj li-a pou yo véyé'w.
Yo kay poté’w an lanmen yo,
épi pa menm pyé'w yo kay kité konyen asou
an woch.” ”
7Mé Jézi di'y, “Lévanjil-la di osi, ‘Ou pa ni pou
éséyé pou gadé sa Bondyé di i kay fe-a, siikay fe’'y
VWE.’ »
8Le sala Denmou mennen Jézi asou an tét mon ki
ho an chay épi i moutwé’y tout wéyom ki an laté-a
épi wichesyo. 9Idi’y, “Mwen kay ba’'w tout sa si ou
ajounou épi adowé mwen.”
107ézi di'y, “Alé, sot isi-a, Satan! Lévanjil-la di, ‘Sé
Bondyé Senye-a an moun ni pou adowé épi sé li
yonn ou ni pou sévi.” ”
11 Leé Jézi di'y sa, Denmou Kkité’y, épi nanj vini
otjipé Jézi.
Jézi Koumansé Pwéché
(Mak 1:14-15; Louk 4:14-15)
12 1.e Jézi tann yo té mété Jan Batis an pwizon,
i witounen Galili, 13 mé 1é i wivé la, i pa westé
Nazawet. I alé westé Kapeénéyom, an vil ki bo
Lanme Galili-a, an bon Zébyoulonn épi Naftali. 14 Sa
fét pou fé sa pwofét Izaya té di-a vini vwé. I di,
15 “Sé moun-an ki ka westé an té Zébyoulonn épi té
Naftali-a,
asou chimen-an ki ka alé bo lanmeé-a, bo Law-
ivye Jouden-an,
an plas Galili koté ki ni an chay moun ki pa
Jwif ka westé-a—
16 sé moun sala té ka viv an nwese,
mé atjwelman yo ka we an gwan kleté.
Yo té k? viv an lavi péché ki kay fé yo péwi pou tout
an,

mé atjwelman yo kon moun ki ka wé an beél
klété.”
17Dépi menm tan sala, Jézi té koumansé pwéché,
1 di, “Tounen hod péché zot, paski Bondyé ka vini
touswit pou kondwi sé moun li-an.”

Jézi Kwiyé Kat Péché Pou Swiv Li
(Mak 1:16-20; Louk 5:1-11)

18 1.e Jézi té ka pasé bo Lanmeé Galili-a, i weé
dé nonm, Simon, yo té ka kwiyé Pita, épi fwe’y
Androu. Yo té ka voyé lépévyé yo an lanme-a, paski
yo sété péche. 19]ézi di yo, “Swiv mwen épi mwen
kay fé zot péché 1éz0m pito.” 20 Menm le-a yo kité
lepévyé yo épi yo pati épi Jézi.

211.eJéziwivé pli douvan, i we dé 1ézot fwe, Jémz
épiJan, épi papa yo Zéebedi. Yo té adan kannot yo ka
koud senn. I kwiyé sé fwe-a épi i di yo vin swiv lj,
22 épi la menm yo kité kannot-la €k papa yo épi yo
pati alé épi Jézi.

Jézi Djéwi Sé Malad-la
(Louk 6:17-19)

23 Jézi pasé an tout Galili, ka enstwi an 1égliz sé
Jwif-la, épi i té ka di Bon Nouvel-la ki Bondyé ka
vini touswit pou kondwi sé moun li-an. Epi i djéwi
tout sot kalité maladi sé moun-an té ni. 24 Moun
poténouvel-lajis an Siriya, épi yo mennen moun ki
ténitout sot kalité maladi, moun ki té nivyé léspwi,
sa ki té ni malkadi ka pwan yo, sa ki té enfim, épi
Jézi djéwi yo tout. 25 An gwan popilas moun swiv
li soti Galili épi an Dis Vil-la épi vil Jérouzalém épi
Joudiya épi plas-la ki 1ot bo Lawivyé Jouden-an.

Jézi Pwéché Anlé Mon-an
(Louk 6:20-23)
1Le Jézi we tout sé moun sala, i mouté asou an
mon épi i asid ek disip li oliwon’y, 2 épi i koumansé
enstwi yo. I di yo,
3 “Pa dé bon i bon pou moun ki sav yo bizwen
Bondyé,
paski Bondyé ka kondwi yo ék tout pwonmet
li sé sa yo.
4Pa dé bonibon poumoun ki an lapenn,
paski Bondyé kay konfoté yo.
>Pa dé bon i bon pou moun ki abésé ko yo douvan
Bondyeé,
paski yo kay éwityé tout sa Bondyé ja
pwonmet.
6Pa dé bon i bon pou moun ki anvi fé sa ki dwét,
paski Bondyé kay plen tjé yo ék bonté’y.
7Pa dé bon i bon pou moun ki ni konpasyon asou
1éz0t moun,
paski Bondyé kay ni konpasyon asou yo tou.
8Pa dé bon i bon pou moun ki ni tje net,
paski yo kay weé Bondyé.
9Pa dé bon i bon pou moun ki ka twavay pou fée
moun viv an lapé ek yonn ek 10t,
paski Bondyé kay di, ‘Ou sé ich mwen.’
10Pa dé bonibon pou moun ki ka jwenn pésikasyon
paski yo ka viv dwet.
Bondyé ka kondwi yo épi tout pwonmet li sé
sa yo.
11“Pa dé bon i bon pou ou lée moun ka ensilté'w
épi ka pesikité’'w épi ka manti anle’w pou lapéti

mwen. 12 Sé kon sa yo té pesikité sé pwofet-la ki
té avan’w-lan. Sé pou'w kontan épi wéjwi, paski
Bondyé ni péyiman’'w an syel ka tjenbé ba'w.”

Sél Epi Kleté
(Mak 9:50; Louk 14:34-35)

13 7ézi di sé disip-la, “Ou sé menm kon sel pou
1éz0m. ME si sél-la ja péd sistans li, la pa ni pyes
mannyéisanigouanko. Oupasasévi'y pouanyen
pasé jété dewo, épi moun kay maché anlé’y.

14 “Ou sé menm kon an klété pou 1ézo0m. An vil
ki bati anlé tét an mon pa sa séwé. 15 Ni pyésonn
pa ka limen an lanp épi séwé’y anba an bonm, mé
ou kay mété’y asou tab-la, épi tout andidan kay-la
kay jwenn kleté. 16 Sé menm mannye épi lavi'w.
Sé pou’'w viv an mannyé pou tout moun we sé bon
twavay-la ou ka fe-a, épi yo kay onnowé Papa'w
Bondyé ki an syel.”

Jézi Palé Asou Lwa Moziz-la

177ézi di, “Pa kwe mwen vini pou détwi sé lwa-
a Bondyé té bay Moziz-la ében sa sé pwofét-la té
ékwi an 1évanjil-la. Mwen pa vini pou détwi yo, mé
mwen vini pou moutwé sa yo vlé di pou vwé. 18Sa
mwen ka di'w-la sé lavéwité: Anyen pa kay soti
an lwa-a tout tan la ni syel épi laté. Pa pli piti ti
pwen-an ni denyé ti détay-la kay soti an lwa-a pou
jis tan tout sa i di ki kay fét-la fét vwé. 19 Eben,
népot moun ki pa obéyi pli piti-a an konmandman-
an épi ka moutweé 1éz0t moun pou pa obéyi’y tou,
sé 1i ki kay mwens enpoOtan anpami sé moun-an
Bondyé ka kondwi-a. Mé okontwe, moun-an ki
obéyi konmandman-an épi i moutwe 1ézot moun

pou yo obéyi’y tou, sé li ki kay pli enpotan anpami
sé moun-an Bondyé ka kondwi-a. 20 Eben mwen
ka veti'w, si tje’'w pa pli dwet pasé tje sé titja lwa-
a épi sé Fawizyen-an, si ou pa fé tout sa Bondyé
konmandé, ou pa kay sé yonn anpami sé moun-an
Bondyé ka kondwi-a.”

Jézi Palé Konséné Moun Ki Ka Faché

217ézi di, “Ou konneét yo té ka di sé moun nou-an
an tan lontan, ‘Pa tjwé, épi népot moun Ki tjwé, yo
kay mennen'y lodyans.’ 22 Eben atjwélman mwen
menm ka di'w, sian fwe faché épi anlot fwe, yo kay
pini’y pou sa. Si yon fwé kwiyé an 10t ‘Kochonni!’
yo kay jijé’'y douvan gwan konsey sé Jwif-la, épi si
yon fwé kwiyé an 1ot ‘Kouyon!” i an chimen pou
bwilé an difé lanfe.

23 “Eben, sile ou alé ofée kado’'w bay Bondyé asou
lotél-la ou chonjé fwe'w ni an chiz kont ou, 24 kité
kado-a bo lotel-la épi alé wanjé zafe’'w épi fwe'w.
Epi apwé, viwé ay ofé kado'w bay Bondyé.

25 “Si an moun pbté plent kont ou, sé pou'w
pwan wanjman €pi’y avan jou lodyans -lan, paski
si ou Kkité jou sala wivé, 1é i mennen’'w lodyans,
sé douvan jij-la ou kay yé, épi jij-la kay ladjé'w
an lanmen polis, épi yo kay mété'w lajol. 26 Eben
mwen ka di'w, ou kay ni pou westé la pou jis tan
ou péyé dényé ti dé sou ou ka dwé.

Jézi Palé Konséné Adilté

27“Ou konnet yo té ka di s moun nou-an an tan
lontan, ‘Pa fe adilte,” 28 mé atjweélman mwen menm
ka di'w, si ou gadé an madanm épi ou anvi kouché
épi’y, ou ja fé adilté dépi tan an tje'w. 29 Kon sa

si zyé dwet ou ka annékoz ou fe péché, tiwé’y épi
jété’y! I pli meyeé pou'w pédi zyé’'w pasé tout ko'w
alé lanfe. 30 Si lanmen dwet ou ka annékoz ou fé
péché, koupé’y épi jété’y! I pli méye pou'w pedi on
lanmen pasé tout ko’'w alé lanfe.

Jézi Palé Konséné Nonm Ki Ka Dévosé Madanm Yo
(Mafyou 19:9; Mak 10:11-12; Louk 16:18)

31 “Yo té ka di anko, népot nonm ki dévosé
madanm li té ni pou bay madanm li an let pou
moutwé yo ja dévosé, 32 mé atjwelman mwen
menm ka di'w, si an nonm dévosé madanm li pou
pyés 10t wézon apa di si madanm-lan fé adilté,
nonm sala ka annékoz madanm-lan fe adilte, épi
nonm-lan ki mayé épi’y-la ka fe adilte tou.

Jézi Palé Konséné Séman

33 “Ou konnet anko yo té ka di sé moun nou-
an an tan lontan, ‘Si ou sewmanté douvan Bondyé
pou'w fé on bagay, sé pouw fe'y vwé.’ 34 Mé
atjwelman mwen menm ka di'w, pa fé pyés séman.
Pa séwmanté asou syel-la, paski syel-la sé koté
Bondyé ka asid. 35 Pa séwmanté pa late-a, paski
late-a sé koté Bondyé ka pozé pyéy. Epi pa
sewmanté pa Jérouzalem, paski Jérouzalem sé vil
Bondyé, gwan wa-a. 36 Pa menm fé séman asou tét
ou nonplis, paski chivé-a ou ni an tét ou-a, ou pa
sa fe pyes vini blan ni viwé nwe. 37 Leé ou kay fe on
bagay, annék di ‘Wi’ ében ‘Non.” Pyes lot bagay ou
di ka soti pa Satan.”

Jézi Palé Konséné Wivanj
(Louk 6:29-30)

38 Jézi di anko, “Ou konneét yo té ka di sé moun
nou-an, ‘An zyé pou an zyé, an dan pou an dan.’
39 Mé atjweélman mwen menm ka di'w, pa pwan
wivanjasoumoun ki fe’'wmal. Sian mounba'wan
souflé asou fasad fidji dwet-la, tounen 1ot fasad-la
ba li tou. 40 Epi si an moun mennen'w lodyans pou
chimiz-la ou ni anle’w-la, ba li kanmizol ou tou.
41 Si an moun fosé’'w poté chay li yon lyé, poté’y
dé lyé ba li. 42Si an moun mandé'w an bagay, pa
wifizé ba li'y, épi si i mandé’'w pwété’y an bagay,
pweété’y li.

Kontan Lelmi'w
(Louk 6:27-28, 32-36)

43 “Ou konnet yo té ka di, ‘Enmen jan'w épi
hayi lelmi'w.’” 44 Mé atjwélman mwen menm ka
di'w, enmen lelmi'w épi pwédyé bay sé moun-an
ki ka maltwété’'w-la 4> pou’'w sa vini gason Papa'w
Bondyé ki an syel, paski i ka fe soley li kléwé asou
ni bon ni mové, épi i ka voyé lapli asou ni bon ni
mové. 46Qupasipozé espéyé pou’'w jwenn péyiman
an lanmen Bondyé si ou enmen jan'w tousel. Jis
sé bobolis-la ki ka anmasé taks-la ki ka fé sa. 47 Epi
si ou palé bay jan’'w tousel, ou ka fe menm kon
1éz0t moun ka fé. Ki péyiman ou méwité pou sa?
Jis moun ki pa ka kwe an Bondyé ki ka fé sa. 48 Sé
pou'w pawfé menm kon Papa’w Bondyé ki an syel
pawfé.

6

Jézi Palé Konséné Lachawité
1 “Pwan pokosyon pou pa fé bon twavay ou an
piblik, pou moun we ki sa ou ka fe. Si ou fé sa,

ou pa kay jwenn pyés péyiman an lanmen Papa’'w
Bondyé ki an syel.

2 “Pou wézon sala, 1e ou ka fe chawité, pa fe’y
pou tout moun we, kon sé ipokwit-la ka fé an 1égliz
sé Jwif-la épi asou lawi-a. Mwen ka asiwé’w yo
ja jwenn tout péyiman yo paski yo ka fe sa pou
moun sa di ki kantité bon yo bon. 3 Mé le ou ka
édé an moun ki maléwé, fé’y adan an mannye pou
pa menm pli bon kanmawad ou konneét. 4 Kon sa
kado-a ou bay-la kay westé an sigwé, épi Papa'w
Bondyé kay péyé'w paski i ka we tout sa ou fé an
sigwe.

Jézi Palé Konséné Lapwiye

(Louk 11:2-4)

> “Lé ou ka pwédyé, pa fe kon sé ipokwit-la. Yo
enmen doubout ék pwédyé an 1égliz sé Jwif-la épi
an lawi-a pou tout moun sa we yo. Mwen ka
asiwé’w, yo ja jwenn péyiman yo. 6 Mé le ou ka
pwédyé, antwé an chanm ou, féemé lapot-la, épi
pweédyé bay Papa'w Bondyé pyésonn pa ka weé-a.
Epi Bondyé ki ka we tout sa ou fé an sigwé kay ba'w
péyiman pou sa.

7“Le ou ka pwédyé, pa bat bouch ou ennitil kon
sé moun-an ki pa konnét Bondyé-a. Yo kweé yo kay
wisivwe sa yo mandé paski yo ka pwédyé lonng.
8 Pa pwédyé kon yo paski Papa’w Bondyé ja konneét
tout sa ou bizwen avan ou mandé’y.

9 «“Mi kalité lapwiye-a pou'w pwédyé:

‘Papa nou ki an syél,
nou ka pwédyé pou tout moun onnowéw kon
Bondyeé.

10 Nou ka pwédyé pou tout moun vini anba kond-
wit ou,
épi pou tout moun obéyi'w asou latée-a
menm kon tout sa ki an syel ka obéyi'w.
11Ban nou jodi-a manjé-a nou bizwen-an.
12Pawdonnen nou péché nou
menm kon nou ka pawdonnen moun ki fe nou
move.
13 Pa kité nou tonbé anba tantasyon,

.mé délivwé nou anba lanmen Denmou-an.”
14 Si ou pawdonnen moun ki f&'w mové, Papa'w

Bondyé ki an syél kay pawdonnen péché’'w tou.
15 Mé si ou wifizé pawdonnen moun-an ki fe'w
mové-a, Papa’'w Bondyé kay wifizé pawdonnen
péché’w tou.

Jézi Palé Konséné Kwesyon Westé San Manjé-a
16 “Lé ou ka westé san manjé pou'w adowé
Bondyé, pa fe fidji'w lonng kon sé ipokwit-la ka fe.
Yo ka fe ko yo gadé sonm pou moun sa we yo ka
westé san manjé. Mwen ka asiwé’w, yo ja jwenn
péyiman yo. 17 Mé lé ou ka westé san manjé, lavé
fidji'w épi byen penyen chivé’'w 18 pou moun pa
sav ou ka westé san manjé. Mé Papa’'w Bondyé
pyésonn pa ka we-a, sé li yonn ki kay sav. Epi sé
li ki ka we tout sa ki ka fet an sigwé, épi i kay ba'w
péyiman’w.
Mannyé Moun Sa Jwenn Wiches An Syel
(Louk 12:33-34)
19«“Pa sové tout wiches ou asou late-a koté wavet
pé manjé’y épi lawouj pé pwan’y, koté vole sa kasé
kay ou pou vole’y. 20 Mé mété wiches ou an syél
koté wavet épi lawouj pa sa jwenn li, épi koté vole

pa sa kasé pouvole’y, 21 paski koté wiches ou yé, sé
la tje’'w kay yé tou.

22 «“Zyé&'w sé menm kon klété pou ko'w. Si zyé'w
bon, tout ko’'w kay an kleté, 23 mé si zyé’'w pa bon,
tout ko'w kay an nwesé. Si klété-a ki andidan’w-
lan sé nwese, sé pa ti nwesée ki andidan'w!

24 “Pygs moun pa sa an seévant pou dé diféwan
met. Swé i hayi yonn épi kontan 10t-la, ében i kay ni
pou ladjé yonn épi tjenbé 1ot-la. Ou pa sa an sévant

ou Bondyé épi an sévant pou lajan an menm di
an-an.

Jézi Palé Konséné Twakasman

25 “Sé pou sa mwen ka di'w, pa twakasé lidé’'w
pou manjé ében bweé pou'w viv, ében had pou'w
mété. Mwen ka asiwé’w, lavi'w pli enpotan pasé
manjé, épi koO'w pli enpotan pasé had-la ou ka
mété-a. Si Bondyé ja ba'w sé bagay-la ki pli
enpotan-an, es i pa kay ba’w sé pli piti-a ou bizwen-
an tou? 26 Gadé sé jibyé-a ki an 1ézé-a. Yo pa ka
planté ni yo pa ka wékolté épi mété sé gwenn-an
la pou apwé, meé Papa’w Bondyé ka ba yo manjé.
Mwen ka di'w, ou ni twop pli vale pasé sé jibyé
sala. 270u pakaviv plilontan le ou twakasé lidé'w
asou sé bagay sala.

28 “Pouki ou ka twakasé lidé’'w pou had pou'w
mété? Gadé sé fle-a ki an savann-an. Yo pa ka
twavay ni yo pa ka fe had pou mété anle yo. 29 Mé
mwen ka di'w, pa menm Wa Solomonn épi tout
wicheés li ki té ni bel had kon yonn an sé flé sala.
30Sé Bondyé ki ka abiyé sé zeb-la ki an savann-an,
Sé zeéb-la ki la jodi-a épi denmen yo pa la. Yo ka
koupé’y pou chofé fou. Es Bondyé pa kay pwan

ka’'w pli méye pasé sé zeb-la ki an savann-an? Pa
dé feb lafwa’'w feb!

31 “Pa twakasé lidé’w asou ki sa ou kay manjé
ében bwe, ében ki sa ou kay mété anle’'w. 32 Sé
moun-an ki pa konnét Bondyé-a yonn ki ka
twakasé lidé yo pou sé bagay sala. Papa’w Bondyé
sav ou bizwen tout sé bagay sala. 33 Mé Kkité
Bondyé kondwi lavi'w avan, épi fé tout sa i vlé'w
fe, épi i kay ba’'w tout sé 1ézot bagay sala. 34 Pa
twakasé lidé’'w pou denmen. Ou kay ni aseé
twakasman lé denmen wivé. Pa pwan twaka
denmen épi mété’y asou sa jodi-a.”

7

Pa Jijé Lot Moun
(Louk 6:37-38, 41-42)

17ézi di, “Pa jijé 1ot moun, épi Bondyé pa kay
jijé’'w, 2 paski Bondyé kay ba'w menm jijman-an
ou ka bay 16z0t moun-an. Epi menm mizi-a ou
ka miziwé 1éz0t-1a, s¢ menm mizi sala Bondyé kay
sevi pou miziwé’'w.

3 “Pouki ou ka we ti bwanch pay-la ki an zyé
fwe’w-la épi ou pa ka we gwo bi bwa-a ki an zyé'w-
la? 4 Eben, pouki pou'w di fwe'w, ‘Kité mwen tiwé
ti bwanch pay-la ba’'w;” 1€ ou menm ni an gwo tjo
bwa andidan sa ou? 5 Ou ipokwit! Pweémyéman
tiwé gwo tjo bwa-a ki an zyé’'w-la. Apweé sa, ou
kay sa we pli klé pou’'w sa tiwé ti pay-la ki an zyé
fwe'w-la.

6 “Pa pwan bagay ki pou Bondyé yonn épi bay
moun ki pa ka apwésyé€’y. I menm kon si ou jété
bagay ki vo valé douvan kochon épi chyen. Yo kay

annék pilé’y anba pat yo ek yo kay tounen viwé ék
modé’'w.”

Bondyé Ka Bay Bon Bagay Pou Moun Ki Mandé
(Louk 11:9-13)
77]ézi di, “Mandé Bondyé pou sa ou bizwen épi
ou kay twapé’y. Chaché épi ou kay jwenn. Konyen
lapot-la épi Bondyé kay ouve'y, 8 paski tout sa ki
mandé kay wisivwe, tout sa ki chaché kay jwenn,
épi Bondyé kay ouve lapot-la bay tout sa ki konyen.
9 “Pyes papa pa kay bay ich li an woch le i
mandé’y an pen. 10 Eben si ich-la mandé’y an
pwéson, ou kwe ikay bali an sepan? 11 Siou ki otan
méchan konnet bay ich ou bon bagay, ou sa asiwé
Papa’'w Bondyé ki an syel kay bay pli bon bagay
pou moun-an ki mandé’y-la.
12 “Fe bay 16z0t moun menm sa ou kay vlé yo fé
ba'w. Si ou ka fe sa, ou ka fe tout sa lwa Moziz-la
épi sé pwofét-la ka di pou fé.

Bayé Etweét-la
(Louk 13:24)

13 “Antwé an baye-a ki étwet-la, paski baye-a ki
ka mennen'w lanfé-a gwan épi chimen-an éz¢, épi
an chay moun ka maché asou chimen sala. 14 Mé
baye-a ki ka mennen’w an lavi étonnel-la étwét épi
chimen-an pa éz¢€, épi byen pé moun ki ka jwenn
li.

Yon Pyé Bwa Ek Fwi’y
(Louk 6:43-44)

15 “Sé pou'w véyé ko'w épi sé fo pwofet-la ki ka
vin palé ba ou-a paski yo ka vini dous kon mouton,
mé ofon tje yo, yo menm kon chyen mawon ki ka

vini pou manjé’'w. 16 Ou kay konnét yo pa kalité
fwi-a yo ka poté-a. Ou pa sa jwenn wézen asou
an pyé pikan ni ou pa sa jwenn fig asou an pyé
kanpeéch. 17 An bon pyé fwikay poté bon fwi, mé an
vyé pyé fwi kay poté vyé fwi. 18 An bon kalité pyé
bwa pa sa poté vyé kalité fwi épi an vyé kalité pyé
bwa pa sa poté bon kalité fwi. 19 Népot pyé fwi ki
pa ka poté bon fwi, ou ka koupé’y ek jété’y an difé.
20 Sé menm mannye-a ou kay konneét sé fo pwofét-
lapasayokafe.”

Jou Jijman-an
(Louk 13:25-27)

21 Jézi di, “Sé pa tout moun ki kwiyé mwen
‘Met, Mét’ ki kay vini anba kondwit mwen, mé sé
selman sa ki fé sa Papa mwen ki an syél-la vlé’y feé.
22Lejou jijman-an kay vini, an chay moun kay di
mwen, ‘Mét, Met, pa pouvwa'w nou té di moun
konmisyon'w, pa pouvwa’'w nou té tiwé vyé lespwi
épi pa pouvwa’'w nou té fé an chay miwak,’ 23 mé
mwen kay di yo, ‘Mwen pa té janmen konnet ou!
Soti douvan mwen, débann méchan!’

Dé Diféwan Kalité Fondasyon
(Louk 6:47-49)

24 “Eben mwen ka di'w, népdt moun ki tann sé
pawol sala mwen ka di la-a épi i obéyi’y, i menm
kon an nonm léspwi Ki fé kay li asou kaye. 25 Epi
lapli tonbé, lawivyé gwo, épi van-an vanté asou
kay-la, mé kay-la pa tonbé paski i té féet asou kaye.
26 E£pi népot moun ki tann sé pawol-lamwen ka di-
a épi i pa obéyi’y, i menm kon an nonm kouyon ki
fé kay li asou sab. 27 Epi lapli tonbé, lawivye gwo,

épi van-an vanté asou kay-la, épi kay-la tonbé épi
an gwo dézod!”

Jézi Palé Ek Pouvwa
281,e Jézi fin di sé moun-an tout sé bagay sala, yo
tout té sipwi pou yo té wé mannye i té ka enstwi.
291 té ka enstwi kon moun ki ni dwa pou di moun
ki sa pou yo fe, mé pa kon sé titja lwa sé Jwif-la.

8

Jézi Djéwi An Nonm Ki Malad An Lapo’y

(Mak 1:40-45; Louk 5:12-16)

1Le Jézi désann moOn-an, an gwan latilyé moun
té ka swiv li. 2La té ni an nonm ki té malad an
lapo’y ki vini douvan’y, épi i ajounou an pyé€’y épi i
di, “Meét, si ou vlé ou sa djéwi mwen.”

3Jézi lonjé lanmen’y épi i touché nonm-lan ék
i di, “Wi, mwen vlé djéwi'w,” épi menm le-a i té
djéwi. 4]Jézi di'y, “Gadé! Pa ay simen sa, mé alé épi
kité pwet-la egzanminé’'w épi ofe sakwifis-la Moziz
té di pou ofe-a pou tout moun sa we ou djéwi vweé.”

Jézi Djéwi Sévant Ofisyé Milité Ronm-lan
(Louk 7:1-10)

> Le Jézi wivé an vil KapénéyOm, an ofisyé milité
Ronm vini mandé’y soukou. 61 di'y, “Meét, sévant
mwen kouché lakay épi i pa sa 1évé, 1 ka soufé an
chay.”

77ézi di’y, “Eben, annou! Mwen kay alé djéwi’y.”

8 Mé i di, “Non, Met. Mwen pa vo pou'w antweé
andidan kay mwen. Annék di pawol-la, épi sévant
mwen kay djéwi.” 91 di Jézi, “Mwen menm tou
ni nonm anho mwen épi mwen ni nonm ki anba

mwen, épi mwen ka di sala, ‘Alé, épi i ka alé, épi
mwen ka dilot-la, ‘Vini,” épi i ni pou vini, épi mwen
ka di sévant kilakay mwen, ‘Fe sa,” épiinipoufe’y.”

10 Le Jézi tann sa, i té sipwi an chay épi i di sé
moun-an ki té ka swiv li-a, “Mwen ka di zot pou
vwé, anpami tout sé Jwif-la ki Izwayeél-la, mwen pa
janmen jwenn pyesonn Ki ni lafwa kon nonm sala
ki pa Jwif-la! 11 Mwen ka asiwé’'w, 1e le-a kay vini
pou Bondyé kondwi sé moun li-an, an chay moun
kipaJwifkay soti toupatou an late-a épi yo kay asid
épi Abrahanm, Ayzak épi Jakob pou yo manjé an
gwan festen Bondyé-a. 12Méle sé Jwif-la ki pa anba
kondwit Bondyé kay vini, Bondyé kay jété yo dewo
an nwese, épi sa kay fe yo lapenn an chay, épi yo
kay pléwé épi yo kay kwatjé dan yo.”

13]Jézi di ofisyé-a, “Paski ou kweé mwen sa djéwi
sevant ou-a si mwen annek di pawol-la, alé épi
mwen kay f&’y ba’'w.” Epi sévant-lan té djéwi menm
le Jézi di sa-a.

Jézi Djéwi An Chay Moun
(Mak 1:29-34; Louk 4:38-41)

14 1. Jézi antwé lakay Pita, i jwenn belme Pita
kouché malad épi an lafyeév. 15 Jézi touché lan-
men’y, épi menm lé-a lafyeév-la kité’y, épi madanm-
lan 1évé épi i koumansé pwépawé manjé ba li.

16 Lé soley kouché, yo mennen an chay moun
ki té ni vyé léspwi bay Jézi, épi i konmandé sé vyé
léspwi-a pou soti andidan yo. Epi i djéwi tout moun
ki té malad. 171 fé sa pou sa pwoféet Izaya té di-a
té vin fet vweé, i té di, “I menm tiwé nou anba tout
maladi nou épiipoté yo alé.”

Moun Ki Vié Swiyv Jézi
(Louk 9:57-62)

18 I.e Jézi we tout sé moun sala oliwon'y, i di sé
disip li-a, “Annou alé 16t bo Lanme Galili-a.” 19 A
menm lée-a an titja lwa sé Jwif-la vini douvan Jézi
épiidi, “Meét, mwen kay alé épi'w népot koté ou kay
alé.”

20 Jézi di'y, “Zannimo mawon ni koté pou yo
westé, épi jibyé ki ka volé an 1ézé-a ni nich, mé Ga-
son Lézom-lan pa menm ni on koté pou’y kouché
épi pozé tetli.”

21 An 1ot disip Jézi di, “Met, mwen kay swiv ou,
mé kité mwen alé ay téwé papa mwen avan.”

22 Mé Jézi di’y, “Swiv mwen épi kité sé mo-a téwé
mo yo.”

Jézi Palé Bay Lanmé-a Epi Van-an
(Mak 4:35-41; Louk 8:22-25)

23 Jézi épi sé disip li-a pati abo an kannot, 24 épi
san yo té ka éspéyé, an move tan 1évé paditan yo té
asou lanme-a, épi lanm koumansé kouve kannot-
la. Paditan tout sa té ka fet, Jézi menm té ka domi.
251e sé disip-la we sa, yo 1évé Jézi épi yo di'y, “Met,
sové nou! Nou ka néyé!”

26 Jézi di yo, “Pouki pou lafwa zot feb otan pou
zot pé kon sa?” Jézilévé épii konmandé van-an épi
lanmeé-a, épi menm le-a mové tan-an doubout.

27Le sé disip-la we sa, yo té sipwi an chay! Yo di,
“Ki kalité nonm misyé yé? Jis lanme-a épi van-an
obéyi'y!”

Jézi Djéwi Dé Nonm Ki Té Ni Vyé Lespwi
(Mak 5:1-20; Louk 8:26-39)

28 Le Jézi wivé 1ot bo Lanme Galili-a, bo vil
Gadara-a, i jwenn dé nonm ki té ka wésté adan sé
twou kaye-a koté sé jan vil-la té ka téwé sé moun
mo-a. Sé nonm-lan té ni vyé léspwi andidan yo épi
yo té télman danjéwé, tout moun té pe pasé asou
chimen sala. 29 Kon yo we Jézi, yo kwiyé byen {0,
“Ou, Gason Bondyé, ki sa ou vin chaché deye nou?
Es ou vini pou ban nou pinisyon avan jou jijman-
an wive?”

30 Adan on distans té ni tibwen kochon ka
manjé. 31 Kon sa sé vyé léspwi-a plédé épi Jézi, “Si
ou kay tiwé nou andidan dé nonm sala, kité nou
antwé andidan sé kochon-an.”

327ézi di yo, “Alé!” Epi sé vyé lespwi-a antwé an-
didan sé kochon-an, épi tout sé kochon-an kouwi
désann adan an kaskou épi yo tonbé an lanme-a épi
yo tout néyé.

33 Leé sé nonm-lan ki té ka otjipé kochon-an we
sa, yo mété kouwian vil-la épi yo di tout moun sa ki
wivé dé nonm-lan ki té ni vyé léspwi andidan yo-a.
34Kon sa tout sé jan vil-la alé deye Jézi épi yo plédé
épi’y pou Kkité plas-la.

9

Jézi Djéwi On Nonm Enfim
(Mak 2:1-12; Louk 5:17-26)

1 Jézi antwé andidan kannot-la épi i viwé
Kapénéyom, vil-la koté i té ka westé-a. 2 Déotwa
nonm mennen an nonm ki enfim anle an hanmak
bay Jézi pou’y djéwi’y. Lé Jézi wé otan lafwa yo té
ni, i di nonm-lan, “Pwan tje, gason mwen! Mwen
pawdonnen péché’'w.”

3 Le adan sé titja lwa sé Jwif-la tann sa, yo
koumansé di bay yonn a lot, “Nonm sala ka ensilté
Bondyé!”

4 Mé Jézi té konneét lidé yo épi i di, “Pouki zot
ka katjilé mové bagay kon sa? 5 Kiles ki pli ézé
pou di, ‘Mwen pawdonnen péché'w,” ében ‘Lévé
maché? 6 Fben, mwen kay moutwé zot mwen
Gason LézOm-lan ni pouvwa asou laté-a pou paw-
donnen péché.” Evék i di nonm-lan, “Lévé, pwan
hanmak ou épi alé lakay ou!”

7 Epi nonm-lan 1évé épi i alé lakay li. 8 Leé sé
moun-an ki té la-a we sa, yo té sipwi an chay épi
yo glowifyé Bondyeé.

Jézi Kwiyé Mafyou Pou Swiv Li
(Louk 5:27-32)

9Leé Jézi kité koté i té yé-a,i wé an nonm yo té ka
kwiyé Mafyou ki té asid adan an ti ofis ka anmasé
taks. Jézi di'y, “Vin swiv mwen,” épi menm lé-a
Mafyou 1évé épiiswiv li.

10 paditan Jézi té ka manjé lakay Mafyou, an
chay moun ki té ka fe menm twavay ek Mafyou épi
1éz0t moun Ki té ni vyé wépitasyon té vin manjé épi
Jézi €k sé disip-la. 11 Déotwa Fawizyen we sa épi yo
mandé sé disip Jézi-a, “Pouki meét zot ka manjé ék
kalité sé moun sala?”

12 1.e Jézi tann sa, i di, “Moun ki an santé pa
bizwen dokte, mé moun ki malad bizwen an dokte.
13 Alé gadé sa ki ékwi an lévanjil-la 1 Bondyé di,
‘Sé bonté mwen vlé zot fe, pa sakwifis zannimo.’
Mwen pa vini an laté-a pou moun ki dwet, mé pou
Sé péché-a.”

Disip Jan Batis Kweésyonnen Jézi
(Mak 2:18-22; Louk 5:33-39)

14 S¢é disip Jan Batis-la vini deye Jézi épi yo
mandé’y, “Ki mannye nou épi sé Fawizyen-an ka
westé san manjé séten jou pou moutwé nou ka
adowé Bondyé, mé sé disip ou-a pa janmen fe’y?”

15 Jézi wéponn yo épi i di, “Es ou kwe sé kan-
mawad misyé-a ki ka mayé-aka anlapenn tout tan
ila épi yo? Mé non! Jou-a kay vini 1é moun kay
pwan misyé-a ki ka mayé-a anpami yo, sé 1é sala
yo kay westé san manjé paski yo kay an lapenn.”

Mannyé Nef Epi Vyé Mannyé Pa Ka Maché
Ansanm
(Mak 2:18-22; 5:33-39)

16Jézi di yo an pawabol anko, i di, “Pyeésonn pa ka
pyésté an vyé had épi an pyés néf, Paskile ou mété
an pyes nef anle an vyé had épi ou lavé had sala,
pyés néf-la kay étwési épi 1 kay déchiwé had-la, épi
la kay ni an pli gwo twou pasé i té ni.

17 “Ni ou pa ka pwan diven ou fin fé épi mété’y
adan an vyé boutey. Si ou fé sa, diven-an kay
péteé vye boutéy-la, épi tout diven-an kay koulé até,
épi ou kay péd ni boutey-la ni diven-an. Mé si ou
mété’y adan an boutey ki nef menm kon diven-an,
ni boutéy-la ni diven-an kay pwézeveé.”

_ Jézi Djéwi An Ti Fi Epi An Madanm Ki Touché Had

Li
(Mak 5:21-43; Louk 8:40-56)
18 Paditan Jézi té ka di yo sa, an ofisyé Jwif vini
épi i ajounou douvan’y. I di, “Met, ti fi mwen-an
mo atjwelman-an la. Vini pou’'w sa mété lanmen’w

anle’y, épiikay viwé vivanko.” 19 Kon sa Jézi épi sé
disip li-a 1évé épi yo pati épi nonm-lan.

20 Menm le-a an madanm ki té ka péd san pou
douz lanné vini pa déye Jézi épi i touché bout had
li. 21 Madanm-lan té di bay ko’y, “Si mwen té kay
sa touché bout had li selman, mwen té kay djéwi.”

227ézi tounen épiiwe madanm-lan. Idi’y, “Pwan
tjé, ich mwen! Lafwa'w ja djéwi'w!” Epi madanm-
lan djéwi menm lé-a.

23 Le Jézi mouté lakay ofisyé Jwif-la, i we sé
mizisyen-an ki vini pou létéman-an épi tout sé
moun-an la ka fée dézod. 241 di, “Tout moun,
alé déwo paski ti manmay-la pa mo, domi i ka
domi!” Le i di yo sa, yo koumansé pwan’y sevi
widitjil. 25 Apwé yo mété tout sé moun-an dewo,
Jézi antwé an chanm-lan koté ti fi-a té yé-a épi i
tjenbé lanmen’y, épi ti fi-a 1évé. 26 Epi nouvel-la
simen toupatou an plas-la.

Jézi Djéwi Dé Nonm Avég

27 Kon Jézi té ka Kkité plas-la koté i té yé-a, dé
nonm aveég swiv li épi yo koumanseé hélé. Yo dji,
“Jézi, désandan Wa David, ni konpasyon asou nou!”

28 Le Jézi antwé an kay-la, yo vini déye’y. Jézi di
yo, “Es zot kwé mwen sa djéwi zot?”

Yo di, “Wi, Mét.”

29 Le sala Jézi touché zyé yo épiidi, “Sa zot kwe-
amwen kay fé’y bay zot vweé,” 30 épi menm 1é-a yo
vin we kle. Jézi veti yo byen sewyé, i di, “Pa alé di
pyésonn sa.” 31 Mé yo alé épi yo simen sa toupatou
an plas-la.

Jézi Djéwi An Moumou

32 Paditan dé nonm-lan ki té aveég-la té ka alé,
déotwa moun mennen an nonm ki té moumou pa
an vyé lespwi bay Jézi. 33 Menm kon Jézi tiwé vyé
lespwi-a, nonm-lan koumansé palé. Tout moun té
sipwi épi yo di, “Nou p’0ko janmen we anyen fet
kon sa an Izwayel!”

34 Mé sé Fawizyen-an di, “Chef sé vyé lespwi-a ki
ka ba li pouvwa pou tiwé vyé lespwi.”

Jézi Ni Konpasyon Asou Sé Moun-an

35]ézi pasé an tout sé vil-la épi an sé ti vilaj-la
ki an Galili-a. I té ka enstwi an sé 1égliz sé Jwif-
la épi i té ka pwéché Bon Nouvel-la bay sé moun-
an konséné mannye Bondyé ka kondwi, épi i djéwi
moun Ki té ni tout sot kalité maladi. 36 Leé Jézi we
tout sé moun sala, tje’y fe’y mal pou yo paski yo
té an twaka épi yo pa té ni pyésonn pou édé yo. Yo
té menm kon mouton ki pa ni gadyenn. 371di sé
disip li-a, “Sé moun sala menm kon gwenn ki ja
paweé pou anmasé, mé la ni byen pé twavaye pou
sa anmasé sé gwenn sala. 38 Pwédyé bay Bondyé,
met jaden-an, pou’y sa voyé twavaye pou anmase
sé gwenn sala.”

10

Non Sé Zapot Jézi-a
(Mak 3:13-19; Louk 6:12-16)
17ézi kwiyé douz disip li-a ansanm épi i ba yo
pouvwa pou tiwé vyé lespwi épi pou djéwi tout
kalité maladi.
2Mi sé non sé douz zapot-la: Pwemyé-a sé Simon
yo té ka kwiyé Pita, épi fwe’y Androu. La té niJémz
épi fwe’y Jan, dé gason Zebeédi-a. 3 La té ni Filip épi



MAFYOU 10:4 XXX MAFYOU 10:14

Batolonmi, Tonmas épi Mafyou, nonm-lan ki té ka
anmaseé taks-la. La té ni Jémz, gason Alfiyos-la, épi
Tadiyos. 4 La té ni Simon, an manm an patizan
Zeélot-la, épi la té ni Jida Iskariyot ki té kay twayi
Jézi.

Jézi Enstwi Douz Disip Li-a
(Mak 6:7-13; Louk 9:1-6)
5Jézivoyé sé douz nonm sala alé, mé avan yo alé
i konmandé yo, “Pa alé adan pyeés sé vil sé moun-
an ki pa Jwif-la ni an sé vil Sanmariya-a, 6 mé alé
pito anpamisé jan Izwayel-lakija kité Bondyé-a, ki
menm kon mouton ki ped mét yo. 7 Ay pwéché ba
yo épi di yo, ‘Bondyé ka vini touswit pou kondwi.’

8Jézi diyo, “Djéwi moun ki malad, wésisité moun
mo, djéwi moun ki ni maladi lapo, épi tiwé vyé
lespwi andidan moun. Ou ja wisivwe pouvwa sala
pou anyen, kon sa alé fé sé bagay sala bay moun
san péyiman. 9Le ou ka alé, pa alé épi pyes lajan an
poch ou. 10 Pa mennen on sak ki ni manjé pou'w
manjeé, ni 1ot chimiz ében soulyé, ében on baton,
paski sé moun-an ou kay alé édé-a sipozé ba’w tout
sa ou bizwen.

11«Lé ouwivé adan on vil ében on vilaj, gadé pou
an bon moun ki kay kontan pou’'w sa westé lakay
li, épi westé épi'y poujislé ou pawé poualé. 12Le ou
antwé adan an kay, di, ‘Bennédiksyon Bondyé anlé
jan kay sala.” 13 Si sé moun-an ki an kay-la kontan
pou'w sa westé andidan kay sala, bennédiksyon-
an kay westé an kay-la. Mé si yo pa vlé’'w westé
an kay-la, bennédiksyon-an kay witounen épi'w.
14 Si moun adan on kay ében adan on vil pa vlé

wisivwe’w, ni kouté sa ou ni pou di yo, soukwé
lapousye pyé'w épi alé, pou moutweé yo ja péché
paski yo wifizé kouté’'w. 15 Epi mwen ka asiwé’w,
jou jijman-an Bondyé kay pini sé moun sala pli
move pasé sé moun Sodonm épi Gomora-a.”

Jézi Di Sé Disip-la Moun Kay Pésikité Yo
(Mak 13:9-13; Louk 21:12-17)

16 Jézi di sé disip li-a, “Kouté, mwen ka voyé'w
menm kon mouton anpami chyen mawon. Ou
sipozé malis menm kon an sépan, épi dous kon an
toutwel. 17 Mé pwan pokosyon! La kay ni nonm
ki kay awété’'w épi yo kay mennen’'w lodyans
épi yo kay bat ou ek fwéet an sé 1égliz sé Jwif-la.
18 Pou lapéti mwen moun kay tjenbé'w épi kay
mennen’w lodyans douvan gouvene €pi wa, épi sa
kay ba’'w an chans pou di yo épi nasyon yo Bon
Nouveél-la. 19 Le yo mennen'w lodyans, pa katjilé
ki sa pou’'w di, ni ki mannye pou'w di’y, mé le 1é-
a wivé, Bondyé kay di'w ki sa pou di, 20 paski sé
pawol-la ou kay palé-a sé pa sa ou, mé sé Léspwi
Bondyé ki kay ba’'w pawol-la pou palé-a.

21 «“Fwe kay twayi fwe yo épi fe yo kondanné yo
pou lanmo. Papa kay fé ich yo menm bagay-la, épi
ich kay tounen kont manman épi papa, épi fé yo
kondanné yo poulanmo. 22 Tout moun kay hayi'w
pou lapéti mwen, mé Bondyé kay sové tout moun
ki tjenbé fo pou jis an bout-la. 23 Le yo pesikité’'w
adan an vil, kouwi adan an lot. Mwen ka asiwé’'w,
ou pa kay ni tan pasé adan tout vil ki an péyi
Izwayel avan Gason LézOm-lan vini.

24“An titja pli enpotan pasé moun-anika enstwi-
a, épi met-la pli enpotan pasé sevant li. 25 Moun-an

titja-a ka enstwi-a sipozé vini menm kon titja’y, épi
sevant-lan sipozé vini menm kon meét li. Si yo ka
kwiyé mwen ki met kay-la vyé non kon Bélzibob,
yo kay kwiyé zot, sé jan kay-la, pli mové non pasé
sa.

Pa Pé Moun Mé Pé Bondyé
(Louk 12:2-7)

26 “Ou pa ni pou pe lelmi'w, paski tan-an ka vini
le tout bagay moun té fé an sigwé kay pawet akle
pou tout moun we’y. 27 Sa mwen ka di'w an sigwé,
Sé pou'w wépété’y an piblik, épi sa mwen ja di'w
an séwan, sé pou’'w mouté asou tét kay-la épi hélé’y
0. 28 Pa pe sé moun-an ki sa tjwé ko-a mé ki pa sa
tjwé lam-lan. Pe Bondyé pito ki sa détwi nilam-lan
épi ko-a an lanfé. 29 Es dé ti jibyé pa ka vann pou
dé sou? Epi pa menm yonn an sé ti jibyé sala ki
ka tonbé ate si Papa’'w Bondyé pa vlé sa fet. 30 Mé
Bondyé jis konnét konmen bwanch chivé ki an tet
ou. 31 Kon sa pa pé! Ou ni pli valé pasé an chay
jibyé!

Akseépté Eben Widjékté Jézi
(Louk 12:8-9)

32 “Si an moun di an piblik i sé disip mwen,
mwen kay di menm bagay-la ba li douvan Papa
mwen ki an syél. 33Mé si an moun widjékté mwen
an piblik, mwen kay widjekté’y menm mannye-a
douvan Papa mwen ki an syel.

Jézi Ka Annékoz Divizyon Anpami LézOm
(Louk 12:51-53; 14:26-27)
34“Pa kwe mwen vini pou mennen lapé an late-
a. Non, mwen pa vini pou mennen lapé, mé

mwen vini pou mennen divizyon. 35 Mwen vini
pou fe gason tounen kont papa yo, fi tounen kont
manman yo, épi belfi tounen kont bélmeé yo. 36 Sé
jan kay an nonm ki kay pli mové lelmi’y.

37 “Népot moun ki enmen papa’y ében man-
man’y plis pasé mwen pa vo pou sé disip mwen,
épi népot moun ki enmen fi'y ében gason’y plis
pasé mwen pa vo pou sé disip mwen. 38 Moun-
an ki pa pwan kwa’y ek swiv mwen-an pa vo pou
disip mwen. 39 Népot moun ki vlé sové lavi’y kay
pedi lavi étonnel, mé népot moun ki pedi lavi’y pou
lapéti mwen kay jwenn lavi étonnel.

Péyiman
(Mak 9:41)

40 “Népot moun ki wisivwe'w wisivwe mwen,
épinépot moun ki wisivwe mwen wisivwe Bondyé
ki voyé mwen. 41 Népot moun ki wisivwe an
pwofet paski i sé an pwofet kay jwenn menm
péyiman épi pwofet-la. Epi népot moun ki wisivwe
an nonm ki dweét paski nonm sala dwet kay jwenn
menm péyiman épi nonm dwet-la. 42 Mwen ka
asiwé’w, menm sé an pot dlo fwet an moun bay
yonn an se pli piti disip mwen-an paski i sé disip
mwen, moun sala kay jwenn péyiman’y pou sa.”

11

Sé Disip Jan Batis-la Kwésyonnen Jézi
(Louk 7:18-35)
11LeJézifin bay douz disip li-a sé lison sala, i kité
koté ité yé-aépiialé enstwiépi pwéché adan sé vil-
la ki té an Galili-a.

2 Paditan Jan Batis té an pwizon, i tann tout
sé bagay-la Jézi Kwi té ka fé-a épi i voyé dé disip
li alé 3 mandé Jézi, “Es ou sé Meésaya-a Bondyé té
pwonmet pou voyeé-a ében €s nou ni pou kontiné
gadé pou an lot moun?”

47ézi di yo, “Alé di Jan Batis ki sa ou ka we épi
tann. 5 Moun ki té aveg ka we, sa ki té enfim ka
maché, sa ki té ni maladi lapo ka djéwi, sa ki té
soud ka tann, sa ki té mo ka weésisité, épi moun ki
maléwé ka tann Bon Nouvel Bondyé-a ka pwéché
ba yo. ¢6Pa dé bon i bon pou moun-an ki pa pédi
lafwa’y an mwen.”

7 Paditan sé disip Jan Batis-la té ka pati, Jézi
koumansé palé épi sé moun-an konsené Jan Batis,
idiyo, “Ki sa ou té ay we byen lwen an hoté? An
nonm ki pa sav sa ivlé, menm kon an bwanch zéb
van-an ka vanté toupatou? 8 Si sé pa sa, ki sa ou té
ay we? An nonm ki té byen abiyé? Non. Si ou alé
pou we an nonm ki byen abiyé, sé adan kay an wa
ou té kay we nonm sala. 2 Di mwen ki sa ou té alé
we. An pwofet? Wi, mwen ka di'w, ou we plis pasé
an pwofet. 10Sété konséné Jan Batis 1évanjil-la té ka
palé 1é Bondyé té di,

‘Mwen kay voyé konmisyonne mwen avan'w
pou pwépawe an chimen ba'w.’

11 Mwen ka asiwé’'w, la pa ni pyesonn ki ja janmen
viv ki pli enpotan pasé Jan Batis. Mé anpami
sé moun-an Bondyé ka kondwi-a, moun-an ki

mwens enpodtan ni plis pwivilaj pasé Jan Batis.™
12Dépi tan Jan Batis té ka pwéché pou jis apwézan,
Bon Nouvel-la ka pwéché épi an pil kouway, paski
Bondyé vlé ich li vini viv anba kondwit 1i, épi an
chay moun ka kouwi vini aksépté Bon Nouveél-la.
13 Avan Jan Batis té vini, sé pwofeét-la épi lwa Moziz-
la té palé konséné’y. 14 Si ou ka kwe sa yo ka di-
a, ou kay sav sé Jan Batis yo té ka palé le yo té di
pwofet Ilaydja té kay viwé asou late-a. 15 Tout sa ki
ni zowey pou yo tann sipozé kouté!

16 “Ki mannye mwen kay di moun jodi-a yé? Yo
pa sav ki sa yo vlé, menm kon manmay ki asid
bo chimen-an épi yon konpanni ka andjélé bay 1ot
konpanni-an,
17‘Nou jwé mizik cho pou'w té dansé,

mé ou pa dansé.
Nou chanté chanté lapenn pou’w té pléwé,

mé ou pa pléwé’
181, Jan Batis vini, i té ka wésté san manjé souvan
épi i pa té ka bwe, épi yo di, ‘Nonm sala ni an vyé
lespwi.” 19 Leé mwen Gason LézOm-lan vini, mwen
té ka manjé ek bwe épi moun, épiyo di, ‘Nonm sala
sé an vowas épi an goge. I sé kanmawad sé péche-
a épi sé moun-an ki ka anmasé taks-la.” Mé 1é ou
we mannye lasajés Bondyé ka twavay andidan an
moun, ou kay konnét sé Bondyé ki dwet an tout sa
ikafe”

* 11:11 .ni plis pwivilaj pasé Jan Batis. Jan Batis sété an pwofet
an mannye-a Bondyé té ka kondwi sé moun li-an an tan lontan. Mé
atjwelman Bondyé ka kondwi sé moun li-an adan an mannye ki nef,
Sé pou wézon sala sé moun-an Bondyé ka kondwi atjwélman-an ni
plis pwivilaj pasé Jan Batis.

Vil Ki Pa Té V1é Kwé An Jézi
(Louk 10:13-15)

207ézi kondanné sé moun-an adan sé vil-la koté i
té fée pweske tout sé miwak li-a, paski yo pa tounen
hod péché yo. 1di yo, 21 “Ki mizi téwib i kay téwib
pou zot jan Korazin! Ki mizi téwib i kay téwib pou
zOt jan Befsayda! Si tout sé miwak sala mwen fé
anpami zot-la té fet anpami jan Taya épi Sidon, yo
té kay abiyé épi had sak anlé yo épi yo té kay mété
sann asou tet yo dépi lontan pou moutwe yo té ja
tounen hod péché yo. 22 Mwen ka asiwé zot, jou
jijman-an Bondyé kay ni pli konpasyon asou jan
Taya épi Sidon pasé asou zot! 23 Epi zot menm,
jan Kapénéyom, zot vlé 1évé ko zOt mouté jis an
syel, mé Bondyé kay mennen’'w désann an lanfe!
Si tout sé miwak-la ki fet anpami zot-la té fet adan
vil Sodonm, 1 pa té kay détwi! I té kay la pou jis
atjwelman! 24 Mwen ka asiwé zot, jou jijman-an
Bondyé kay ni pli konpasyon asou Sodonm pasé
asou zot!”

Jézi Di Sé Moun-an Vini Pou’y Soulajé Yo
(Louk 10:21-22)

25 An tan sala Jézi pwédyé, i di, “Papa, met late
épi syel, mwen ka wimesyé’'w paski ou ja séwé
lavéwité-a hod moun ki entélijan épi ki ni lasajés,
mé ou ja wévélé’y bay ti manmay ki pa konnet
anyen. 26 Wi Papa, sé kon sa ou té vlé sé bagay sala
fét.”

277ézi di sé moun-an, “Papa mwen ja ban mwen
tout bagay. Pyésonn pa konnet Gason-an antiwan
Papa-a, épi pyesonn pa konnet Papa-a antiwan
Gason-an ék moun Gason-an vlé fé konnet Papa-a.

28 “Vin jwenn mwen, zot tout ki las épi ka poté
chay lou, épi mwen kay soulajé’'w. 29 Obéyi sa
mwen ka enstwi'w-la, paski mwen ni pasyans épi
mwen dous, épi ou kay jwenn lapé an tje'w. 30 Sé
bagay-la mwen ka enstwi'w-la éz€ pou swiv, épi sa
mwen ka di'w pou fe-a ézé pou fe.”

12

Kweésyon Jou Sabaf-la
(Mak 2:23-28; Louk 6:1-5)

11 pa té nilontan apwé sa, Jézi épi sé disip li-a té
ka pasé adan an jaden asou jou sabaf-la. Sé disip-
la té fen, kon sa yo koumansé tjouwi gwenn épi
yo té ka manjé’y. 2 Le sé Fawizyen-an we sa, yo di
Jézi, “Es ou pa sav i kont Iwa nou pou sé disip ou-a
tjouwi gwenn asou jou sabaf-la?”

3]Jézi di yo, “Es ou p’0ko li an lévanjil-la ki sa Wa
David fe 1e li épi sé nonm li-an té fen? 41 té antwé
an Kay Bondyé-a épi yo manjé pen-an sé pwet-la té
ofe bay Bondyé-a. Sa té kont lwa-a paski sété sé
pwet-la yonn ki té ni dwa manjé pen sala. 5 Eben,
és ou pa janmen li an lwa Moziz-la ki mannyé
sé pwet-la ki ka fé sakwifis an Kay Bondyé-a sa
twavay asou jou sabaf-la épi yo pa koupab? 6 Eben
mwen ka di'w, apwézan la ni an lwa isi-a ki pli
enpotan pasé lwa Kay Bondyé-a. 7 Lévanjil-la di sé
pa sakwifis Bondyé vlé, mé i vlé’'w ni konpasyon
asoulézotmoun. Sioutésavkisasavlédi,oupaté
kay kondanné sé moun-an ki pa koupab-la, 8 paski
mwen Gason Lézom-lan ki met jou sabaf-la.”

Jézi Djéwi An Nonm Ki Té Ni An Ti Lanmen POk
(Mak 3:1-6; Louk 6:6-11)

9]ézi kité koté i té yé-a épii antwé adan yonn an
sé l1égliz sé Jwif-la. 10 La té ni an nonm ki té ni an
lanmen enfim, épi moun ki té la té vlé akizé Jézi,
kon sa yo mandé’y, “Es i kont Iwa nou pou djéwi
moun asou jou sabaf-la?”

11Jézi diyo, “Siounian mouton ki tonbé adan an
twou ki fon asou jou sabaf-la, és ou pa kay tiwe’y
an twou sala? 12 An nonm ni twop pli vale pasé an
mouton! Kon saipakontlwanou pou fé bon asou
jou sabaf-la.”

13T di nonm-lan ki té ni lanmen enfim-lan,
“Lonjé lanmen’'w.” Nonm-lan lonjé’y épi lanmen-
an vini byen menm kon 10t-la. 14 Mé sé Fawizyen-
an pati épi yo fe konplo pou yo tjwé Jézi.

Jézi Sé Sévant-lan Bondyé Ja Chwazi-a
151.é Jézi sav sa, i kité plas-la koté i té yé-a, €k an
gwan latilyé moun swiv li. I djéwi tout moun ki té
malad anpami yo, 16 épi i konmandé yo pou pa di
ki moun i yé. 171 di sa pou fé sa Bondyé té di pa
pwofet Izaya-a vin fet vwé, i té di,
18 “Mi sevant-lan mwen ja chwazi-a.
Mwen enmen’y an pil, épiika fé tout sa mwen
viéy fe.
Mwen kay voyé pouvwa Léspwi mwen asou’y,
épi 1 kay di tout moun ki sa mwen vlé yo fe.
191 pa kay chikannen ni fé dézod,
ni ou pa kay tann bouch li bo lawi.
201 pa kay maltwété moun ki feb,
épi i kay édé sa ki dékouwajé.
I kay fé sa jis tan tout nasyon obéyi lwa Bondyé

21 épi yo mété lafwa yo an 1i.”

Sé Fawizyen-an Akizé Jézi
(Mak 3:20-30; Louk 11:14-23)

22 Déotwa moun mennen an nonm bay Jézi ki té
aveg ek i pa té sa palé paski i té ni an vyé lespwi
andidan’y, épi Jézi djéwi nonm-lan, épiivin we klé
épiité sapalé. 23Le tout sé moun-an we sa, yo té si
télman sipwi yo di, “Es ou kwe Jézi sé wa-a Bondyé
té pwonmet pou voyeé-a, désandan Wa David-la?”

24Le sé Fawizyen-an tann sa, yo di, “Sé Belzibob,
chef sé vyé lespwi-a, ki ka ba 1i pouvwa pou tiwé
vyé lespwi.”

25 Mé Jézi sav sa yo té ka katjilé-a épi i di yo,
“Népot péyi ki divizé kont ko’y ék sé moun-an
ka goumen evék yonn a 1ot, péyi sala kay kwazé.
Népot vil ében fanmi ki divizé kont ko'y pa kay
westé pou lontan. 26 Menm mannye-a, si sa ou ka
di-a vwwé ek sé Satan ki ka ban mwen pouvwa pou
tiwé vyé lespwi, sa vlé di Satan divizé kont ko’y. Ki
mannye wéyom-lan i ka kondwi-a kay sa doubout?
27 Si sé Belzibob ki ka ban mwen pouvwa-a pou
tiwé vyé léspwi, ében sa vlé di sé Beélzibob ki ka bay
sé disip ou-a pouvwa-a pou fe’y tou. Kon sa sé
disip ou-a menm ka moutwé sa ou di-a pa vwé,.
28 Mé si sé Lespwi Bondyé ki ka ban mwen pouvwa-
a pou tiwé vyé lespwi, sa ka moutwé Bondyé ja ka
kondwi anpami zot.

29 “Pyesonn pa sa antwé andidan kay an nonm ki
fo épi vole bagay li si i pa mawé nonm sala avan.
Le i fin mawé’y, i kay sa vole tout sa nonm-lan ni
andidan kay li.

30 “Moun-an ki pa pou mwen-an kont mwen, épi
moun-an ki pa ka édé mwen sanblé-a ka simen.
31Sé pou sa mwen ka di'w, Bondyé kay pawdon-
nen népot péché an moun fé ében népot vyé pawol
idi, mé si an moun ensilté Léspwi Bondyé, Bondyé
pa kay pawdonnen péché sala. 32Népot moun ki di
an bagay kont Gason Lézom-lan, Bondyé kay paw-
donnen’y, mé népot moun ki di pyes mové bagay
kont Lespwi Bondyé pa kay jwenn pawdonnasyon,
ni apwézan ni an tan ki pou vini.

Yon Pyé Bwa Epi Fwitaj Li
(Louk 6:43-45)

33 “An bon pyé bwa kay poté bon fwitaj, mé an
vyeé pyé bwa kay poté vyé fwitaj. Kon sa ou kay
konnét an pyé bwa pa fwitaj li. 34 Débann sepan
kon zot yé! Ki mannye ou ka fe palé bon bagay le
tje’'w mové? Bouch-la ka palé bagay ki ka soti an
tjé-a. 35 An bon nonm kay palé sé bon bagay-la i
ni andidan’y-lan, mé an mové nonm kay palé sé
mové bagay-lainiandidan’y-lan.

36 “Mwen ka asiwé’w, asou jou jijman-an ou kay
ni pou bay kont pou tout pawol ou pa té sipozé di.
37Bondyé kay sevi sé pawol-la ou di-a pou jijé si ou
inosan ében si ou koupab.”

Jézi Wifizé Fée An Miwak
(Mak 8:11-12; Louk 11:29-32)

38 Adan sé titja lwa sé Jwif-la épi sé Fawizyen-an
di Jézi, “Titja, fé an miwak pou nou we.”

39 Jézi wéponn yo, “Mé€ zot jan jodi méchan, wil!
Apwé zot tounen kont Bondyé, zot ka mandé pou
an miwak anko! Zot pa kay we pyes 1ot miwak
pasé sa ki té fet an tan Jonna-a. 40 Menm mannye

Jonna té weésté andidan bouden gwo pweéson-an
pou twa jou épi twa swe, sé menm mannye-a Ga-
son Lézom-lan kay westé anba té-a pou twa jou épi
twa swe. 41 Asou jou jijman-an moun péyi Ninive
kay doubout ék akizeé zot, paskile yo té tann Jonna
pwéché, yo kouté’y ek yo tout té tounen hod péché
yo. Mwen ka di’'w;, isi-a ni yonn ki pli enpotan pasé
Jonna. 42 Asou jou jijman-an wenn péyi Chiba kay
doubout ek akizé zot, paski i kité péyi'y épii alé jis
an péyi Wa Solomonn pou’y té tann lasajés li. Mwen
ka di'w, isi-a ni yonn ki pli enpotan pasé Solomonn!

Vyé Lespwi-a Ka Viwé
(Louk 11:24-26)

43 «“Leé an vyé léspwi soti andidan an moun, i ka
pasé koté ki pa ni dlo, i ka gadé pou an plas pou’y
sa westé, Mé lé i pa jwenn pyes, 4¢i ka di bay ko'y,
‘Mwen kay viwé menm koté mwen soti-a” Lé i
wivé, i jwenn plas-la byen balyé épi byen wanjé,
mé i té vid toujou. 45 Vyé lespwi-a ka mennen sét
1éz0t lespwi ki pli mové pasé’y épi yo ka vin westé
la. Lé sa fét, dényé bout moun sala pli mové pasé
an koumansman-an. Sé sa ki kay wivé sé mové
moun-an ki ka viv atjwelman-an.”

Fanmi Jézi
(Mak 3:31-35; Louk 8:18-21)

46 Paditan Jézi té ka palé bay sé moun-an, man-
man’y épi fwe’y wivé. Yo doubout déwo-a épi yo
mandé pou palé bay Jézi. [ 47 Kon sa an moun di
Jézi, “Manman’w épi fwe’'w doubout dewo-a. Yo vlé
palé ba'w.”]

48 Jézi wéponn, i di, “Kiles ki manman mwen?
Kilés ki fweé mwen?” 49 Evék Jézi lonjé lanmen’y

asou sé disip li-a épi i di, “Mi fweé mwen épi man-
man mwen! 50 Népot moun ki obéyi Papa mwen ki
an syel, sé li ki fwe mwen, sésé mwen épi manman
mwen.”

13

Pawabol Nonm-lan Ki Té Ka Simen Sé Gwenn-an
(Mak 4:1-9; Louk 8:4-8)
IMenm jou sala Jézi kité kay-la koté i té yé-a épi
i ay asid bo Lanmeé Galili-a. 2 Mé la té ni telman
moun ki té fe won’y i antwé adan an kannot épi i
asid, épi sé moun-an doubout asou te-a. 3Idiyo an
chay bagay an pawabol. I di yo kon sa, “La té ni an
nonm ki té ay planté gwenn an jaden’y. 4 Kon i ka
simen sé gwenn-an, adan tonbé an chimen-an, épi
jibyé vini épi yo manjé sé gwenn-an. > Adan gwenn
tonbé asou kaye koté ki pa té ni dje te épi yo 1évé
vit paski te-a pa té fon. 6 Leé soley-la chofé asou sé
plan sala, i fennen yo épi yo mo paski wasin yo pa
té fon an te. 7 Adan gwenn tonbé anpami pikan
épi sé pikan-an kouve sé plan-an épi toufé yo. 8 An
lot konpanni gwenn anko tonbé adan bon te épi yo
pwodwi an chay gwenn. I té ni sa ki poté yon san
(100) gwenn, adan té ni swasant (60), adan té ni
twant (30) gwenn.”
9Le Jézi fini, i di yo, “Tout sa ki ni zOwey pou yo
tann sipozé kouté!”

Jézi Espliké Sé Pawabol-la
(Mak 4:10-12; Louk 8:9-10)
10 Sé disip Jézi-a vini koté’y épi yo mandé’y,
“Pouki ou ka palé bay sé moun-an an pawabol?”

11T wéponn yo, “Bondyé ja f&’'w konnet sé sigwé-
alyonn té konnet-la konsené mannye i ka kondwi,
mé i pa bay sé 1éz0t moun-an lakonpwann sala.
12 Kon sa moun-an ki ni lakonpwann-an, Bondyé
kay balianko, épiikayni’y alabondans. Mé moun-
an ki pa ni-an, Bondyé kay pwan jis tizing-lan i ni-
an. 13 Sé pou wézon sala mwen ka sévi pawabol le
mwen ka palé ba yo, paski yo ka gadé sa mwen ka
fé-a, mé yo pa ka we. Yo ka tann sa mwen ka di-a,
mé yo pa ka konpwann paski yo ka femé lidé yo.
14Sé pou sa, pawol pwofet Izaya té di konsené yo-a
vin fet vwé, i té di,

‘Sé moun sala kay tann ek zowey yo, mé yo pa kay
janmen konpwann,
épiyo kaygadé ek zyé yo, mé yo pa kayjanmen
we,
15paski yo ja femé lidé yo,
épi yo ja bouché zoweéy yo,
épi yo ja femé zyé yo.
Siyo pa té fe sa, zyé yo té kay we,
zOwey yo té kay tann,
lidé yo té kay konpwann,
épi yo té kay vini jwenn mwen,
épi mwen té kay pawdonnen yo.’

16 “Mé pou ou menm, i bon paski zyé’'w ka we
épi zOwey ou ka tann. 17 Mwen ka asiwé’'w, an chay
pwofeét épi moun ki dwet té avoudwé we sa ou ka
we-a, mé yo pa we’y. Yo té avoudwé tann sa ou ka
tann-an mé yo pa tann li.

Jézi Espliké Pawabol Nonm-lan Ki Té Ka Simen Sé
Gwenn-an
(Mak 4:13-20; Louk 8:11-15)

18 “Kouté pou konpwann sa pawabol nonm-lan
ki té ka simen sé gwenn-an vlé di, 19 Chimen-an
koté adan sé gwenn-an tonbé-a sé menm kon tje
an moun ki tann konmisyon-an konséné mannyée
Bondyé kay kondwi sé moun li-an, épi i pa kon-
pwann li. Satan vini tiwé konmisyon Bon Nouvel-
la ki té simen an tje’y-la. 20 Sé gwenn-an ki té
tonbé asou kaye-a ki pa té ni dje té-a sé menm
kon moun ki jwenn konmisyon-an épi yo té kontan
lé yo jwenn li, 21 mé konmisyon-an pa té désann
fon andidan tje yo, épi yo pa tjenbé’y pou lontan.
Kon sa le pesikasyon ében twaka 1évé pou lapéti
konmisyon-an, la menm yo viwé an péché yo. 22Sé
gwenn-an ki tonbé anpami pikan-an sé menm kon
moun ki tann konmisyon-an, mé yo té twakasé
lidé yo pou sa yo té bizwen, épi yo té kontan wiches
twop. Sa toufé konmisyon-an, épi i pa fé anyen
ba yo. 23 Sé gwenn-an ki tonbé an bon te-a sé
menm kon moun ki tann konmisyon-an épi yo
konpwann li. Yo vini menm kon plan ki pwodwi
byen. Adan pwodwi yon san (100) gwenn, adan
pwodwi swasant (60), épi an 1ot konpanni pwodwi
twant (30).”

Pawabol Vyé Zeéb-la

24 ]ézi di sé moun-an an 1ot pawabol anko. I di
yo kon sa, “Mannyé Bondyé ka kondwi sé moun
li-an sé menm kon sa ki fet 16 an nonm planté
bon gwenn an jaden’y, 25 mé paditan tout moun
té ka domi, an lélmi pasé épi i planté vyé gwenn
anpami bon gwenn-an épi i alé. 26 Lé bon plan-an
koumansé 1évé épi yo pwodwi, vyé zéb-la 1évé tou.

27 «Sé sevant nonm-lan alé di'y, ‘Met, es sé pa té
bon gwenn ou té planté an jaden’'w? Ki mannye la
ni an vyé zéb ka 1évé?

281 di yo, ‘Sé an lelmi ki fe sa.’

“Yo mandé’y, ‘Es ou vlé nou alé waché vyé zéb-
la?

29 “1 di yo, ‘Non, pa fe sa, paski si ou fe sa, ou
pé waché bon plan-an anpami vyé-a. 30 Kité yo
1évé ansanm jis tan mwen wékolté. Mwen kay fée
twavaye mwen waché sé vyé zéb-la épi mawé’y an
patjé épi bwilé’y avan. Apwé sa, yo kay anmasé
bon gwenn-an épi yo kay mété’y adan an ti kay’
»

Pawabol Gwenn Moutad-la
(Mak 4:30-32; Louk 13:18-19)

31Jézidiyo anlot pawabol,idi, “Mannyé Bondyé
ka kondwi sé moun li-an sé menm kon an gwenn
moutad an nonm pwan épi i planté’y an jaden’y.
32 Magwé sé gwenn sala ki pli piti an tout gwenn,
mé sé li ki ka fe pli gwo pyé bwa adan an jaden, ék
jibyé ka vini fé nich an bwanch 1i.”

Pawabol Leélven-an
(Louk 13:20-21)

33 Jézi di sé moun-an an lot pawabol anko. I
di, “Mannye Bondyé ka kondwi sé moun li-an sé
menm kon lélven an madanm pwan épiimélé’y épi
on dimi sak fawin fwans pou fé tout lapat-la 1évé.”

Weézon Jézi Sévi Pawabol
(Mak 4:33-34)
34]ézi sevi pawabol 1¢e i té ka palé bay sé moun-
an, épi 1 pa di yo yon bagay si i pa té sévi an

pawabol. 351 palé an pawabol pou fe sa Bondyé
té di pa pwofet-la vin fet vwé. Pwofet-la té di,
“Mwen kay sevi pawabol le mwen ka palé bay sé

moun sala.
Mwen kay di yo bagay pyésonn pa janmen

konneét dépi tan Bondyé fe late-a.”

Jézi Espliké Pawabol Vyé Zeéb-la

36 e Jézi kité tout sé moun-an épi i antwé andi-
dan kay-la, sé disip-la vin koté’y épi yo di’y, “Dinou
ki sa pawabol vyé zéb-la ki té an jaden-an vlé di.”

37Jézi di yo, “Nonm-lan ki simen bon gwenn-
an sé Gason LézOm-lan. 38 Jaden-an sé late-a. Sé
bon gwenn-an sé moun Bondyé ka kondwi, épi
sé vyé zéb-la sé moun ki ka sévi Denmou. 39 Epi
lélmi-an ki planté vyé gwenn-an an jaden-an sé
Denmou. Wékot-la sé bout late-a, épi sé moun-an
ki kay wékolté sé gwenn sala sé nanj.

40 “Menm mannye yo ka anmasé vyé zeb-la épi
jété’y an difé pou bwilé’y, sé sa ki kay fet an bout
late-a. 41 Gason Lézom-lan kay voyé nanjli pou tiwé
tout moun ki ka annékoz moun fe péché, épi tout
1éz0t moun ki ka fé mové bagay anpami sé moun-
an Bondyé ka kondwi-a. 42 Epi sé nanj-lan kay jété
yo an lanfé ki menm kon an fou difé, koté yo kay
pléwé épi kwatjé dan yo. 43 Epi sé moun Bondyé-a
kay kléwé menm kon soléy-la anba kondwit Papa
yo. Tout sa ki ni zowey pou yo tann sipozé koute!

Pawabol Wichés-la Ki Séwé-a
44 “Mannye Bondyé ka kondwi sé menm kon le
an nonm jwenn an jé lajan adan on tjo té. Leéi

jwenn jé lajan sala, 1 viwé kouve'y, épi i té kontan
télman, i alé vann tout sa i ni épiiachté té sala.

Pawabol Bél Bijou-a
45 “Anko, mannye Bondyé ka kondwi sé menm
kon 1é an machann ka chaché bel bijou, 46 épi ¢ i
jwenn yonn ki bel an chay, i alé vann tout sa i ni
pou’y sa achté bel bijou sala.

Pawabol Senn-an

47 “Anko, mannye Bondyé ka kondwi sé menm
kon 1é déotwa péché voyé an senn an lanme-a épi
yo tjenbé tout sot kalité pwéson, 48 épi le senn-
an té plen, yo hédi’y até épi yo asid pou sépawé
sé pweéson-an. Sa ki té bon pou manjé, yo mété
andidan panyen, épi sa ki pa té bon pou manjé,
yo jété’y. 49 Sé kon sa i kay yé 1é tan-an kay fini.
Sé nanj Bondyé-a kay vini tiwé sé mové moun-an
anpami sé sa ki bon-an, 30 épi yo kay jété yo an
lanfé ki menm kon an fou difé, koté yo kay pléwé
épi kwatjé dan yo.”

Dé Diféwan Kalité Lavéwité

51]ézi mandé sé disip li-a, “Es zot konpwann sé
pawabol-la mwen di la-a?”

Yo wéponn, “Wi.”

52Kon saidiyo, “Eben, népot titja lwa sé Jwif-la ki
ja apwann mannyé Bondyé ka kondwi atjwelman
ka ni dé bennédiksyon. I konneét sa Bondyé té ka
enstwi sé moun li-an an tan lontan, ek i konnet sa
mwen ka enstwi atjwelman. I sé menm kon met an
kay ki ni anpami pozésyon’y bon bagay ki nef épi
bon bagay ki la dépi lontan.”

Sé Jan Nazaweét-la Widjekté Jézi
(Mak 6:1-6; Louk 4:16-30)

53 Le Jézi fini di yo sé pawabol sala, i kité plas-la
koté i té yé-a >4 épi i alé an vil-la koté i té 1évé-a. I
enstwi an légliz sé Jwif-la, épi tout sé moun-an ki té
tann li-a té sipwi an chay. Yo di, “Koté i jwenn tout
lasajés sala épi pouvwa-a pou fé sé miwak sala?
55 Epi nou konnét byen sé gason chapantyé-a i yé,
épi Mari sé manman’y. Epi Jémz, Jozef, Simon épi
Jida sé fwe’y, 56 épi tout sésé€’y ka westé isi-a. Koté i
jwenn tout sa?” 57 Kon sa yo pa té vlé ni anyen pou
fé épi’y.

Jézi di yo, “Tout 1éz0t moun kay wespékté an
pwofet antiwan moun ki an fanmi’y ek an menm
vil épi’y.”

>8] pa fé djé miwak an plas sala paski sé moun-
an pa té kwe an li.

14

Lanmo Jan Batis
(Mak 6:14-29; Louk 9:7-9)

1 Antansala sété Herod ki té ka kondwi Galili. Lé
i tann tout sé miwak-la Jézi ka fe-a, 2i di sé sévant
li-a, “Sa sé Jan Batis ki wésisité, épi sé pou sa i ni
pouvwa pou fé miwak.”

3 Herod di sa paski i té ja fe yo awété Jan Batis
épi mawe’y épi mété’y lajol pou lapéti Herodiyas,
madanm fwe’y Filip, 4 paski Jan Batis té di i pa
dweét pou Héerod té ni madanm fwe’y kon madanm
li. 5Herod té vlé tjwé Jan Batis, mé i té pe sé jan
Galili-a paski yo té konsidiwé Jan Batis kon an
pwofet.

6 Mé asou jou annivewse Herdd, tifi Heérodiyas-la
dansé douvan tout sé moun-an ki té an fet-la, épi sa
fé Herod plézi an chay. 7 Kon sa i sewmanté douvan
tout moun i kay bay tifi-a népot sa i mandé.

8 Tifi-a swiv konséy manman’y épi i mandé pou
tet Jan Batis asou on pla! 9 Sa té fé wa-a lapenn
an chay, mé paski i té ja fé pwonmet-la douvan
tout sé moun-an ki té an fet-la, i té ni pou fé sa ti
fi-a mandé’y. 10 Kon sa i konmandé solda’y pou ay
koupé tet Jan Batis anlajol-la. 11 Yo mennen tet Jan
Batis bay tifi-a asou on pla, épi tifi-a pwan’y épi i
mennen’y bay manman’y. 12 Epi sé disip Jan Batis-
la vini pwan ko-a épi yo mennen’y ay téwe, épi yo
alé di Jézi tout sa ki té fet.

Jézi Bay Senk Mil Moun Manjé
(Mak 6:30-44; Louk 9:10-17; Jan 6:1-14)

13 Le Jézi tann yo tjwé Jan Batis, i pwan an
kannot épi i pati alé adan an plas pou’y té westé
pa ko’y. Mé sé moun-an vin konnet sa épi yo kité
sé vilaj-la koté yo té ka wésté-a. Yo pasé bodaj dlo-a
épiyo swiv li. 14 Le i désann kannot-la, i we an chay
moun la. Yo fe’y lapenn an chay épi i djéwi tout sa
ki té malad.

I5Lesédisip-lawe soley kouché, yodiJézi, “Lapa
ni moun ki ka westé isi-a, épiijata. Voyé sé moun-
an alé an sé vilaj-la pou yo ay achté manjé pou yo
manjé.”

16Jézi di yo, “Yo pa oblijé alé. Sé ou menm ki ni
pou ba yo manjé.”

17 Yo di Jézi, “Nou pa ni pli pasé dé pwéson €épi
senk pen.”

18 Jézi di, “Mennen yo ban mwen.” 191 di tout
moun, “Asid asou zeb-la.” I pwan pwéson-an épi
pen-an ekilévé zyé€’y an syel épi i wimesyé Bondyé.
I kasé pen-an épi i bay sé disip li-a, épi yo sépawé’y
bay tout moun. 20 Sé moun-an manjé bouden yo
wed. Le yo fin manjé, sé disip-la anmasé sé moso-a
kiwesté-a épi yo mété’y adan panyen, €pi yo jwenn
douz panyen plen. 21 An tout sé moun-an ki té la-a
ki manjé pen sala, la té ni senk mil (5,000) nonm,
apa di madanm épi ti manmay.

Jézi Maché Asou Dlo-a
(Mak 6:45-52; Jan 6:15-21)

22 Le sala Jézi fe sé disip li-a antwé adan an
kannot pou yo alé 1ot bo Lanmeé Galili-a paditan i
menm westé deye pou’y voyé sé moun-an alé lakay
yo. 23 Apwé ifin voyé sé moun-an alé,i mouté asou
an ti mon pa ko’y ay pwédyé, épi lé soley kouché
i té la toujou. 24 A le sala kannot-la té ja lwen an
lanmeé-a. Lanmeé-a té ka malmennen’y paski van-
an té ka vanté kont kannot-la. 25 Avan soley 1évé,
Jézi maché asou dlo-a pou’y ay jwenn sé disip-la.
26 Le sé disip-la we Jézi ka maché asou dlo-a, yo té
pé an chay. Yo di, “Sa sé an lespwi!” épiyo fé an kwi
afos yo té pe.

27 Menm lé-a Jézi di yo, “Pwan tje! Sé mwen
menm Ki la, pa pe!”

28 Pita di, “Met, si sé ou pou vwé, di mwen vini
jwenn ou asou dlo-a.”

29 Fpi Jézi di’y, “Vini!” Kon sa Pita désann kannot-
la épi i koumansé maché asou dlo-a ay jwenn Jézi.
30 Mé le i we mizi fo van-an té ka vanté, i té peé

épi 1 koumansé désann anba dlo. I hélé, “Meét, sové
mwen!”

31Menm le-aJézi lonjé lanmen’y épi i tjenbé Pita
épi idi’y, “Lafwa’w feb toubonnman! Pouki ou pa
kwé mwen sa fe’'w vin jwenn mwen asou dlo-a?”

32Yo toulé dé antwé andidan kannot-la, épi van-
an bésé, 33 épi sé disip-la adowé Jézi épi yo di, “Ou
sé Gason Bondyé pou vweé!”

Jézi Djéwi Sé Malad-la Ki An Jenneésawét-la
(Mak 7:1-13)

34 Yo janbé lanme-a épi yo wivé asou teé
Jenneésawet, 35 épi lé sé moun-an ki té la-a we
sete Jézi, yo voyé pwan tout moun ki té malad an
sé plas-la ki oliwon-an, épi yo mennen yo bay Jézi.
36 Yo mandé Jézi pou kité sé moun-an touché ti
bout had li sélman, épi tout sa ki té touché bout had
Jézi té djéwi.

15

Twadisyon Sé Jan Lontan-an
(Mak 7:1-13)

1 Déotwa Fawizyen épi titja lwa sé Jwif-la soti
Jérouzaléem épi yo vini déyeé Jézi. Yo mandéy,
2 “Pouki sé disip ou-a ka dézobéyi sé twadisyon-
an sé jan lontan-an kité ban nou-an? Yo pa ka
lavé lanmen yo adan an mannye ki dwet avan yo
manjé!”

3 Jézi wéponn yo, “Pouki ou menm ka dézobéyi
lwa Bondyé pou'w sa swiv twadisyon ou menm?
4Bondyé di, ‘Wespekté papa'w épi manman’'w,’ épi
‘moun-an ki palé manman’y ében papa’y mal-la
sipozé mo.” 5 Mé twadisyon zot ka di si an moun

ni an bagay pou’y bay manman’y ében papa’y, épi
idiija pwonmet pou bay Bondyé bagay sala, i
pa oblijé bay manman’y ében papa’y anyen. Kon
sale ou ka di sa, ou ka dézobéyi lwa Bondyé pou'w
obéyi twadisyon'w. 7 Débann ipokwit! Izaya palé
lavéwité-ale i té di pawol sala asou zot, i di,
8 ‘Bondyé di, sé moun sala ka onnowé mwen épi
bouch yo,
mé yo pa vlé fé sa mwen ka di yo.
91 pa ka fé pyés syans pou yo adowé mwen,
paski yo ka enstwi lwa yo menm akwedi sé
Ilwa mwen yo yé.” ”

Sé Bagay-la Ki Ka Sali Tjée An Moun
(Mak 7:14-23)

10 Jézi kwiyé sé moun-an épi i di yo, “Kouté épi
konpwann ki sa mwen ka di'w-la! 11 Sé pa manjé-
a ki ka antwé andidan bouch an moun ki ka fé’y
moveé an zyé Bondyé, mé sé sa ki ka soti andidan
bouch 1i.”

12 Apwé sa, sé disip-la vini koté Jézi épi yo di'y,
“Es ou sav ou té ofwansé sé Fawizyen-an lé ou té
disa?”

13]ézi wéponn épi i di yo, “Papa mwen ki an syél
kay haché tout plan i pa planté. 14Kité yo bat mize
yo. Yo sé menm kon an nonm avég ki ka mennen
an 1ot aveg, épi 1é yon aveg ka mennen an 10t, yo
toulé dé kay tonbé an kannal.”

15 Pita vini koté Jézi épi i di’y, “Di nou sa pawabol
manjé-a vlé di.”

16Jézi di yo, “Ou san lakonpwann menm kon yo.
170uvlé di mwen ou pa sav anyen an moun manjé
ki désann andidan bouden’y kay soti dewo? 18 Mé

sé mové bagay-la ki andidan tje an moun ki ka
soti an bouch li, épi sé sa ki ka fe’'y mové an zyé
Bondyé. 19 Paski vyé lidé ki ka soti andidan tje’y ka
fe’y tjwé moun, ka fe’y fe adilte, ka fe’'y kouwi vyé
lavi, ka fe’y vole, ka fe’'y manti an lodyans kont an
16t moun, épi i ka fé’y palé moun mal. 20 Sé bagay
kon sa ki ka fé tje an moun sal, épi sé pale an moun
manjé sanilavé lanmen’y kon sé Fawizyen-an ka
di. Sian moun manjé sanilavé lanmen’y, sa pa ka
fé&’y mové an zyé Bondyé.”

Yon Madanm Ki Pa Té Jwif Kwe An Jézi
(Mak 7:24-30)

21 Le Jézi kité koté i té yé-a, i alé an lot koté
ki té tou pwé Taya épi Sidon. 22 Epi paditan i
la, an madanm ki sé pa té an Jwif vini koté’y
épi 1 di'y, “Meét, désandan Wa David, ni konpasyon
anlé mwen. Mwen ni an tifi ki ni an vyé léspwi
andidan’y épiika soufé an pil.”

23 Mé Jézi pa wéponn li. Sé disip-la di Jézi, “Sou-
plé, voyé madanm-lan alé paski i ka pléwé déye
nou.”

24 Tézi di, “Bondyé té voyé mwen pou sé jan
Izwayeél-la tousel, sé Jwif-la ki ja kité Bondyé-a. Yo
menm kon mouton ki ped gadyenn yo.”

25 Mé madanm-lan ajounou an pyé Jézi. Idiy,
“Met, édé mwen!”

26 Mé Jézi wéponn li adan an pawabol. I di, “I pa
bon pou pwan manjé sé manmay-la ek jété’y bay
chyen.”

27Leé i di'y sa, madanm-lan wéponn an menm
pawabol-la. I di, “Wi Mét, mé jis sé chyen-an ki ka



MAFYOU 15:28 liv MAFYOU 15:36

manje sé miyét manjé-a ki ka soti asou tab met yo
tonbé ate-a.”

28Leidi sa, Jézi di madanm-lan, “Ou ni an chay
lafwa! Mwen kay fé sa ou vlé mwen fé-a.” Epi tifi-a
té djéwi menm leé sala.

Jézi Djéwi An Chay Moun

29]ézi kité koté i té yé-a épiialé bo Lanme Galili-
a épi i mouté asou tet an ti mon épi i asid. 30 An
gwan latilyé moun vini koté’y épi yo mennen an
chay moun ki té ni diféwan maladi. La té ni sa ki pa
té samaché, sa ki aveg, sa ki enfim, sa ki moumou,
épi an chay 1éz0t moun malad, épi yo mennen sé
moun sala bay Jézi, épi i djéwi yo. 31 Lé sé moun-
an we sé moumou-an ka palé, sa ki enfim djéwi, sé
moun-an ki pa té sa maché-a ka maché, épi moun
ki té aveg ka we Kkle, yo té sipwi an chay épi yo
glowifyé Bondyé sé jan Izwayeél-la.

Jézi Bay Kat Mil Moun Manjé
(Mak 8:1-10)

32]Jézi kwiyé sé disip li-a épiidiyo, “Sé mounsala
ka fé mwen lapenn. I ja ni twa jou dépi yo isi-a ep1
mwen, épi atjwelman yo pa ni anyen pou yo manjé,
mé mwen pa vlé voyé yo alé lakay yo kon sa, paski
féblés pé pwan yo asou chimen.”

33 Sé disip-la wéponn li, yo di, “La pa ni pyesonn
ka weésté isi-a. Ki koté nou kay jwenn asé pen pou
bay tout sé moun sala manjé?”

347ézi di yo, “Konmen pen ou nila?”

Yo di Jézi, “Nou ni set pen épi déotwa ti pwéson.”

35] fe sé moun-an asid até-a, 36i pwan set pen-an
€pi Sé pwéson-an, épii wimesyé Bondyé ekikasé yo,
épiibay sé disip-la’y. Sé disip-la menm pwan'’y épi

yo sépaw€’y bay tout sé moun-an ki té la-a. 37 Le
tout moun fin manjé bouden yo plen, sé disip-
la anmasé sét panyen an sé moso-a ki té westé-a.
38 La té ni kat mil (4,000) nonm ki manjé, apa di
madanm épi ti manmay.

39 Leé yo fin manjé, Jézi voyé yo alé, épi i antwé
adan an kannot épi i alé adan an plas yo té ka
kwiyé Magadan.

16

Adan Sé Fawizyen-an Epi Sadisyen-an Mandé An
Miwak
(Mak 8:11-13; Louk 12:54-56)

1 Déotwa Fawizyen épi Sadisyen vini koté Jézi
pou yo we si yo té sa kwennen’y. Kon sa yo
mandé’y pou fé an miwak pou yowe siinipouvwa
Bondyé pou vwé. 2 Mé Jézi di yo, “Leé soley ka
kouché, ou ka di, ‘Denmen bonmaten nou kay
ni an beél botan paski syel-la wouj.” 3 Epi an li
bonmaten, ou ka di, ‘Lapli kay tonbé, paski tan-
an mawé.’ Le ou gadé syel-la, ou sa di ki kalité
tan i kay ni. Ou ka we tout sé bagay sala ek ou ka
konpwann yo, mé lé ou gadé sa mwen ka fe, ou pa
ka konpwann li, ni ou pa ka sav ki moun mwen yé.
4Fben, pa dé méchan ou méchan! Ouka tounen kont
Bondyé! Ou pa kay wé mwen fé pyés miwak pasé
sa ki té féet an tan Jonna-a.” Jézi kité yo épiialé.

Lélven Sé Fawizyen-an Epi Sé Sadisyen-an
(Mak 8:14-21)
5 Sé disip-la janbé 10t bo Lanme Galili-a, mé yo
té obliyé mennen pen épi yo. 6Jézi di yo, “Véyé ko
z0t épi lelven sé Fawizyen-an épi sé Sadisyen-an.”

7Sé disip-la koumansé palé anpami ko yo. Yo di,
“Sé paski nou pa mennen penidinousa.”

8 Mé Jézi sav ki sa yo té ka di-a épi i di yo, “Pouki
ou katjilé sé paski ou pa mennen pen mwen di sa?
Lafwa'w féb toubonnman! 9 Ou vlé di mwen ou pa
konpwann toujou? Ou pa chonjé 1é mwen té kasé
senk pen pou té bay senk mil (5,000) moun manjé?
Epi konmen panyen pen ou té anmasé 1& yo fin
manjé? 10 Epi 1&é mwen té kasé sét pen bay kat mil
(4,000) nonm, konmen panyen ou anmasé? 11 Ki
mannye ou pa konpwann sé pa pen mwen ka palé
le mwen di'w véyé ko'w épi lélven sé Fawizyen-an
épi sé Sadisyen-an?”

12 Le sala sé disip-la vin konpwann sé pa té
lelven yo ka mété an pen i té ka palé, mé sé sa sé
Fawizyen-an épi sé Sadisyen-an té ka enstwi-a.

Pita Déklawé Sé Jézi Ki Mésaya-a
(Mak 8:27-30; Louk 9:18-21)

13 Jézi alé adan sé ti plas-la ki bo vil Sizariya
Filipay épi 1é i wivé la, i mandé sé disip li-a, “Ki
moun sé moun-an di mwen Gason LézOm-lan yé?”

14 S¢é disip-la di, “Adan di ou sé Jan Batis, an 1ot
konpanni di ou sé Ilaydja, épi an 10t konpanni di
anko ou sé Jérémaya €ben yonn an sé 1ézot pwoféet-
la.”

15Jézi mandé yo, “Mé ou menm, ki moun ou ka
di mwen yé?”

16LeidisaPitawéponnli, “Ou sé Mésaya-a, Gason
Bondyé ki ka viv pou tout tan.”

17“Sa bon an chay pou ou Simon, gason Jonna!
Pyés moun asou laté-a pa moutwé'w sa, me sé
Papa mwen ki an syel ki wévélé sa diwéektiman

ba'w. 18 Mwen ka di'w, Pita, ou sé an woch, épi
asou fondasyon kayé sala mwen kay bati 1égliz
mwen, épi pouvwa lanmo pa kay sa genyen a
bout li. 19 Mwen kay ba’'w dwa pou di moun ki
mannye pou yo vini anba kondwit Bondyé, épi sa
ou anpéché fet asou late-a pa kay fet an syel, épi sa
ou kité fet asou late-a kay féet an syel.”

20 Fpi Jézi di sé disip li-a pa di pyésonn sé li ki
Meésaya-a.

Jézi Palé Asou Soufwans Li Epi Lanmo’y
(Mak 8:31-9:1; Louk 9:22-27)

21 Dépi tan sala, Jézi koumansé palé aklé bay sé
disip li-a. I di yo, “Mwen ni pou alé Jérouzalém, épi
sé chéf pwet-la épi sé titja lwa-a épi sé ofisyé Jwif-la
kay fe mwen soufe an chay. Yo kay fe moun tjwé
mwen, mé le i ni twa jou, mwen kay wésisité.”

22 Pita mennen Jézi asou koté épi i di'y, “Kité
Bondyé pwézevé’'w sa, Met! Sa pa sipozé wivé'w
pyes!”

23 Jézi tounen épi i di Pita, “Soti b0 mwen! Ou
vlé fe twavay Satan! Ou sé on bawad an chimen
mwen. Lidé sala pa soti an Bondyé. Sé 1ézom ki ka
katjilé kon sa.”

24]ézi di sé disip li-a, “Si an nonm vlé vini disip
mwen, i ni pou poté kwa'y épi swiv mwen. Sa vlé
diinyowé ko’y pou lapéti mwen, 25 paski moun-an
ki tjenn lavi’y pou ko’y kay pedi'y, mé moun-an ki
pedlavi’y pou lapéti mwen kay jwenn lavi étonnel.
26 Ki pwofi an moun kay ni si i genyen tout late-a
épi 1 pedi lavi étonnel? La pa ni anyen i sa bay pou
jwenn lavi étonnel. 27 Paski Gason LézOom-lan kay
vini épi sé nanj li-a an gwan pouvwa Papa’y épi i

kay bay tout moun sa yo méwité pou mannye yo
viv asou laté-a. 28 Mwen ka asiwé’w, la ni moun isi-
a ki pa kay ni tan mo avan yo we Gason Lézom-lan
vin kondwi.”

17

Jézi, Moziz EpiIlaydja
(Mak 9:2-13; Louk 9:28-36)

1Sis jou apwé, Jézi pwan Pita épi dé fwe-a, Jémz
épi Jan, épi i mennen yo mouté anlé an mon ki ho,
épi yo té la pa ko yo. 2 Paditan sé disip-la ka gadé,
yo weé an chanjman vini asou Jézi. Fidji'y té ka
kléwé kon soley-la, épi had li té blan télman, i té ka
veglé yo. 3Le sala twa disip-la wé Moziz épi Ilaydja
ka palé épi Jézi.

41e yo we sa, Pita di Jézi, “Met, i bon nou isi-a!
Siouvlé, mwen kay fé twa ti kay, yonn ba’w, yonn
bay Moziz épi yonn bay Ilaydja.”

> Paditan i té ka palé, on nwaj ki té ka kléwé an
chay kouve yo épi yo tann an vwa palé an nwaj-
la, i di, “Sa sé Gason mwen. Pa dé enmen mwen
enmen’y, épi mwen byen plé épi’y. Sé pou zot
kouté’y!”

6 Le sé disip-la tann vwa-a, yo té pé télman yo
tonbé ateé fas anba. 7Jézi vini épi i touché yo. Idi
yo, “Lévé! Ou pa bizwen pé!” 8 Le yo 1évé, yo we sé
Jézi yonn ki té la.

9Leé yo té ka désann mon-an, Jézi palé byen sewyé
bayo. Idiyo, “Pa di pyésonn sa zOt wé-a pou jis tan
mwen Gason LézOm-lan wésisité.”

10Sé disip-la mandé Jézi, “Ou sé Mésaya-a, kon sa
pouki sé titja lwa-a di Ilaydja ni pou vini avan?”

11 7ézi di yo, “Wi, sa vwé. Ilaydja ni pou vini
avan, paski sé li ki kay pwépawé tout bagay. 12 Mé
atjwelman mwen ka di'w, Ilaydja ja vini déja, épi
yo fe’y sa yo té vlé paski yo pa té sav sété i, épi sé
menm mannye-a yo kay maltwété Gason Lézom-
lan.”

13 Leé sala sé disip-la té vin konpwann sété Jan
Batisité ka palé leité diyo Ilaydja té ja vini déja.

Jézi Djéwi An Gason Ki Té Ni An Vyé Léspwi
(Mak 9:14-29; Louk 9:37-43)

14 Le Jézi épi sé disip li-a viwé koté sé 1ézot
sé moun-an té yé-a, an nonm vini koté Jézi épi i
ajounou douvan’y. 151di, “Met, ni konpasyon asou
gason mwen! I ni an mové malkadi ka pwan’y épi
i ka pwan’y télman téwib, délé i ka jété’y an difé-a
ében an dlo-a. 16 Mwen mennen’y bay sé disip ou-
a, me yo pa té sa djéwi’y.”

17 7ézi di yo, “Z0t sé moun sala pa ni lafwa an
Bondyé, épi lavi zot kochi! Ki otan tan mwen ni
pouwesté la épi zot avan zot kwe an mwen? Mwen
ja las épi zot! Mennen tibway-la ban mwen!”
18 Jézi konmandé vyé léspwi-a, épi i soti andidan
tibway-la, épi menm lé-aité djéwi.

19 Apwé sa, sé disip-la alé koté Jézi pou yo palé
ba li yonn, yo mandé’y, “Ki mannyé nou pa té sa
tiwé lespwi-a andidan tibway-la?”

20 Jézi di yo, “Sé paski ou pa té ni asé lafwa an
Bondyé. Mwen ka asiwé’w, si ou té ni an ti tak
lafwa gwose an ti gwenn moutad, ou té kay sa di
mon sala, ‘Soti la épi alé pa la,” épi i té kay alé. Ou
té kay sa fé népot bagay!”

[ 21 “Mé ou pa sa tiwé kalité lespwi sala si ou pa

pwédyé épi westé san manjé.”]
Jézi Viwé Palé Asou Lanmo’y
(Mak 9:30-32; Louk 9:43-45)

22 e tout sé disip-la té asanblé an Galili, Jézi di
yo, “Talé moun kay ladjé mwen Gason Lézom-lan
anba lanmen nonm 23ki kay tjwé mwen, mé asou
twazyenm jou-a, mwen kay wésisité.” Sa té fé sé
disip-la lapenn an chay.

Jézi Péyé Taks Kay Bondyé-a

24 Le Jézi épi sé disip-la wivé Kapénéyom, sé
moun-an ki té ka anmasé taks bay Kay Bondyé-a
vini koté Pita épi yo di'y, “Met ou ka péyé taks Kay
Bondyé toulé lanné, kouman.”

25 Pita di, “Mé wi!”

Leé Pita antwé an kay-la, Jézi palé ba li avan. I di,
“Simon, ban mwen wipinyon’w, ki moun ki sipozé
péyé taks épi lajan ladwenn bay wa plas-la? Es sé
jan plas-la ében sé étwanjé-a?”

26 Pita di'y, “Sé étwanjé-a, kouman.”

Jézi di'y, “Eben, sa vlé di jan plas-la pa ni pou
péyé. 27 Mé nou pa vlé ofwansé yo. Pwan zen'w
épi voy€’y an lanme-a épi pwémyé pwéson-an ou
tjenbé-a, ou kay gadé an djol 1i, ou kay we an pyes
lajan ki ni asé pou péyé taks Kay Bondyé-a bay ni
mwen ni ou. Kon sa oukay pwan’y épi ou kay péyé
taks pounou dé-a.”

18

Moun-an Ki Pli Enpotan-an
(Mak 9:33-37; Louk 9:46-48)

1 Apwé sa, sé disip-la vini koté Jézi épi yo
mandé’y, “Met, kilés ki pli enpotan anpami sé
moun-an Bondyé ka kondwi-a?”

2]ézi kwiyé an ti manmay épi i mété’y doubout
douvan yo. 31 di yo, “Mwen ka asiwé'w, si an
moun pa chanjé mannye’y épi pwan mannye an ti
manmay, i pa kay sa vini anba kondwit Bondyé.
4 Moun-an ki pli enpotan anpami sé moun-an
Bondyé ka kondwi-a sé moun-an ki abésé ko'y épi
vini kon ti manmay sala, 5 épi moun-an ki wisivwe
an ti manmay kon sa pou lapéti mwen wisivwe
mwen.

Pa Annékoz Moun Fé Péché
(Mak 9:42-48; Louk 17:1-2)

6 “Si pyésonn fé yonn an sé ti manmay sala ki
kwé an mwen-an tiwé lafwa’y an mwen, i té kay
pli méye pou moun sala si yo té maweé an woul
moulen an kou'y épi néyé’y an lanme-a ki pli fon-
an. 7I mové an chay, paski an laté-a ni bagay ki
ka fe moun pedi lafwa yo. Bagay kon sa kay toujou
fet, mé ikay téwib pou moun-an ki annékoz li fet-la.

8 “Si lanmen’w ében pyé’'w ka annékoz ou pedi
lafwa’'w an mwen, koupé€’y épi jété’y. I pli meéye
pou’'w mantjé yon lanmen ében yon pyé épi pou'w
ni lavi étonnél pito pou’'w ni toulé dé lanmen’w ék
toulé dé pyé’'w, épi pou Bondyé jété’'w lanfe, koté
difé-a pa ka janmen étenn. 9 Epi si zyé'w ka fé'w
pedi lafwa’'w an mwen, tiwé’y épi jété’y. I pli meye
pou'w mantjé on zyé épi ou ni lavi étonnel pasé
pou’'w ni toulé dé zyé'w épi Bondyé jété’w lanfe,
koté difé-a kay toujou bwilé.

Pawabol Mouton-an Ki Té Péd-la
(Louk 15:3-7)

10 «Sé pa pou'w di sé ti manmay sala ki kwe
an mwen-an pa enpotan. Mwen ka di'w, nanj
gadyenn sé ti manmay sala toujou douvan Papa
mwen ki an syel. [ 11 Paski mwen, Gason Lézom-
lan, vini chaché sové sa ki ped.]

12«“Mi sa an nonm ki ni yon san mouton kay fe 1é
yonn ped. I kay kité katwiven diznef-la (99) asou
mon-an kKa manjé, épi i kay chaché pou sa ki péd-la
pou jis tan i jwenn 1i, 13 épi 1é i jwenn li, mwen ka
asiwé’w i kay kontan plis pou sa i jwenn-an pasé
1ot katwiven diznéf-la (99) Ki pa té péd-la. 14 Epi sé
menm kon Papa'w ki an syel, i pa vlé yonn an sé ti
manmay sala ki ja kwe an li-a ped.

Ki Mannyé Pou Twété An Fwé Ki Péché

15 “Si fwe'w fe an péché kont ou, alé épi moutwé
fwe-alewe’y. Méfé'y an sigwé antzot dé-a. Siidako
épi'w, ou ja genyen'y viwé kon an fwe. 16 Mé si i
pa dako, alé pwan yonn ében dé moun épi mennen
épi’'w, paski lévanjil-la di ou pa sa fe an akizasyon
kont an moun si ou pa ni dé ében plis témwen. 17 Si
1 pa vlé kouté sé moun sala, ou kay mennen sa
douvan légliz-la, épi si i wifizé dako épi 1égliz-la,
twété’y kon an moun ki pa an fwe ében yonn an sé
bobolis-la ki ka anmasé taks-la.

18 “Kon sa mwen ka di'w, népot bagay zot
anpéché fet asou late-a pa kay fet an syel, épi népot
sa ou kité fet asou late-a kay fét an syel.

19 “Epi mwen ka di'w anko, si dé an zot ki
asou laté-a dako pou mandé Bondyé népot bagay,

Papa mwen ki an syél kay bay zot sa zot mandé-
a. 20 Paski koté dé ében plis moun asanblé pou
pwédyé an non mwen, mwen la anpami yo.”

Sé Pou Nou Pawdonnen

21Pijta vini koté Jézi épii mandé’y, “Met, konmen
fwa mwen ni pou pawdonnen fwé mwen ki ka
kontiné péché kont mwen? Es sé sét fwa?”

22 Jézi di'y, “Non, sé pa set fwa. Ou ni pou
pawdonnen’y swasant dis (70) fwa set fwa.

23 “Mwen ka di'w sa paski mannye Bondyé ka
kondwi sé menm kon an wa ki di i kay konté
konmen lajan sé chef ofisyé’y-la dwé’y. 24 Le i
koumansé fe sa, sé ofisyé-amennen an lot ofisyé ki
té dwé’y konmen milyon dola. 25 Ofisyé-a pa té ni
asé lajan pou’y té péyé wa-a, kon sa wa-a di i kay
ni pou vann li, madanm li épi ich li an eéslavay, épi
ofisyé-a kay ni pou pwan tout sa i ni pou péyé dét-
laika dwé-a.

26 “Ofisyé-a tonbé ajounou douvan wa-a. I diy,
‘Souplé Meét, pwan pasyans épi mwen, ek mwen
kay péyé'w tout sa mwen ka dwé'w.” 271 fe wa-a
lapenn, kon sa wa-a di’y, ‘Alé, ou pa ka dwé mwen
anko. Kité tout lajan-an ou té dwé mwen-an.’

28 “Lé chef ofisyé-a alé, i jwenn an 1ot ofisyé
menm kon li ki té dwé’y an ti tak lajan. I tjenbé’y
an goj li épi i koumansé twanglé’y. I di'y, ‘Péyé
mwen tout lajan-an ou ka dwé mwen-an!’

29 “Lot ofisyé kanmawad li-a ajounou épi i
di’y, ‘Souplé, ni pasyans épi mwen ek mwen kay
péyée'w.

30«Mé i wifizé fe sa. I fe yo mété’y lajol pito, pou
jis tan i péyé tout lajan-an i té dwé’y-la. 31 Le sé

1éz0t ofisyé-a we sa i fe-a, sa fe yo lapenn an chay
épi yo alé di wa-a tout sa ki té fet-la.

32 “Kon sa wa-a kwiyé ofisyé-a épi i di'y, ‘Ou sé
an mové sevant! Mwen Kkité tout lajan-an ou té
dwé mwen-an, paski ou té mandé mwen pou ni
pasyans épi'w. 33 Ou té sipozé ni konpasyon asou
16t ofisyé-a menm kon mwen té ni asou’'w.” 34 Wa-a
té faché an chay épi i fe yo mété ofisyé-a lajol pou
yo f&’y méchansté pou jis tan i péyé deényé lajan-an
ité dwé-a”

35 Epi 1 Jézi fin di yo sa, i di yo, “Sé menm
mannye-a Papa mwen ki an syél-la kay fé zot chak
si ou pa pawdonnen fwe’'w ofon tje'w.”

19

Jézi Palé Konséné Dévosé
(Mak 10:1-12)

1Le Jézi fini di yo sa, i kité Galili épi i alé an
Joudiya, 1ot bo Lawivye Jouden-an. 2 An chay
moun swiv li, épiidjéwitout sa ki té malad anpami
yo.

3 Adan sé Fawizyen-an vini koté Jézi pou gadé
siyo té sa kwennen'’y épi kwesyon. Yo mandé Jézi,
“Es lwa-a ka bay an nonm péwmisyon pou dévosé
madanm li pou népot wézon?”

4 7ézi di yo, “Es ou p’0ko li sa lévanjil-la di? I
di, an koumansman-an Bondyé té fé moun, nonm
épi fanm, > épi Bondyé di, ‘Sé pou wézon sala an
nonm kay kité manman’y épi papa’y épi i kay viv
épi madanm li kon madanm ek misyé, épi yo kay
kon on sel moun.” 6 Kon sa yo pa dé moun ankao,

mé an sel. Pyés nonm pa sipozé sépawé sa Bondyé
ja mété ansanm.”

7 Sé¢ Fawizyen-an mandé’y, “Bon, pouki pou
Moziz ban nou lwa-a ki di an nonm sa bay
madanm li on satifika dévosé épi voyé’y alé?”

8]ézi wéponn yo, “Moziz kité’'w fé sa paski tje zot
té two weéd, mé an koumansman-an lé Bondyé té
fé moun, sé pakonsaitéyé.9 Eben mwen ka di'w,
si an nonm dévosé madanm li pou pyes wézon apa
di si madanm-lan fé adilte, épi i mayé an 1ot fanm,
nonm sala ka fe adilte.”

10Sé disip-la di Jézi, “Fben, si sé kon sa mawiyaj
yé,1pli méye pou an moun westé san mayé.”

11 7ézi di yo, “Sé pawdl sala pa pou tout moun,
mé pou sé moun-an Bondyé bay pouvwa-a pou sa
aksepté’y-la. 12 La ni diféwan wézon an nonm pa
ka mayé. Adan pa ka mayé paski yo fet pou yo pa
mayé. Adan pa ka mayé paski nonm chatwé yo, épi
1ézot pa ka mayé pou yo sa twavay anba kondwit
Bondyé pli méye. Moun-an ki sa konpwann sa-a,
kité’y konpwann.”

Jézi Benni Ti Manmay
(Mak 10:13-16; Louk 18:15-17)

13 Déotwa moun mennen ti manmay bay Jézi
pou’y té sa mété lanmen’y anle yo épi pwédyé ba
yo, mé sé disip-la pwi deye yo.

147ézi di yo, “Kité sé ti manmay-la vini jwenn
mwen épi pa anpéché yo, paski sé moun kon sé
ti manmay sala ki ka vini anba kondwit Bondyé.”
15 Jézi mété lanmen’y anle sé ti manmay-la épi i
benni yo épiialé.

Jenn Nonm Wich-la
(Mak 10:17-31; Louk 18:18-30)

16 An jou an nonm alé koté Jézi épi i mandé’y,
“Titja, kilés bon bagay mwen ni pou fé pou Bondyé
ban mwen lavi étonnél?”

177ézi di’y, “Pouki ou ka mandé mwen konséné
bagay ki bon? Sé Bondyé yonn ki bon. Si ou vlé ni
lavi étonnel, obéyi sé konmandman-an.”

181 mandé Jézi, “Kilés konmandman?”

Jézi di'y, “Pa tjwé, pa fé adilte, pa voleé, pa sevi
fo témwen kont 10t moun, 19 wespekté manman'w
épi papa’w, épi enmen pwochen’w menm kon ko'w
menm.”

20 Jenn nonm-lan di, “Mwen ja obéyi tout sé
konmandman sala. Ki sa mwen ni pou fe anko?”

217ézi di’y, “Si ou vlé vini pawfé, alé vann tout sa
ou ni épi bay 1é pov lajan-an, épi ou kay ni wiches
an syel, épi apwé sa vini swiv mwen.” 22 L.e nonm-
lan tann Jézi di sa, 1 pati tou an lapenn paski i té
wich an chay.

23 Jézi di sé disip-la, “Mwen ka asiwé'w, i kay
wed an chay pou moun ki wich vini anba kondwit
Bondyé. 24 Mwen ka di'w anko, i pli ézé pou an
kanmel antwé adan zyé an zédjwi pasé an nonm
ki wich vini anba kondwit Bondyé.”

25 Le sé disip-la tann sa, yo té sipwi an chay! Yo
di, “Eben, si sé sa, ki moun ki kay ni lavi étonnél?”

26 Jézi gadé sé disip-la an mitan zyé épi i di yo,
“I enposib pou moun, mé pou Bondyé tout bagay
posib.”

271,e sala Pita palé,idi'y, “Mi, nou kité tout bagay
déye épinou vini swiv ou. Kisa noukay jwenn pou
sa?”

287ézi di yo, “Mwen ka asiwé’w, 1é Gason Lézom-
lan kay kondwi late néf-la ek tout moun ka glow-
ify€’y, zot douz-la ki ka swiv mwen-an kay kondwi
tou. Zot kay asid pou kondwi douz nasyon
Izwayel-la. 29 Epi tout moun ki ja kité kay, fwe, sésé,
papa, manman, ich, ében té pou lapéti mwen, kay
jwenn yon san fwa plis pasé sa yo té ni-an, épi yo
kay jwenn lavi étonnel. 30 Le Bondyé kay kondwi
kon wa, an chay moun ki douvan atjwélman kay
westé deéye, épi an chay moun ki déye atjwélman
kay pwan douvan.

20

Sé Twavayeé-a An Jaden-an

IT“Mannye Bondyé ka kondwi sé menm kon an
nonm ki alé bonné bonmaten ay anplowé moun
pou twavay an jaden’y, 2 épi i dako pou péyé yo
lajan-an yo ka jwenn pou jouné-a, épiivoyé yo alé
twavay.

3 “I alé anko bo chimen-an a névé épi i jwenn
déotwa nonm doubout la, anyen a fe. 41 di yo,
‘Ou tou, alé ay twavay an jaden-an ban mwen épi
mwen kay péyé’w pou sa ou fe.’ > Kon sa yo alé.

“Léité midi épi twaze anko, i fe menm bagay-la.
6Le i té pweske senke, i alé bo chimen-an épiiwe
déotwa nonm doubout la toujou. Idi, ‘Pouki ou la
anyen, a fé? Tout jouné-a ou la, anyen a fé?’

7“Yo di, ‘Pyésonn pa anplowé nou.’

“I di yo, ‘Eben, alé ay twavay an jaden-an ban
mwen.’

8 “Le yo ladjé twavay a size, mét jaden-an di
kolonm li, ‘Kwiyé sé nonm-lan épi péyé yo ban

mwen. Koumansé épi sa mwen té anplowé dényé-
apou wiveé asou pwemyeé-a.’

9 «“Sé nonm-lan ki té koumansé twavay a senke
apweémidi-a jwenn lajan pou an jouné twavay.
10Le sé nonm-lan i té anplowé dépi bonmaten-an
vini pou wisivwe lajan yo, yo kwe yo té kay jwenn
plis, méipéyé yo menm kantité ek tout moun. 11Yo
pwan lajan yo épi yo koumansé bougonnen kont
met jaden-an. 12Yo di, ‘Sé nonm sala ou anplowé
dényé-a twavay pou yon neditan tousel, épi nou
menm twavay wed an tout soley cho-a! Kimannyé
ou ka péyé yo menm otan lajan épi nou?’

13 “Meét jaden-an di, ‘Kouté kanmawad, mwen
p’oko vole'w. Es ou pa té dako pou'w twavay ban
mwen pou lajan on jouné? 14 Eben, pwan lajan’'w
épi alé lakay ou. Mwen ja désidé pou bay nonm
sala mwen anplowé dényé-a menm kantité lajan
épi'w. 15 Es mwen pa ni dwa fé sa mwen vlé épi
lajan mwen? Es ou jalou paski mwen ni an bon
t]'é?, »

16 Jézi di yo, “Sé kon sa i kay yé 1é Bondyé kay
kondwi kon wa. An chay moun ki deyé kay pwan
douvan, épi an chay moun ki douvan kay westé
déye.”

Jézi Palé Asou Lanmo’y Pou Twazyenm Fwa-a
(Mak 10:32-34; Louk 18:31-34)
171Le Jézi té ka mouté Jérouzalem épi douz disip li-
a, 1 kwiyé yo asou koté épi i palé ba yo an sigwé
paditan yo té ka alé. 181 di yo, “Kouté, nou ka
mouté Jérouzalem. Moun kay ladjé mwen Gason
LézOm-lan an lanmen sé chef pweét-la épi sé titja

lwa-a, épi yo kay kondanné mwen pou mo. 19 Yo
kay ladjé mwen an lanmen moun ki pa Jwif épi
yo kay motjé mwen, yo kay bat mwen épi yo kay
kwisifyé mwen, mé le i ni twa jou, Bondyé kay fe
mwen wesisite.”

Manman Jémz Epi Jan Mandé Jézi On Faveé
(Mak 10:35-45)

20L.e sala madanm Zébedi épi dé gason’y vini oti
Jézi ékiajounou douvan Jézi pou mandé€’y an fave.

21Jézi mandé€’y, “Ki sa ou vlé?”

I di Jézi, “Mwen vlé’'w pwonmet mwen ou kay
ONnnowe sé gason mwen-an €épi mété yonn asou
lanmen dwet ou épi yonn asou lanmen goch 1é ou
kay wa.”

22 Jézi di sé gason-an, “Zo0t pa sav ki sa zot
ka mandé-a. Es zot kay sa bwé an menm pot
soufwans-lan mwen kay bwe-a?”

Yo di, “Wi, nou sa fe’y.”

23 Jézi di yo, “Wi, zot kay soufe menm mannye
mwen kay soufe-a, mé sé pa mwen ki ka chwazi ki
moun pou asid asou lanmen dwét mwen épi asou
lanmen goch. Sé Papa mwen ki an syél ki ka désidé
ki moun i ja pwépawé plas sala bay.”

24Le dis 1ézot disip-la vin konnét sa, yo té faché
kont dé fwe-a an chay. 25 Kon sa Jézi kwiyé tout
sé disip-la ansanm épiidiyo, “Ou konnét mannyée
sé gouvené sé moun-an ki pa kwé an Bondyé-a ka
kondwi. Yo ka konmandé an moun, ‘Fe sa,” épi i
ni pou fe’'y. 26 Mé sé pa kon sa i kay yé anpami
zO0t. Moun-an ki vlé vini enpotan anpami zot-la
kay ni pou sévant-lan. 27 Si yonn an zot vlé vini pli
enpotan, sé li ki ni pou sévant-lan — 28 menm kon

mwen Gason Lézom-lan. Mwen pa vini pou moun
té sévi mwen sévant, mé mwen vini pou sévi moun
sevant épi pou mwen bay lavi mwen pou mwen
sové an chay moun.”

Jézi Djéwi Dé Nonm Avég

(Mak 10:46-52; Louk 18:35-43)

29 Le Jézi épi sé disip li-a té ka kité vil Jeriko, an
gwan latilyé moun té ka swivli. 30Laté nidé nonm
aveg ki té asid bo chimen-an. Leé yo tann Jézi ka
pasé, yo andjélé’y, “Met, désandan Wa David, édé
nou souplé!”

31 Mé sé moun-an hélé deye yo, “Pé la!”

Mé yo hélé pli {0, yo di, “Meét, désandan Wa David,
édé nou souplé!”

327ézi doubout épiikwiyé yo, “Ki sa ou vlé mwen
fe ba'w?”

33Yo di, “Meét, fé nou we!”

34Yo fe Jézilapenn épiitouché zyé yo, épi menm
le-a yo vin we Kklé épi yo pati ay swiv Jézi.

21

Jézi Antwé Jérouzalém
(Mak 11:1-11; Louk 19:28-40; Jan 12:12-19)

11.eJézi épi sé disip li-a wivé tou pwé Jérouzalém
adan on vilaj yo ka kwiyé Béfaj, bd Mon Oliv-la, i
voyé dé an sé disip li-a alé douvan 2 épi i di yo,
“Alé an vilaj-la ki douvan’w-lan épi kon sa ou wivé
la, ou kay jwenn on bouwik mawé épi piti’y bo’y.
Démawé’y épi mennen’y ban mwen. 3 Episi py@sonn
di'w anyen, di moun-an, ‘Mét-la bizwen yo,” épi
menm le-aikay kité’w alé épi yo.”

4Sa fet pou fé sa pwofét-la té di-a vini vweé, i di,

> “Dijan Jérouzalém,
‘Mi, wa zot ka vini jwenn zot!
I dous, i ka vini asou an bouwik,
an jenn ti bouwik, ich on manman bouwik!” ”
6 Sé disip-la alé épi yo fé menm sa Jézi té di yo
fé. 7Yo mennen manman bouwik-la ék piti-a épi yo
ouve had yo anle’y, épi Jézi mouté’y. 8 An chay an
sé moun-an ki té la-a ouvé had yo an chimen-an,
épi 1ézot koupé bwanch bwa mété an chimen-an.
9 Moun ki té ka maché douvan Jézi épi moun ki té
ka maché deye’y koumansé hélé fo,
“Tout lonneé pou désandan Wa David-la!
“Pa dé bon i bon pou moun-an Bondyé voyé-a!
“Tout lonneé pou Bondyé ki an syel-la!”
10L.e Jézi antwé Jérouzalém, sa té 1évé an gwo roro
an vil-la, épi sé jan vil-la mandé, “Ki moun sa yé?”
11Sé moun-an ki té ka swiv Jézi-a wéponn, yo di,
“Sa sé Jézi, pwofet vil Nazawet-la ki an Galili.”

Jézi Antwé An Kay Bondyé-a
(Mak 11:15-19, Louk 19:45-48; Jan 2:13-22)

12]ézi antwé an Kay Bondyé-a épi i kouwi deye
tout sé moun-an ki té ka vann ék achté-a, épi i
maté tab sé moun-an ki té ka chanjé lajan ek ban
sé moun-an ki té ka vann pijon-an. 131 di yo,
“Lévanjil-la di, ‘Yo kay kwiyé kay mwen an kay
lapwiye,” mé ou ka fe’y an plas koté pou vole séwé.”

14 Moun ki té aveg épi sa ki té enfim vini koté’y
an Kay Bondyé-a, épi i djéwi yo. 15 Sé chef pwet-la
épi sé titja lwa sé Jwif-la té faché an chay le yo we
tout sé miwak-la i té ka fe-a, épi sé manmay-la té
ka hélé fo an Kay Bondyé-a, yo di, “Tout lonné pou
désandan Wa David-la!”

16 Kon sa sé chef pweét-la épi sé titja lwa-a mandé
Jézi, “Ou pa ka tann ki sa sé manmay-la ka di-a?”

Jézi di yo, “Mé wi! Ou pa janmen li sa ki ékwi an
l1évanjil-la? I di,
‘Bondyé ja moutwé manmay €épi ti manmay ki ka

tété
mannye pou glowifyé’y byen.” ”

177ézi kité yo épi i soti an vil-la, i alé Befanni épi i

pasé swe-a la.

Jézi Modi Pyé Fwi-a
(Mak 11:12-14, 20-24)

18 1.e Jézi té ka viwé Jérouzalém li denmen bonné
bonmaten, i té fen. 191 we an pyé fwi bo chimen-
an épiialé bo pyé fwi-a, mé i pajwenn anyen pasé
féy tousel. Kon saidipyé fwi-a, “Ou pa kay janmen
poté fwi anko,” épi menm lé-a i di sa-a, pyé fwi-a
fennen.

20 Le sé disip-la we sa, yo té sipwi an chay. Yo di,
“Ki mannye pyé fwi sala fennen otan vit?”

21]ézi wéponn yo, “Mwen ka asiwé'w, si ou kwe
sa ou ka di-a kay féet ek ou pa ni dé lidé, ou kay sa
fé menm sa mwen fé pyé fwi sala. Epi ou kay sa fé
plis bagay toujou! Ou kay sa di mon sala, ‘Soti kote
ou yé-a épi ay jété ko'w an lanme-al’ épi i kay fet.
22 Si ou ni lafwa, népot bagay ou mandé Bondyé
an lapwiye, i kay fé’'y ba'w.”

Ki Moun Ki Bay Jézi Dwa Pou Fé Sa I Ka Fe-a?
(Mak 11:27-33; Louk 20:1-8)
23 Jézi viwé an Kay Bondyé-a épi paditan i té ka
enstwi sé moun-an, sé chef pwet-la épi sé ofisyé
Jwif-la vini koté Jézi épi yo mandé’y, “Koté ou

jwenn dwa pou fé tout sé bagay sala ou ka fe-a? Ki
moun ki ba’'w dwa sala?”

247ézi diyo, “Mwen kay mandé’w an sél kwesyon
tou, épi si ou wéponn mwen, mwen kay di'w koté
mwen jwenn dwa pou fe sé bagay sala mwen ka
fe-a. 25 Leé Jan Batis té ka batizé sé moun-an, ki
moun ki té ba li dwa pou batizé, Bondyé ében an
nonm?”

Yo palé ant yo menm, yo di, “Sinou di sé Bondyé,
i kay di nou pouki nou pa té kwe sé bagay-la Jan
Batis té di nou-an. 26 Mé si nou di sé an moun ki
té ba li dwa pou batizé moun, nou pe sa sé moun-
an kay fe, paski tout sé moun-an asiwé ki Jan Batis
sété an pwofet.” 27 Kon sa yo di, “Nou pa sav.”

Fpi Jézi di, “Eben, mwen pa kay di'w nonplis ki
moun ki ban mwen dwa pou fe sé bagay-la mwen
ka fe-a.”

Pawabol Dé Gason-an

28 ]ézi di yo, “Ki sa ou kay di pou sa? La té ni an
nonm Ki té ni dé gason. I alé deyé pli gwan gason-
an, i di'y, ‘Gason mwen, alé twavay an jaden-an
jodi-a.’

29 “Gason-an di, ‘Non, mwen pa ka alé¢, mé i
chanjé lidé’y apwé, épiialé.

30 “Kon sa papa-a alé deye dézyenm gason-an. I
di, ‘Gason mwen, alé twavay an jaden-an jodi-a.’

“Dézyenm gason-an di, ‘Wi Papa, mwen kay alé;
meéipaalé.”

317Jézi mandé yo, “Kilés an dé gason sala ki fé sa
papa’y té vlé-a?”

Yo di, “Pli gwan gason-an.”

Kon sa Jézi di, “Fben mwen ka asiwé'w, sé
bobolis-la ki ka anmasé taks-la ek sé fanm vyé

lavi-a kay vini anba kondwit Bondyé avan'w.
32Paski Jan Batis vini épiité ka moutwé’w mannye
Bondyé vlé’'w viv, épi ou pa kwe sa i té ka di-a, mé
sé moun-an ki té ka anmasé taks-la épi sé fanm
vye lavi-a kwe, épi magweé ou we sa, ou pa chanjé
lidé’'w pou'w kwe’y tou.”

Pawabol Sé Moun-an Ki Té Ka Lwé Té-a
(Mak 12:1-12; Louk 20:9-19)
33]ézidiyo, “Kouté an 10t pawabol anko. La té ni

on met té ki té planté on jaden fwi pou yo fé diven,
épi 1 mété on pak oliwon’y. I fouyé an twou épi i
mété an pwes pou pijé fwi-a pou fe diven-an épi i
fé on plas ki ho an jaden-an pou’y sa véyé vole. Epi
ilwéjaden sala bay moun épiialé adan anlot plas.
34 Le fwi-a té bon, i voyé sevant li alé pwan lo’y ba
li an lanmen sé moun-an ki té ka lwé jaden-an.

35“Sé nonm-lan i lwé jaden-an bay-la tjenbé sé
sevant-lan, yo bat yonn épi yo tjwé an 1ot épi yo
tjwé 10t-la épi woch. 36 Met té-a voyé 1éz0t sevant alé
anko, pli pasé i té voyé pwemyé kou-a, mé yo fe yo
menm sa yo té fé pwemyé konpanni-an. 37 Apwé
tout sa féet, i voyé gason’y. 1di, ‘Yo kay ni wespé pou
gason mwen-an.’

38 “Mé le sé nonm-lan ki té ka Iwé jaden-an we
gason-an ka vini, yo di bay yonn a lot, ‘Mi, gason
meét te-a! Vini! Annou tjwé’y épi te-a kay westé pou
nou!” 39 Kon sa yo tjenbé gason-an, yo mennen’y
déewo jaden-an épi yo tjwé’y.”

40Jézi mandé, “Lé met jaden-an vini, ki sa i kay
fé sé nonm sala ki té lwé jaden-an?”

41Yo di, “I pa kay pa tjwé sé nonm mové sala! Epi
ikay lwé jaden-an bay 1ot moun ki kay balilo’yle
le-avini.” .

427ézi di yo, “Es ou p’0ko li sa lévanjil-la di? I di,
‘Menm woch-la s¢ nonm-lan ki té ka bati kay-la

widjéekté-a,
sé i ki tounen woch-la ki pli enpotan an kay-la.
Sé Bondyé menm Ki feé sa,
épi sa sé an bél bagay pou nou we!’ ”

43Jézi di yo, “Eben mwen ka di'w, Bondyé kay
pwan pwivilaj-la ou té ni pou vini anba kondwit
li épi i kay bay an lot konpanni moun li, moun ki
kay fé sa Bondyé vlé. [ 44 Moun-an ki tonbé asou
woch sala kay kwazé an miyet épi moun-an woch-
la tonbé anlé’y-la kay fe lapousye.”]

45 Sé chef pwet-la épi sé Fawizyen-an tann sé
pawabol-la épi yo sav sété yo menm i té ka palé-a.
46 Kon sa yo éséyé pou té tjenbé Jézi, mé yo té pe sé
moun-an paski sé moun-an di Jézi sé an pwofet.

22

Pawabol Nos-la
(Louk 14:15-24)

17ézi palé bay sé moun-an an pawabol anko. 21
di yo, “Mannye Bondyé ka kondwi sé menm kon
an wa ki fé an gwan nos bay gason'y. 31 voyé sevant
li ay kwiyé sé moun-an i té envité-a, mé yo wifizé
vini.

4 “Kon sa wa-a voyé 10t sévant alé anko. I di yo,
‘Di sé moun-an mwen ja tjwé jenn towo mwen-an
épi 1éz0t beél bef. Tout bagay ja pawé, kon sa vini
pou manjé an fet-la.’

> “Mé sé moun-an i té envité-a pa menm bay sé
sevant-lan ganm. Yonn pati asou bitasyon'’y, 10t-la
pati an magazen'y, 6 sé 1éz0t-la tjenbé sé sevant-lan,
yo bat yo épi tjwé yo. 7 Wa-a té faché télman i voyé
solda’y tjwé tout sé méchan nonm sala épi bwilé vil
yo.
8 “Wa-a kwiyé sé sevant li-a, i di yo, ‘Féet-la ja
pawé, mé sé moun-an mwen envité-a pa té meéwitée
sa.” 9 Epi wa-a di sé sévant li-a, ‘Alé asou lawi-a épi
envité tout moun ou jwenn.” 10 Kon sa sé sevant-
lan alé asou lawi-a. Yo envité tout moun yo jwenn,
bon kon mové, épi kay-la té plen moun.

11 “Wa-a antwé an kay-la ay gadé sé moun-an ki
té envité an nos-la épi le i wivé la, i we an nonm ki
pa té abiyé ek had yo ka mété pou vini an nos. 121
di nonm-lan, ‘Kanmawad mwen, ki mannye ou fe
antweé isi-a abiyé kon sa?” Mé nonm-lan pa di on
mo pawol.

13 “Wa-a di sé gad li-a, ‘Pwan nonm sala, mawé
ni pyé€’y ni lanmen’y épi jété’y déwo an nwese-a
koté i kay pléwé épii1kay kwatjé dan’y.’ ”

14 Epi 1e Jézi fini palé bay sé moun-an, i di yo,
“Bondyé ka envité an pil moun, mé sé pa tout
moun i kay chwazi pou manjé an fésten-an.”

Kwésyon Konséné Taks-la
(Mak 12:13-17; Louk 20:20-26)

15 Sé Fawizyen-an ki té la-a pati, épi yo ay fe
an plan pou we ki kwésyon pou mandé Jézi pou
kwennen’y. 16 Epi yo voyé déotwa an sé disip yo-
a épi déotwa nonm ki té ka sipoté Wa Herod. Epi
yo di Jézi, “Titja, nou sav ou ka di lavéwité-a. Ou
ka enstwi moun mannye Bondyé vlé yo viv. Ou

pa mélé sa moun kwe, ni ou pa mélé ki pozisyon
nonm ni. 17 Ban nou wipinyon'w. Esikontlwa nou
pou nou péyé taks bay Siza, wa Ronm-lan?”

18 Mé Jézi té konnet vyé plan-an yo té ka katjilé-a
épiidiyo, “Débann ipokwit! Pouki ou vlé kwennen
mwen épi vyé kwesyon'w-lan? 19 Moutwé mwen
lajan-an ou ka péyé taks-la.” Yo mennen’y ba li épi
201 di, “Fidji ki moun épi non ki moun ki anlé’y?”

21Yo wéponn épi yo di'y, “Sé sa Wa Siza.”

I di yo, “Eben, bay Siza sa ki pou Siza épi bay
Bondyé sa ki pou Bondyé.”

22Le yo tann sa, yo té sipwi an chay épi yo kité’y
ek yo pati.

Kwésyon Konséné Wézéweksyon-an
(Mak 12:18-27; Louk 20:27-40)

23 Menm jou sala déotwa Sadisyen vini koté Jézi.
Sé Sadisyen-an kwe sé moun-an ki ja mo-a pa ka
wésisité. 24 Yo di Jézi, “Titja, lwa Moziz-la di si
an nonm mo san i ni pyes ich ek madanm li, on
fwe’y ni pou mayé ek madanm-lan i kité-a épi i ni
pou fé ich bay fwe-a ki mo-a. 25 Bon, la té ni sét
fwe ki té ka westé isi-a. Pli gwan fweé-a mayé an
madanm épi nonm-lan mo, meé yo pa té ni pyésich,
épi dézyenm fwe-a mayé madanm-lan. 26 Menm
bagay-la wivé dézyenm-lan, twazyenm-lan jis pou
dényé fwe-a. 27 Dényéman madanm-lan menm vin
mo. 28 Bon, asou jou-a lé tout moun ki ja mo ni pou
Wesisité-a, madanm Kkilés an yo madanm sala kay
yé? Paski yo tout té mayeé épi’y.”

29 Jézi wéponn yo épi i di, “Ou an léewe 1é ou di
moun mo pa ka weésisité. Sé paski ou pa konnet
sa lévanjil-la di épi ou pa konnet pouvwa Bondyé.

30 Paski le sé mo-a kay wésisité, yo kay menm kon
nanj ki an syeél, yo pa kay mayé. 31 Bon, konsené
le moun kay wésisité, es ou p’oko li sa Bondyé
di an lévanjil-la? I di, 32 ‘Sé mwen ki Bondyé-a
Abrahanm, Ayzak épi Jakob ka adowé-a.” ” Kon
sa Jézi di, “Bondyé sé pa Bondyé moun ki mo, mé i
sé Bondyé moun ki vivan osi apwé yo ja mo asou
late.”

33Lesé moun-an tann sa, yo té sipwipouyo tann
sé bagay-la i té ka enstwi-a.

Pli Enpotan Konmandman-an
(Mak 12:28-34; Louk 10:25-28)

34Le sé Fawizyen-an tann Jézi té fe sé Sadisyen-
an femé bouch yo, yo asanblé ansanm épi yo alé
koté Jézi, 35 épi yonn adan yo ki sété on titja lwa
Moziz-la, mandé’y on kwésyon pou’y té we sii té
sa kwennen’y. 361 di'y, “Titja, kiles ki pli enpotan
konmandman an lwa Moziz-1a?”

37 Jézi wéponn li, “ ‘Enmen Bondyé Senye’'w épi
tout tjé’'w, tout lam ou ek tout lidé’'w.” 38 Sé sa
ki pwémyé épi pli enpotan konmandman-an, 39 épi
dézyenm konmandman-an ki enpotan menm kon
pweémyé-a sé, ‘Enmen pwochen'w menm kon ou
enmen ko'w.” 40 Si ou obéyi dé konmandman sala,
ou obéyi tout lwa Moziz-1a épi tout sa sé pwofet-la
té ka enstwi-a.”

Kweésyon Konséné Mésaya-a
(Mak 12:35-37; Louk 20:41-44)

41 LLe adan sé Fawizyen-an té asanblé ansanm,
Jézi mandé yo, 42 “An wipinyon'w, désandan ki
moun Meésaya-a yé?”

Yo di, “I sé désandan Wa David, kouman.”

431 di, “Bon, si sé désandan David tousel i yé,
pouki Lespwi Bondyé fé David kwiyé’y, ‘Senyé’?
David di,

44 ‘Bondyé di bay Senyé mwen:

Asid asou lanmen dweét mwen

jis tan mwen fé lélmi’'w tounen an ti ban pou

mété pyée'w.’

45 Bon, si Wa David kwiyé’y ‘Senyé,” ki mannye
Mesaya-a ka fe sé désandan David sélman, €k anyen
anko?” 46 Epi pyésonn pa té sa wéponn Jézi kwesyon
sala, épi dépi jou sala tout moun té pé mandé’y
kweésyon.

23

Jézi Kwititjé Sé Fawizyen-an Epi Sé Titja Lwa-a
(Mak 12:38-39; Louk 11:43, 46; 20:45-46)

1]Jézi palé bay moun ki té la épi sé disip li-a. 21
di yo, “Sé titja lwa sé Jwif-la épi sé Fawizyen-an ki
ni dwa pou éspliké lwa Moziz-la. 3 Ou ni pou obéyi
tout sa yo di'w fé, mé pa fé menm sa yo ka fé-a,
paski yo pa ka fé sa yo ka enstwi-a. 4 Yo ka bay
konmandman ki menm kon an chay lou asou tet
moun, mé yo menm pa ka fé anyen pou édé poté
chay sala.

5 “Tout sa yo ka fé sé pou 1éz0t moun we. Yo
ka fe an bweét ki ni pawol 1évanjil-la andidan’y épi
yo ka mété’y asou fon yo épi bwa yo épi yo ka fé
woulé had yo lonng pou 1ézot moun we ki kantité
wilizyeéz yo wilizyéz. 6 Yo enmen plas-la ki pli
enpotan-anlé yo alé adan an fésten épi adan sé 1égliz
sé Jwif-la. 7 Epi lé ou ka pasé yo asou chimen, yo
vlé’'w kwiyé yo ‘Titja’.

8 “Pa kwiyé yonn a 1ot ‘Titja,” paski zot tout sé
fwe, épi sé an sel Titja ki ni. 9 Epi pa kwiyé yonn
a lot ‘Papa’ an late-a, paski sé an sel Papa ki ni
an syel. 10 Pa kwiyé yonn a lot ‘Met,” paski sé an
seél Meét ki ni, sa sé Mesaya-a. 11 Epi sa ki vlé vini
pli enpotan anpami-an, sé li ki ni pou sévant-lan.
12 Moun-an ki kwe i pli enpotan-an, Bondyé kay
mennen’y désann, épi moun-an ki abésé ko'y-la, sé
li Bondyé kay fe vini enpotan.

Jézi Kondanné Ipokwizi Sé Titja-a Ek Sé

Fawizyen-an
(Mak 12:40; Louk 11:39-42, 44, 52; 20:47)

13 “Ki mizi téwib i kay téwib pou zot sé titja lwa-
a épi sé Fawizyen-an! Zot ipokwit! Ou ka anpéché
moun vini anba kondwit Bondyé. Oumenm pa vlé
Bondyé kondwi lavi'w, épi ou sé an bawad pou sé
moun-an ki té kay avoudwé vini anba kondwit li-
a. [ 14Kimizi téwib i kay téwib pou z0t sé titja lwa-a
épisé Fawizyen-an! Zotipokwit! Oukavolé tout sa
sé madanm-lan mawiyojamo-ani. Oukavolé kay
y0, mé pou moutwé ou bon télman, ou ka fé lonng
lapwiye. Pou sa ou ka fé-a, pinisyon’'w kay pli gwo
pasé saité sipozé yé.]

15 “Ki mizi téwib i kay téwib pou zot sé titja lwa-
a épi sé Fawizyen-an! Zot ipokwit! Ou ka janbé
lanme-a ek ou ka pasé an tout late-a ka chaché pou
moun pou fé yo vini an wilizyon’w, épilé ou jwenn
yo, ou ka fé yo vini ich Satan, dé fwa pli méchan
pasé ou menm.

16 “Ki mizi téwib i kay téwib pou zot! Ou menm
kon an nonm aveg ki ka moutwé an 10t nonm aveg
chimen-an. Ou ka di si an moun séwmanté pa Kay

Bondyé-a pou’y fé an bagay, i pa oblijé fe sa i di-
a. Mé siisewmanté pa sé vésel 10-a ki andidan
Kay Bondyé-a, i oblijé fe bagay-lai pwonmet pou’y
fé-a. 17 Débann inyowan ki aveg! Kilés ki pli
enpotan, bagay-la ki andidan Kay Bondyé-a ében
Kay Bondyé-a ki ka fé sé bagay sala net-la? 18 Ou
ka di tou, ‘Si an moun fé an séman pa lotél Bondyé-
a,1pa oblijé fé sa i pwonmet pou fe-a. Mé siifé an
seman pa kado-a ki anlé lotél-la, i ni pou fé saidi
i kay fe-a” 19 Débann aveg kon zot yé! Kiles ki pli
enpotan, kado-a ében lotel-la ki ka fé sé kado-a nét-
la? 20 Kon sa 1é an moun séwmanté pa lotel-la, i ka
séwmanté pa lotel-la épi tout sa ki anle’y. 21 Epilé an
moun séwmanté pa Kay Bondyé-a, i ka séwmanté pa
Bondyé ki ka wésté andidan Kay Bondyé-a. 22Sian
nonm fe an séman pa syeél, i ka sewmanté pa gwan
chez Bondyé-a épi pa Bondyé ki asid asou chez-la
ka kondwi-a.

23 “Ki mizi téwib i kay téwib pou zo0t sé titja lwa-
a épi sé Fawizyen-an! Débann ipokwit! Ou ka bay
Bondyé yon an chak dis an sa ouni, jis anlanmant,
lanni épipési ki kalévé anjaden’w, mé ou ka néglijé
pou obéyi sé bagay-la ki pli enpotan anlwa’y-la. Ou
pa ka fé sa ki dwet, ou pa ka fé bon bay moun, épi
ou pa ka tjenn pawol ou. Wi, ou sipozé bay yon
an chak dis an tout sa ou ni, mé pa néglijé sé 1éz0t
bagay sala ki pli enpotan-an. 24 Titja ki aveg! Ou ka
pasé an ti yenyen ki tonbé an bweé’w pou pa bwe’y,
mé ou ka valé an kanmeél ki pli gwo.

25 “Ki mizi téwib i kay téwib pou zot sé titja lwa-
a épi sé Fawizyen-an! Débann ipokwit! Ou vlé
swiv tout sé lwa-a asou mannyé pou’w lavé pot ek

pla’w, mé ou pa mélé ki sa ou ka mété andidan pot-
la. Ou ka plen’y épi manjé ou jwenn pa bobol épi
vole. 26 Fawizyen aveg! Tiwé sé mové bagay-la ki
andidan pla-a ek pot-la avan, épi dewo-a kay vini
net tou.

27 “Ki mizi téwib i kay téwib pou zot sé titja lwa-
a épi sé Fawizyen-an! Ipokwit! Ou menm kon
an tonm yo pentiwé an blan, mé andidan tonm
sala plen zo moun mo épi moun ki pouwi. 28 Sa sé
menm kon ou— ou ka pawet kon moun ki dwet an
déwo, mé andidan tjé’'w plen péché épi ipokwizi.

Jézi Annonsé Pinisyon Sé Titia Lwa-a Epi Sé
Fawizyen-an
(Louk 11:47-51)

29 “Ki mizi téwib i kay téwib pou zot sé titja lwa-
a épi sé Fawizyen-an! Zot ipokwit! Ou ka fé tonm
bay sé pwofet-la épi ou ka fe fos sé moun-an ki té
dwet-la bel. 30 Epi ou di si ou té la an tan gwan
gwanpapa lontan’w, ou pa té kay fé menm sa yo
fé-a. Ou pa té kay tjwé sé pwofet-la. 31 Le ou ka di
sa, ou menm ka moutwé ou sé désandan sé moun-
an Ki té tjwé sé pwofet-la. 32 Eben, alé épi tjwé 1éstan
sé pwofét-la ki westé-a. Alé fini twavay-la gwan
gwanpapa lontan’'w té koumansé-a.

33 “Débann sépan ek ich sépan kon zot yé! Ou ja
kondanné pou lanfé déja épi ou pa sa chapé anba
kondannasyon sala. 3¢ Kon sa mwen kay di'w ki sa
ou kay fe. Mwen kay voyé pwofeét épi titja épi nonm
ki konnet konmandman Bondyé. Ou kay tjwé
adan épi ou kay kwisifyé adan, épi adan ou kay
bat épi fwet an sé 1égliz sé Jwif-la, épi ou kay kouwi
deye yo épi fe yo soti adan sé vil-la. 35Pou sa ou

fé-a, pinisyon pou tout sé moun inosan-an yo té ja
tjwé-a kay tonbé asou’'w, koumansé dépi asou Ebel,
nonm dweét-la, pou wivé jis Zékaraya, ich Bérakaya-
a. Gwan gwanpapa lontan zot té tjwé’y an lakou
Kay Bondyé-a, ant lotél-la épi Kay-la menm. 36 Eben
mwen ka asiwé’w, ou kay ni pou péyé pou lanmo
tout sé moun sala ki té mo dépi an tan lontan-an.

Lanmityé Jézi Pou Jérouzalém
(Louk 13:34-35)

37 “Aaaa Jérouzalém, Jérouzalem! Zot tjwé sé
pwofeét-la épi ou tjwé sé konmisyonné Bondyé-a épi
woch. Plizye fwa mwen té anvi anbwasé’w, menm
kon yon manman poul ka sanblé tout piti’y anba
zel li, mé ou pa té vlé mwen fe’y. 38 Pou sa ou fe-
a, vil-la kay abandonnen, 39 épi mwen ka di'w, ou
pa kay wé mwen anko pou jis tan ou kay di, ‘Pa dé
bon i bon pou moun-an Bondyé voyé-a!’ ”

24

Jézi Di Kay Bondyé-a Ni Pou Détwi
(Mak 13:1-2; Louk 21:5-6)

1 Le Jézi soti an Kay Bondyé-a ka maché alé,
sé disip-la kwiy€’y épi yo moutwé’y mannye Kay
Bondyé-a fet,2mé Jézi di yo, “Wi, ou sa gadé tout sé
bagay sala, mé mwen ka asiwé’w, tout kay-la kay
kwazé net ek pa yon woch ki kay wésté asou lot-la.”

Sé Disip Jézi-a Kay Jwenn Twaka Epi Pésikasyon
(Mak 13:3-13; Louk 21:7-19)
3 Jézi té asid asou Mon Oliv 1& sé disip-la vini
koté’y an sigwé épi yo di’y, “Di nou ki tan Kay

Bondyé-a kay kwazé. Ki sa ki kay féet pou moutwé
i tan pou'w vini? Epi ki 1& tan-an kay bout?”

4]Jézi di yo, “Véyé kO'w pou pyesonn pa kwen-
nen’w, 3 paski an chay moun kay vini sévi non
mwen épi yo kay di, ‘Sé mwen ki Mesaya-a, wa-a
Bondyé té pwonmet pou voyé-a’ épi yo kay kwen-
nen an chay moun. ¢ Ou kay tann ladje tou pwé'w
épi ou kay tann nouveél ladjé ka goumen lwen,
mé pa kité sa twakasé’'w. Sé bagay sala ni pou
fet, mé sa pa vlé di tan-an ja bout. 7 Nasyon kay
goumen kont nasyon épi wéyom kay ataké yonn a
lot. La kay ni lafen ek twanblannté adan an chay
koté. 8 Sé bagay sala sé menm kon pwémyé mal an
madanm ki pawé pou akouché.

9«Leé salalelmi'w kay fé moun awété’w épi yo kay
ladjé’'w an lanmen moun ki kay pini'w épi tjwé’w,
épi tout nasyon kay hayi'w pou lapéti mwen. 10 An
tan sala an pil ki ka swiv mwen kay viwé tonbé an
péché anko, épi yo kay hayi épi twayi yonn a lot.
11Epj an pil fo pwofet kay vini épi yo kay kwennen
an chay moun, 12 Epi la kay ni télman movezté an
tan sala, sa kay fe lanmityé an chay moun vini
feb. 13 Mé moun-an ki tjenbé fo pou jis an bout-la
kay sové, 14 épi moun kay pwéché Bon Nouveél-la ki
Bondyé kay kondwiadan an mannye kinef. Yo kay
pwéché toupatou an late-a pou tout nasyon jwenn
an chans pou aksépté Bon Nouvel-la. Epi sé 1 sala
tan-an kay bout.

Abobinasyon Méchan-an
(Mak 13:14-23; Louk 21:20-24)

15 “pwofet Dannyel té palé asou méchan-an ki
kay doubout adan Kay-la ki pou Bondyé yonn-
an pou fe abobinasyon. (Kité moun-an ki ka li-a
konpwann sasavlé di.) Lé ouweé safét, 16sé moun-
an ki an péyi Joudiya ni pou kouwi alé an sé mon-
an. 17 An nonm ki an balkon kay li pa menm ni
pou antwé an kay-la ay pwan sa i ni. 18 Nonm-lan
ki an jaden-an pa ni pou viwé ay pwan bon had
pou mété. 19 Sé jou sala kay si telman téwib pou
manman ki gwo bouden épi sa ki ni ti manmay ka
tété! 20 Pwédyé pou tan-an ou kay ni pou kouwi-a
pa an tan fwédi-a ében asou jou sabaf-la, 21 paski
tan sala kay pli mové pasé pyes lézot tan ki ja
janmen ni, dépi an koumansman laté-a pou jis
atjwélman, ni la pa kay janmen ni on tan ki mové
kon sa anko. 22 Mé Bondyé ja fe tan-an vini pli
kout. Siipa téfe sa, pyésonnpateékaysové. Mépou
lapéti sé moun-an ija chwazi-a, i kay tiwé adan sé
jou-a.

23 «“Le sala si pyesonn di'w, ‘Mi Meésaya-a isi-a!’
ében ‘Mi li pa la,” pa kwe’y, 24 paski la kay ni fo
Meésaya épi fo pwofet ki kay vini. Yo kay fé miwak
épi gwan twavay épi yo kay éséyé kwennen jis
sé moun-an Bondyé ja chwazi-a — si i té posib.
25Kouté, mwen ja di'w sa an davans.

26 “Eben si an moun di'w, ‘Mi li an hote, pa alé
la. Eben yo kay di'w, ‘Mi li ka séwé isi-a,” pa kwe
yo, 27 paski Gason LézOm-lan kay vini menm kon
ou ka we an kout zékle ka fet an soléy lévan épi
kléwé jis an soléy kouchan. 28 Koté ou weé sé kobo-
a ka asanblé, ou sav sé la ko mo-a yé. Sé menm
mannye-a le ou we sé bagay sala ka fet, ou sav



MAFYOU 24:29 Ixxxvi MAFYOU 24:38

mwen ka vini tale.
29 “Mi sa ki kay fet imidyetman apwé twaka sé
jou sala:
‘Soléy-la kay vini nwe
épi lalin-an pa kay kléwé anko.
Sé étwal-la kay tonbé soti an plas yo,
épi sé pouvwa-a ki an 1éze-a kay soukweé.’

30 “L¢ sala an bagay kay fet an syél-la pou
moutwé ki Gason LézOm-lan ka vini, épi tout moun
ki asou late-a kay pléwé. Yo kay we Gason Lézom-
lan ka vini asou nwaj an syél-la épi pouvwa épi
gwan kleté. 31 Gwo twonpet-la kay koné, épi Gason
Lézom-lan kay voyé nanj li an tout kat kwen late-
a, épi yo kay asanblé tout sé moun-an Bondyé ja
chwazi-a an tout late-a.

Lison Pyé Fwi-a
(Mak 13:28-31; Louk 21:29-33)

32«Kité pyé fwi-a moutwé’w an lison. Le ouwe’y
koumansé boujonnen épi i koumansé voyé fey, ou
sav kawenm-lan ka pwan. 33 Sé menm mannye-
alé ou we tout sé bagay sala ka fet, ou kay sav ki
Gason Lézom-lan ja pawé pou vini. 34 Chonjé, avan
jennenwasyon sala mo, tout sé bagay sala ni pou
fet. 35 Syel-la épi laté-a kay fini, mé pawol mwen
kay toujou la pou tout tan.

Lé Gason Lézom-lan Kay Vini
(Mak 13:32-37; Louk 17:26-30, 34-36)

36 “Mé pyesonn pa konnet ki jou ében ki néditan
tan-an kay bout, pa menm nanj ni Gason Bondyé
menm. Sé Bondyeé Papa-a yonn ki konnét le-a.
37 Menm mannye i té yé an tan Nowa, sé menm
kon sa i kay yé le Gason Lézom-lan kay vini. 38 An

tan avan déliz-la moun té ka bwé ék manjé, moun
té ka mayé pou jis jou-a Nowa antwé andidan
batiman-an, 39 épi yo pa té konpwann ki sa ki té ka
féet-la jis tan déliz-1a vini, épi yo tout néyé. Sé menm
mannye-a i kay yé le Gason LézOm-lan kay vini.
40 An tan sala dé nonm kay an jaden-an ka twavay
ansanm, sé nanj-lan kay pwan yonn, épi 10t-la kay
westé. 41 Dé madanm kay la ka pilé gwenn, sé
nanj-lan kay pwan yonn, épi 10t-la kay westé.

42 «Sé pou’'w véyé, paski ou pa sav ki jou mét ou
kay vini. 43 Si met an kay té konnet ki 1é vole-a té
kay vini, mwen asiwé’w i té kay véyé pou volé-a
pa kasé kay li. 44 Sé kon sa ou ni pou toujou pawé
paski Gason Lézom-lan kay vini an néditan-an ou pa
ka espéyé-a.

On Sévant Ni Pou Obéyisan
(Louk 12:41-48)

45 “Sevant-lan ki ni lespwi épi ki obéyisan-an, sé li
met-la kay mété weskonsab tout sé 1ézot sévant-lan
1¢ i pa la, pou’y ba yo manjé 1¢ i 1& manjé. 46 Epi
pa dé kontan sévant sala kay kontan lé met li kay
déviwé épi 1 kay jwenn li ka fée twavay-la i té ba li
fe-a. 47 Mwen ka asiwé’w, met-la kay mété tout sa
ini asou kont sevant sala. 48 Mé si sévant-lan sé an
mové sevant,1kay dibayko’y, ‘Mét mwen p’oko kay
viwé,” 49 épi i kay koumansé bat sé 16z0t sévant-lan
épiikay bwe ek manjé épi sé neg wonm-lan. 50 Met
sevant sala kay vini adan an jou sévant-lan pa ka
espéyé, épi adan an tan i pa savikay vini. 1 Met-la
kay bat sévant sala mové an chay épi i kay voyé’y
menm koté yo ka voyé sé ipokwit-la, épi la sévant-
lan kay pléwé épi kwatjé dan’y.

Pawabol Dis Jenn Fi-a

1 “Lé mwen Gason LézOm-lan vini kondwi, mi
kon sa ikay yé: La té ni dis jenn fi ki té pwan lanp
yo épi pati ay jwenn misyé-a ki kay mayé-a. 2 Senk
adan yo té kouyon épi senk té ni lespwi. 3 Sé sa ki
té kouyon-an pwan lanp yo mé yo pa té pwan asé
lwil, 4 mé sé sa ki té ni léspwi-a mennen lanp yo épi
an 1ot boutey lwil pou lanp-lan. 5 Misyé-a ki kay
mayé-a té an wita, épi zyé sé jenn fi-a koumansé
féemé épi sonmey pwan yo.

6 “A mennwit an moun hélé, ‘Misyé-a ki kay
mayeé-a ka vini! Vini jwenn li apwézan!’

7“Tout sé jenn fi-a 1évé épi yo pwépawé lanp yo.
8 Epi sé sa Ki té kouyon-an di sé tifi-a ki té ni léspwi-
a, ‘Ban nou adan lwil ou-a, paskilanp nou ka tenn.’

9«“Mé sé sa ki té ni léspwi-a wéponn, ‘Nou pa sa fe
sa pyes! La pa ni asé pou nou épi ou. Alé koté sé
moun-an ki ka vann lwil-la épi achté pou ko'w.’

10 “Fpj paditan sé jenn fi kouyon-an alé achté
Iwil, misyeé-a ki kay mayeé-a wivé, épi senk-lan ki té
paweé-a alé an nos-la €k misyé-a ki kay mayé-a, épi
yo féemé lapot-la.

11“Pli ta, sé 1éz0t jenn fi-a wivé épi yo koumansé
kwiyé, ‘Meét, mét, ouve la ban nou!

12 “Mé i wéponn yo, ‘Non, mwen ka di'w mwen
pa konnét ou pyes!’ ”

13 Le Jézi fini di yo pawabol-la, i di yo, “Véyé,
paski ou pa konneét ki jou ében ki néditan Gason
LézOom-lan kay vini.

Pawabol Twa Sévant-lan
(Louk 19:11-27)

14 “Lé mwen Gason LézOm-lan vini kondwi kon
wa, mikon saikayyé: La té ni an nonm ki té pawé

pou alé asou an voyaj. Kon sa i kwiyé sé sevant li-a
épiikité tout pozésyon’y asou kont yo. 15Ibay chak
sevant an posyon lajan i kay sa twavay. I bay yonn
senk mil (5,000) goud, i bay an 1ot dé mil (2,000),
épiibaylot-layon mil (1,000), épinonm-lan patialé
asou voyaj li. 16 Sevant-lan i té bay senk mil goud-la
alé menm lé-a épi i twavay lajan-an épi i fé an 1ot
senk mil. 17 Menm mannye-a, 10t sévant-lan i té bay
dé mil-la fé an 1ot dé mil. 18 Mé sévant-lan i té bay
yon mil goud-la pwan lajan-an épi i fouyé an twou
épi itéwe lajan meét-la.

19 “Apwé an lonng tan, meét-la witounen lakay li
épi i di sé sévant-lan vini pou yo di’y ki sa yo fé épi
lajan-an i té ba yo-a. 20 Sévant-lan i té bay senk mil-
laviniépiidi’y, ‘Outé ban mwen senk mil goud. Mi
an lot senk mil goud pwofi lajan-an fé ban mwen.’

21 “Met-la di'y, ‘Ou ja fe byen! Ou sé an bon
sevant, épi ou byen twavay ti tak lajan-an mwen té
ba ou-a. Kon sa mwen kay mété’w weéskonsab an
chay lajan. Antwé épi vin wéjwi épi mwen!’

22«1, sala sevant-lan i té bay dé mil goud-la vini
épiidiy, ‘Met, ou té ban mwen dé mil goud. Mi an
16t dé mil pwofi mwen fé.’

23 “Meét-la di'y, ‘Ou ja fé byen! Ou sé an bon
sevant, épi ou byen twavay ti tak lajan-an mwen té
ba ou-a. Kon sa mwen kay mété’'w weéskonsab an
chay lajan. Antwé épi vin wéjwi épi mwen!’

24«Le sala sevant-lan ki té wisivwe yon mil goud-
la vini épi i di, ‘Mét, mwen sav ou sé an nonm Kki

wed. Ou ka wekolté koté ou pa planté épi ou ka
anmasé koté ou pa té simen gwenn. 25 Mwen té pe,
kon sa mwen séwé lajan-an an te-a. Milajan'w.’

26 “Meét-la di, ‘Ou sé an sevant ki mové épi fenyan!
Ou sav mwen sé an nonm ki wéd, mwen ka
weékolté sa mwen pa planté épi mwen ka anmasé
koté mwen pa té simen gwenn. 27 Eben, pouki ou
pa té mété lajan mwen-an labank? Lé mwen viwé,
mwen té kay jwenn li épi lantéwé. 28 Pwan lajan-
an an lanmen’y épi bay sévant-lan ki ni dis mil-la’y,
29 paski moun-an ki byen sévi bagay-la i ni-an kay
ni plis épi i kay ni plis pasé i bizwen. Mé moun-
an ki pa byen sévi ti tak bagay-la i ni-an, jis ti tak-
la i ni-an, Bondyé kay pwan an lanmen’y.’ 30 Epi
met-la di, ‘Pwan vyé sevant sala épi jété’y dewo an
nwese-a. Sé la nonm kay pléwé épi kwatjé dan yo.’

Deényé Jijman-an

31«Le Gason LézOm-lan kay vini kon wa épi tout
nanj li épi’y, i kay asid asou gwan chez li pou
kondwi épi tout pouvwa’y. 32 Tout moun an tout
nasyon kay asanblé douvan’y, épi i kay sépawé yo
an dé konpanni, menm kon an gadyenn ka sépawé
mouton hod kabwit. 331 kay mété sé moun-an
ki dwet-la asou lanmen dwet épi sé 1ézot-la asou
lanmen goch.

34“Le sala wa-a kay di sé sa ki asoulanmen dweét
li-a, ‘Vini, ou menm ki té wisivwe bennédiksyon
Papa mwen. Vini viv anba kondwit Bondyé ék
wisivwe sé bennédiksyon-anija pwépawé ba’w dépi
an koumansman late-a. 35 Mwen té fen épi ou ban
mwen manjé. Mwen té swéf épi ou ban mwen
bwe. Mwen sété on étwanjé épi ou antwé mwen

lakay ou. 36 Mwen té touni épi ou ban mwen had.
Mwen té malad épi ou otjipé mwen. Mwen té an
pwizon épi ou vin soulajé mwen.

37 “Le sala sé moun-an ki dwet-la kay mandé’y,
‘Mét, kile nou té we'w fen épi nou ba’'w manjé, ében
swef épi nou ba'w bweé? 38 Epi ki 1& nou té we'w
sété an étwanjé épi nou antwé’w lakay nou, ében
touni épi nou ba’'w had pou'w mété anle'w? 39 Ki
lé nou janmen we’'w malad ében an pwizon épi nou
otjipé'w?’

40 “Wa-a kay wéponn yo, épi i kay di yo, ‘Mwen
ka asiwé’w, népot 1é ou fé sé bagay sala bay yonn
an sé mwens enpotan anpami sé fwe mwen-an, ou
fe’y ban mwen!’

41 “Le sala wa-a kay di pou sé moun-an ki asou
lanmen goch li-a, ‘Soti douvan mwen, modi! Alé an
difé-a ki ka bwilé pou tout tan-an, difé-a Bondyé té
ja pwépawé bay Denmou épi sé nanj li-a! 42 Mwen
té fen, mé ou pa ban mwen manjé. Mwen té swef,
mé ou pa ban mwen bwe. 43 Mwen sété an étwanjé,
mé ou pa antwé mwen lakay ou. Mwen té touni,
mé ou pa ban mwen had. Mwen té malad épi an
pwizon, mé ou pa otjipé mwen.’

44 “Le sala yo kay wéponn li, ‘Met, ki 1é nou té
we’w fen ében ou swef ében ou sété an étwanjé ében
ou té touni ében ou té malad ében an pwizon, épi
nou pa édé’w?’

45 “Wa-a kay wéponn yo, épi i kay di yo, ‘Mwen
ka asiwé’'w, népot 1é ou wifizé fe sé bagay sala bay
yonn an sé mwens enpotan anpami sé moun sala,
ou wifizé f&’y ban mwen.

46 “Fpi Bondyé kay voyé yo anba pinisyon pou
tout tan, mé sé moun-an ki dwet-la kay wisivwe
lavi étonnel.”

26

Sé Chef Pwét-la Fé Konplo Kont Jézi
(Mak 14:1-2; Louk 22:1-2; Jan 11:45-53)

1Le Jézi té fin enstwi sé moun-an tout sé bagay
sala, i di sé disip li-a, 2 “Kon ou sav, an dé jou
anko kay Féet Délivwans-lan épi yo kay pwan Gason
Lézom-lan épi yo kay ladjé’y an lanmen 1éz0m pou
yo kwisifyé’y.”

3 Le sala sé chef pwet-la épi sé ofisyé Jwif-la té
asanblé lakay Kayafas, pli ho chef pwet-la, 4 épi yo
fé plan pou awété Jézi an sigwé pou fe moun tjweé’y.
>Yo di, “Sé pa pounou fé’y paditan yo ka fété fét-1a,
paski sé moun-an pé 1évé wévot.”

Yon Madanm Vidé Losyon Anle Tet Jézi
(Mak 14:3-9; Jan 12:1-8)

6Jézi té an vil Béfanni adan kay Simon, an nonm
ki té ni maladi lapo. 7 Leé Jézi té ka manjé, an
madanm vini épi yon boutey ki té fet ek an woch
yo ka kwiyé “alabasta”. Boutey sala té ni an losyon
ki té che an chay, épi madanm-lan vidé losyon-an
asou tet Jézi.

8 Leé sé disip-la we sa, yo té faché an chay. Yo
di, “Pouki i ka gaspiyé losyon sala? ° Nou té sa
vann losyon-an pou konmen lajan, épi nou té sa
bay maléwé lajan-an!”

10 Jézi sav sa yo té ka di-a, kon sa i di yo, “Las
anbété madanm-lan! Sa sé an bon bagay i fé ban
mwen. 11 0u kay toujou ni sé maléwé-a anpami'w,

mé ou pa kay nimwen tout tan. 12Losyon-anividé
anle kO mwen-an pwépawé mwen pou lé yo kay
téwé mwen. 13 Epi mwen ka asiwé’'w, népot koté
an late-a moun pwéché Bon Nouvel-la konsené
mwen, yo kay di sa madanm-lan fé-a pou moun sa
chonjé’y.”

Jida Twayi Jézi
(Mak 14:10-11; Louk 22:3-6)

14Menm jou sala yonn an sé douz disip-la yo ka
kwiyé Jida Iskariyot alé koté sé chef pwet-la 15 épi
idiyo, “Kisa ou kay ban mwen si mwen ladjé Jézi
an lanmen zot?” Sé chef pweét-la konté twant pyes
dajan épi yo ba li'y. 16 Epi dépi jou sala Jida té ka
gadé pou an bon lokazyon pou’y fé yo awété Jézi.

Jézi Sélébwé Fét Délivwans Epi Sé Disip-la
(Mak 14:12-21; Louk 22:7-14; Jan 13:21-30)

17 Asou pwemyé jou-a sé Jwif-la té ka manjé
pen san lelven-an, sé disip-la vini koté Jézi épi yo
mandé’y, “Koté ou vlé nou pwépawe Fet Délivwans-
lan pou’'w manjé?” 18Jézidiyo, “Alé lakay tel nonm
ki ka westé an vil-la épi di'y 1é-a ja vini pou mwen
mo, épi mwen ék sé disip mwen-an kay manjé Fet
Délivwans-lan lakay 1i.” 19 Sé disip-la alé épi yo fe
menm kon Jézi té diyo épi yo pwépawé manjé-apou
fésten-an.

20 L.e oswe pwan, Jézi épi douz disip-la asid pou
yo manjé. 21 Paditan yo té ka manjé, Jézi di yo,
“Mwen ka asiwé’w, yonn an zot kay twayi mwen.”

22 Sa fe sé disip-la lapenn télman, yonn apwé 1ot
koumansé mandé’y, “Met, ou kwe sé mwen?”

23 Jézi wéponn yo, i di, “Menm sa ki fouyé pen’y
an bol sos-la ansanm épi mwen-an, sé 1i ki kay
twayi mwen. 24 Gason LézOm-lan kay mo0 menm
kon lévanjil-la di, mé ki mizi téwib i kay téwib pou
moun-an ki twayi Gason Lézom-lan! I té kay pli
meye si moun sala pa té janmen fét!”

25 Jida, ki té kay twayi’'y-la, mandé’y, “Met, ou
kweé sé mwen?”

Jézi wéponn li, i di, “Sé ou menm ki di’y.”

Dényé Wipa-a
(Mak 14:22-26; Louk 22:15-20; 1 Korint 11:23-25)
26 Paditan yo té ka manjé, Jézi pwan pen épi i
wimeésyeé Bondyé épiikasé pen-an ek ibay sé disip
li-a. I di yo, “Pwan’y épi manjé. Sa sé ko mwen.”
27Epiipwan an pot diven, i wimesyé Bondyé épi i
bayo. Idi, “Bwe, zot tout. 28 Sa sé san mwen ki siyé
agwéman-an Bondyé fe épi 1ézOm-lan. San mwen
kay koulé pou an chay moun pou yo jwenn péché
yo pawdonnen. 29 Mwen ka di'w, mwen pa kay
janmen bwe diven épi'w anko pou jis tan mwen
bwe diven nef-la épi’'w an wéyom-lan Papa mwen
ka kondwi-a.” .
30Yo chanté an chanté épi yo alé asou Mon Oliv.

Jézi Di Pita Kay Inyowé’y
(Mak 14:27-31; Louk 22:31-34; Jan 13:36-38)
31Jézi di yo, “Oswe-a menm zot tout kay kouwi
kité mwen, paski lévanjil-la di,
‘Bondyé kay tjwé gadyenn mouton-an,
épi twipo mouton-an kay simen.’

32 Mé 1é mwen wésisité, mwen kay alé an Galili
avan'w.”

33 Pita wéponn Jézi épi i di, “Menm si tout
1ézot abandonnen’w, mwen pa kay janmen kouwi
kité'w!”

34 Mé Jézi wéponn Pita, i di, “Mwen ka asiwé'w,
Oswe-a avan kok-la chanté, ou kay di twa fwa ou pa
konnet mwen.”

35 Pita wéponn Jézi, i di, “Menm si mwen ni
pou mo épi'w, mwen pa kay janmen di mwen pa
konnét ou.” Epi sé1éz0t sé disip-la di menm bagay-
la.

Jézi Pwédyé An Géfsémanni
(Mak 14:32-42; Louk 22:39-46)

36 Le sala Jézi épi sé disip li-a alé an koté yo
ka kwiyé Gefsémanni, épi i di yo, “Asid la paditan
mwen ka alé plidouvan ay pwédyé.” 371 pwan Pita
ek dé gason Zeébedi-a épi’y. I té twakasé épiiténian
gwo lapenn an tje’y, 38 épiidiyo, “Lapenn-an ki an
tjé mwen-an télman gwo mwen ka santi i kay tjwe
mwen. Westé isi-a ék pa domi.”

39 Epi i menm alé an ti tak pli douvan épi i jété
ko'y fas até épi i pwédyé, i di, “Papa mwen, si i
posib, tiwé pot soufwans sala douvan mwen. Mé
kanmenm pa fé sa mwen vlé, mé fe sa ou vlé fe
pito.”

40 ¢ i viwé koté twa disip-la té yé-a, i jwenn yo
ka domi. I di Pita, “Ou pa sa tjenn mwen konpany
pouyon timouman? 41 Pakité sonmey pwan’'w, épi
pwédyé pou’'w pa tonbé anba tantasyon. Lespwi'w
vlé fe bagay-la ki bon-an, mé ko'w pa fo asé pou
sa.”

42 Jézi viwé alé ay pwédyé yon kou anko. I dj,
“Papa mwen, si sé pou mwen bwe pot soufwans

sala avan ou tiwé’y douvan mwen, mwen kay fé
sa ou vlé-a.”

43T viwé anko épi i jwenn sé disip-la ka domi.
Yo pa té sa tjenn zyé yo ouve. 44 ]Jézi kité yo épi i
alé anko pou twazyenm fwa-a épi i pwédyé menm
lapwiye-aité pwédyé avan-an.

45 Le i viwé koté sé disip-la té yé-a, i di, “Ou ka
domi toujou? Ou ka pozé kow? Mi, le-a wivé
pou yo ladjé mwen Gason LézOm-lan an lanmen sé
méchan-an.” 461diyo, “Lévé! Annoualé! Mi, nonm-
lan ki kay twayi mwen-an ka vini. Annou jwenn
1i.”

Yo Awété Jézi
(Mak 14:43-50; Louk 22:47-53; Jan 18:3-12)

47 Jézi p’0ko té menm fin palé lé Jida, yonn an
sé douz disip-la, wivé. I té ni an gwan konpanni
moun épi’y ek yo té ni sab épi boutou. Sété sé chef
pwet-la épi sé ofisyé Jwif-la ki té voyé yo. 48 Jida té
ja di yo, “Nonm-lan mwen kay bo-a, sé li zot vlé.
Tjenbé’y.”

49 Le Jida wivé, i alé dwet koté Jézi épi i di'y,
“Bonswe, Met,” épiibo’y.

50 Jézi di, “Kanmawad, sa ou vin fe-a, fé'y vit-
man.”

Epi sé moun-an ki té la-a mété lanmen anlé Jézi
épi yo awété’y. 51 Yonn an sé disip-la ki té épi Jézi-a
hédi sab 1i épiifwapé yonn an sé sévant pli ho chef
pwet-la, épi i fe zowey li pwan lavol.

52]ézi di’y, “Mété sab-la viwé an plasli, paski tout
moun Ki sevi sab-la pou tjwé moun kay mo pa sab-
la. 53 Es ou pa sav mwen sa kwiyé Papa mwen pou
édé mwen, épi menm le-a i kay voyé konmen mil

nanj? >4 Mé si mwen fe sa, sa ki ékwi an lévanjil-la
pa kay fet vweé.”

>5 Menm lé-a Jézi palé bay sé moun-an, i di, “Ou
ja vini deyé mwen byen amé akwedi mwen sé an
kwiminél. Toulé jou mwen té ka enstwi an Kay
Bondyé-a épi z0t pyes pa tjenbé mwen. 56 Mé tout
sa fet pou sa sé pwofet-la té ékwi an lévanjil-la vin
fet vwé.”

Le sala tout sé disip-la kité’y épi yo kouwi.

Jézi Douvan Gwan Konséy Jwif-la
(Mak 14:53-65; Louk 22:54-55, 63-71; Jan 18:13-
14, 25-27)

57Sé moun-an ki té awété Jézi-a mennen’y lakay
Kayafas, pli ho chef pwet-la, koté sé titja lwa sé
Jwif-la épi sé ofisyé Jwif-la té asanblé ansanm.
58 Mé Pita menm swiv Jézi adan an distans. I antwé
jisanlakou pli ho chéfpwet-la ekiasid épisé gad-la
pou’y té we ki sa ki té kay fet.

59 Sé chef pwet-la épi tout sé manm konsey-la
chaché pou an moun pou sévi fo témwen kont Jézi
pou té fe yo kondanné’y pou lanmo, 69 mé yo pa
jwenn pyes, magweé an chay moun alé douvan épi
yo manti asou’y.

Alafen, dé nonm doubout 61 épi yo di, “Nonm
sala di i sa kwazé Kay Bondyé-a épi viwé bati’y an
twa jou.”

62 Pli ho chef pweét-la doubout épi i mandé Jézi,
“Es ou pa ni anyen pou'w di kont sé akizasyon-an
dé nonm-lan fé kont ou-a?” 63 Mé Jézi pa wéponn
li.

Pli ho chef pweét-la di’y anko, “An non Bondyé
ki vivan-an, mwen ka konmandéw pou di nou
lavéwité-a. Es sé ou ki Mésaya-a, Gason Bondyé?”

647ézi wéponn i, i di, “Sé ou ki di’y. Dépi jodi-a ou
kay wé mwen Gason Lézom-lan asid asou lanmen
dwet Bondyé épi mwen kay vini asou nwaj-la!”

65 1L.é Jézi di'y sa, pli ho chef pweét-la té faché
télman, i déchiwé had li. I di, “Nou pa bizwen pyes
témwen anko. Mi, i ja ensilté Bondyé! 66 Ki jijman
pou nou ba li?”

Yo di'y, “I koupab épi i ni pou mo!”

67 Yo kwaché an fidji’y épi yo bat li épi adan yo
ba li souflé 68 épi yo di’y, “Si ou sé Meésaya-a, di nou
kiles ki ba’'w souflé sala!”

Pita Inyowé Jézi
(Mak 14:66-72; Louk 22:56-62; Jan 18:15-18, 25-
27)

69 Pita té asid dewo anlakou-a, épi yon sévant vini
ekidi, “Ou té épi Jézi tou, nonm Galili-a!”

70 Mé Pita di douvan yo tout, “Mwen pa konnet
anyen an sa ou ka di-a,” 71 épi i kité koté i té yé-a
ek ialé an bayeé lakou-a. An 10t sévant we'y épi i di,
“Nonm sala té épi Jézi nonm Nazaweét-la!”

72 Pita wéponn li anko, i di, “Non, mwen ka
sewmanté mwen pa konnét nonm sala pyes!”

73 An ti mouman apwé sa, sé nonm-lan ki té la-a
di Pita, “Mé wi ou sé yon disip Jézi! Mannye ou ka
palé-a fé nou sav ou sé yonn adan yo!”

74 Pita di, “Mwen ka sewmanté sa mwen ka di-a
se lavéwité-a! Kité Bondyé pini mwen si sa mwen
di-a pa vwé! Mwen pa konnét nonm sala!”

Menm lé-a kok-la chanté, 75 épi Pita chonjé sa Jézi
té di'y-la, “Avan kok-la chanté, ou kay di twa fwa ou
pa konnéet mwen.” Pita pati épi i koumansé pléwé
akwedi tje’y té kay waché.

27

Yo Mennen jJézi Douvan Pilat
(Mak 15:1; Louk 23:1-2; Jan 18:28-32)

1 Bonné bonmaten tout sé chef pwet-la épi sé
ofisyé Jwif-la mété tét yo ansanm pou fé moun
tjwé Jézi, 2 épi yo mawé lanmen’y épi yo mennen’y
bay Pilat, gouvéné-a.

Jida Tjwé Ko’y
(Twavay 1:18-19)

3 Le Jida, nonm-lan ki té twayi Jézi-a, we yo té
kondanné Jézi, sa fe’y lapenn an chay ep1 1 pwan
twant pyes dajan-an, i mennen’y viwé an Kay
Bondyé-a bay sé chef pwet-la épi sé ofisyé Jwif-la.
41 di yo, “Mwen ja péché paski mwen ladjé on
nonm inosan an lanmen’w pou’'w tjwe!”

Yo di’y, “Nou pa mélé épi sa! Sa sé zafe’'w!”

>Jida jété lajan-an até an Kay Bondyé-a épi i pati
alé pann ko'y.

6Sé chefpwet-laanmasélajan-an épiyo di, “Sa sé
lajan ki péyé pou lavi an nonm, kon sa i kont lwa
nou pou nou mété’y anpami lajan Kay Bondyé-
a.” 7 Kon sa yo tout té dako pou yo achté an tjo
té lanmen an nonm ki té ka fé jé. Yo sévi té sala
kon an senmitye pou yo téwé moun ki pa Jwif, 8 épi
sé pou sa yo ka kwiyé senmitye sala, “Savann San-
an,” pou jis jodi-a.

9 Sa pwofét Jérémaya té di-a vin fet vwé. I té
di, “Yo pwan twant pyes dajan-an, paski sété pwi
sala sé jan Izwayel-la té dako pou péyé pou li,
10 épi yo pwan lajan-an, yo achté on tjo te lanmen
nonm-lan ki té ka fé jé-a, menm kon Bondyé té
konmandé.”*

Pilat Kweésyonnen Jézi
(Mak 15:2-5; Louk 23:3-5; Jan 18:33-38)

11Jézi doubout douvan Gouveéne Pilat, épi Pilat
mandé’y, “Es ou sé wa sé Jwif-la?”

Jézidi’y, “Sé ou ki di’'y.”

12 Lé sé chef pwet-la épi sé ofisyé Jwif-la akizé
Jézi, i pa wéponn yo. 13 Pilat di’y, “Ou pa tann tout
sé bagay sala yo ka di ou fé-a?”

14 Mé Jézi pa wéponn li ting, épi sa sipwi gouvene-
aan chay.

Pilat Kondanné Jézi Pou Lanmo
(Mak 15:6-15; Louk 23:13-25; Jan 18:39-19:16)
15 Sa sété labitid gouvene-a toulé Fet Délivwans
pou’yladjé népot an sé pwizonnyé-asé moun-an té
vlé’yladjé-a, 16 épi an tan salala té ni on pwizonnyé
tout moun té konnet, non’y sété Barabas. 17 Le
tout sé moun-an asanblé douvan Pilat, i mandé yo,
“Kilés ou vlé mwen ladjé ba’'w jodi-a, Barabas ében
Jézi yo ka kwiyé Mesaya-a?” 18 Pilat mandé yo sa
paskiitékonnétbyen séjalouzikité fe sé chef Jwif-
la mennen Jézi ba li.
19 Paditan Pilat té asid an chanm jijman-an,
madanm li voyé an konmisyon ba 1ij, i di'y, “Pa

* .
27:10 ..menm kon Bondyé té konmandé mwen-an. An Grik
vewsé sala ka di, “...menm kon Bondyé té konmandé mwen.”

fé nonm inosan sala anyen, paski ye osweé mwen
soufé an chay adan an wev pou lapéti’y.”

20Sé chef pwet-la épi sé ofisyé Jwif-la fé sé moun-
an di pou ladjé Barabas épi tjwé Jézi.

21 Pilat mandé sé moun-an anko, i di, “Kilés ou
vlé mwen ladjé ba'w?”

Yo tout hélé, “Barabas!”

221 mandé yo, “Bon, ki sa mwen kay fé épi Jézi yo
ka kwiyé Mésaya-a?”

Yo tout hélé, “Kwisifyé’y!”

23 Mé Pilat mandé yo, “Ki mové bagay ija fe?”

Yo hélé ek tout kouway yo, “Kwisifyé’y!”

24 Le Pilat we i pa té sa fe anyen anko paski yo
té kay lévé an gwo wévot, i pwan dlo épi i lave
lanmen’y douvan tout sé moun-an. I di, “Mwen pa
weéskonsab pou lanmo nonm sala! Sa sé zafé zot!”

25 Tout sé moun-an wéponn, yo di, “Kité mod-
isyon lanmoO nonm sala tonbé asou nou épi

désandan nou!” .
26 Le yo di sa, Pilat ladjé Barabas kon yo té

mandé, épi i bay sé solda-a Jézi pou yo bat 1i épi
kwisifyé’y.

Sé Solda-a Motjé Jézi
(Mak 15:16-20; Jan 19:2-3)

27 1,¢ sala sé solda-a pwan Jézi épi yo mennen’y
andidan kay gouvene-a, épi tout sé solda-a fe won'’y.
28 Yo tiwé had li épi yo mété an lonng gol wouj
anle’y. 29 Yo pwan bwanch pikan, yo fé an
kouwonn épi yo mété’y asou tet li. Yo mété on
baton an lanmen dwet li menm kon on wa, épi yo
ajounou douvan’y épi yo koumansé motjé’y. Yo
di'y, “Viv wa sé Jwif-la!” 30 Yo kwaché anlé’y épi

yo pwan baton-an, yo bat li an tét. 31 Lé yo fini
motjé’y, yo tiwé gwo gol wouj-la épi yo mété had li
menm anlé’y épi yo pwan’y, yo mennen’y alé pou
yo kwisifyé’y.

Yo Kwisifyé Jézi
(Mak 15:21-32; Louk 23:26-43; Jan 19:17-27)

32 1.e yo té ka alé, yo jwenn an nonm ki soti
Sayrini, non’y sété Simon. Sé solda-a f0sé’y pou
poté kwa Jézi-a, 33 épi yo mouté asou an mon yo ka
kwiyé Golgofa, sa vlé di, “Mon Kalot Tet-la.” 34 Le
sala yo ofe Jézi diven ki té ni an wimed ki anme pou
tjwé mal-la. Lé Jézi gouté’y, i pa bwe’y.

35 Apwé yo kwisifyé’y, sé solda-a jwé gwenndé
anpami ko yo menm pou yo té sépawé sé had-la i
té ni-an. 36 Epi yo asid la ka véyé’y 37 épi yo ékwi
plent-lan yo fé kont li-a anho tétli asou kwa-a, “Sa
Sé Jézi, Wa Sé Jwif-la.” 38 Yo kwisifyé dé kwiminel
menm le-a épi Jézi, yonn asou koté dwet li épi 10t-la
asou koté goch li. 39 Moun ki té ka pasé té ka motjé
Jézi épi yo té ka fé sin anle’y. 40 Yo di, “Ou di ou
sa kwazé Kay Bondyé-a épi viwé bati’y an twa jou!
Eben, sové ko'w atjweélman si ou sé Gason Bondysé,
épi désann soti asou kwa-a!”

41 Sé chef pwet-la ek sé titja lwa sé Jwif-la épi sé
ofisyé Jwif-la motjé’y menm mannye-a. 42 Yo di, “I
ka sové 1ézot moun, mé i pa sa sové ko'y. I diisé
wa sé jan Izwayel-la, épi sii désann soti asou kwa-
a, nou kay kwe sé li ki wa-a pou vwé! 431 kwe an
Bondyé épi i di i sé Gason Bondyé. Eben, annou
gadé si Bondyé kay vini sové’y-la apwézan!”

4 Jis dé kwiminél-la ki té kwisifyé épi'y-la

motjé’y menm mannye-a.
Lanmo Jézi
(Mak 15:33-41; Louk 23:44-49; Jan 19:28-30)

45 LLe i té midi, an gwo nwese kouve tout péyi-
a épi i diwé pou twa neditan. 46 Le i té bo twaze
apweémidi, Jézi hélé épi an gwo vwa. I di an langaj
sé Jwif-la, “Eloi, Eloi, lama sabachthani?” Sa vlé
di, “Bondyé mwen, Bondyé mwen, pouki ou ja
tounen do’'w anle mwen?”

47 Adan sé moun-an ki té douboutla-a tannli. Yo
di, “Mi, i ka kwiyé Ilaydja!”

48Yonn adan yo kouwi, i pwan onléponj,i mété’y
adan diven wak épi i fouyé€’y an bout an baton épi
ilonjé’y ba li pou’y gadé sii té kay bwe’y. 49 Mé
sé 1ézot-la di, “Espéyé ek annou gadé si Ilaydja kay
vini sové’y.”

507ézi hélé épi an gwo vwa anko épi i mo.

511.¢ sala gwo widoT épé-a ki té an Kay Bondyé-a
déchiwé an dé moso dépi an tet pou wivé an bout li,
te-a soukwé, épi kaye fann. 52 Sé twou moun mo-a
ouve, épi an pil moun Bondyé ki té ja mo weésisité.
53 Yo soti an twou-a épi apwé Jézi wésisité, yo alé
Jérouzalém, vil-la ki pou Bondyé yonn-an, koté an
chay moun we yo.

54Le chef solda-a épi sé 16z0t solda-a ki té ka véyé
Jézi-a we twanblannte-a épi tout sé bagay-la ki té
fét-la, yo té pé an chay. Yo di, “Nonm sala sété
Gason Bondyé pou vwé!”

T 27:51 gwo wido. Gwo wido sala sété an gwo twel épé ki té ka
sépawé Chanm-lan Ki Sen-an hod Chanm-lan Ki Pli Sen-an an Kay
Bondyé-a.

>5La té ni an chay madanm ki té ka véyé adan
an distans. Yo té swiv Jézi soti Galili épi yo té édé’y.
56 La té ni Mari Madlenn, Mari, manman Jémz épi
Jozef, épi madanm Zeébédi.

Jozéf Nonm Arimatéya-a Téwé Jézi
(Mak 15:42-47; Louk 23:50-56; Jan 19:38-42)

57 Le Oswe pwan, an nonm wich wivé soti Ari-
matéya. Non'y sété Jozef ek i sété an disip Jézi tou.
581 alé koté Pilat,imandé’y ko Jézi pou’y alé téwé'y.
Pilat fé sé moun-an ba li'y, 59 épi Jozeéf pwan ko-a
ek i voplé’y adan on dwa blan nef, 60 téwé’y an
twou-a i té ja fouyé an kaye-a pou k0’y menm-lan
épi 1 woulé an gwo woch pou bouché djol twou-a
épi i pati. 61 Mari Madlenn épi 10t Mari-a té asid la
ka gadé twou-a.

Sé Gad-la Véyé Twou-a

62 An li denmen, jou sabaf-la, sé chéf pweét-la épi
sé Fawizyen-an alé koté Pilat 63 épi yo di'y, “Met,
nou chonjé le mante sala té vivan toujou, i té di,
‘Mwen kay wésisité anlé twazyenm jou-a.” 64 Kon
sa konmandé sé solda’'w-la pou véyé twou-a byen
pou sé disip li-a pa vini volé ko-a ek pou yo di sé
moun-an i wésisité. Mansonj yo-a kay pli mové
pasé sali-a.”

65 Pilat di yo, “Pwan déotwa solda épi mété yo
veéyé pou pyés moun pa sa vini bo woch sala.”

66 Kon sa, sé nonm-lan alé, yo sélé woch-la épi yo
mété sé solda-a véyé'y.

28
Jézi Weésisité
(Mak 16:1-10; Louk 24:1-12; Jan 20:1-10)

1 Apwé jou sabaf-la, byen bonné pwemyé jou
an simenn-an, Mari Madlenn épi 10t Mari-a alé ay
gadé twou-a.

2 Menm lé-a té ni an gwo twanblannte, épi an
nanj Bondyé soti an syel épi i woulé woch-la soti
anlé twou-a épi i asid anle’y. 31 té ka kléwé menm
kon zéklé épi had li té blan kon koton. 4 Sé solda-a
té peé télman, twanblad pwan yo épi yo tonbé até-a
menm kon moun ki mo.

5 Nanj-lan palé bay sé madanm-lan. I di yo, “Pa
pe! Mwen sav ou ka gadé pou Jézi yo té kwisifyé-a,
6 mé i pa isi-a. I wésisité kon i té di. Vini we koté
ko-até yé-a.” 7Epiidiyo, “Alé vitman ay di sé disip
li-a i wésisité épi ika alé Galili avan yo. Sé la yo kay
we’y. Pa obliyé sa mwen di'w-1a.”

8Yo kouwi kité twou-a vitman pou alé di sé disip-
la. Yo té byen pe mé yo té plen lajwa. 9 La menm
asou chimen-an, Jézijwenn yo épiidiyo, “Bonjou.”
Yo vini épi yo tjenbé dé pyé’y épi yo adoweé’y. 10Jézi
diyo, “Pape, mé alé di sé fwe-a alé Galili, épi yo kay
we mwen la.”

Wapo Sé Solda-a

11 Le sé madanm-lan pati alé, adan sé solda-a ki
té ka véyé twou-a viweé an vil-la épi yo ay di sé chéf
pwet-la tout sa ki té fet. 12 Sé chef pwet-la épi sé
ofisyé Jwif-la asanblé ansanm pou fé plan yo. Yo
péyé sé solda-a an gwo lajan 13 épi yo di, “Ou kay ni
pou di, an li 0swe paditan ou té ka domi, sé disip li-
a vini volé ko-a. 14 Epi si gouveéne-a vin konnét sa,

nou kay sav ki mannyé pou palé ba li pou nou sa
tiwé’'w an twaka sala.”

15 Kon sa sé solda-a pwan lajan-an épi yo fe sa sé
chef pwet-la té di-a, épi sé Jwif-la simen sa sé solda-
a té di-a toupatou pou jis jodi-a.

Jézi Pawet Douvan Sé Disip Li-a
(Mak 16:14-18; Louk 24:36-49; Jan 20:19-23;
Twavay 1:6-8)

16 Sé wonz disip-la pati épi yo mouté asou an
ti mon an Galili koté Jézi té di yo pou alé. 17 Le
yo we Jézi, yo adowé’y, mé adan pa té kwe sété
Jézi. 18 Jézi vini épi i di, “Bondyé ja ban mwen tout
pouvwa asou tout sa ki an syel épi sa ki asou late-
a. 19Kon sa alé toupatou épi pwéché bay sé moun-
an pou yo sa vini disip mwen, épi batizé yo an
non Papa-a, an non Gason-an épi an non Léspwi
Bondyé, 20 épi enstwi yo pou obéyi tout sé bagay-
la mwen ja konmandé'w-la. Epi mwen kay toujou
la épi'w pou jis an bout laté-a.”



cvii

Téstéman néf-la: Epi an posyon an liv samz-la
New Testament in Saint Lucian Creole French (Saint
Lucian Creole French New Testament)
copyright © 1999 Wycliffe Bible Translators, Inc.

Language: Saint Lucian Creole French

Translation by: Wycliffe Bible Translators, Inc.

Saint Lucian Creole French [acf]
Copyright Information

© 1999, Wycliffe Bible Translators, Inc. All rights reserved.
This translation text is made available to you under the terms of the
Creative Commons License: Attribution-Noncommercial-No Derivative
Works. (http://creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament

in Saint Lucian Creole French

© 1999, Wycliffe Bible Translators, Inc. All
rights reserved.

This translation is made available to you under the terms of the Creative
Commons Attribution-Noncommercial-No Derivatives license 4.0.

You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.


http://www.wycliffe.org
http://www.ethnologue.org/language/acf
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

cviii

2014-04-30

PDF generated using Haiola and XeLaTeX on 11 Nov 2022 from source files
dated 29 Jan 2022
4e95dafa-9176-5dc5-b195-5b74bb019f07




	MAFYOU

